
Årsmelding 2010  
 

Landbrukskonferansen i framkant av fylkesårsmøtet 12. og 13. mars 2010 samla 96 utsendingar og 

gjestar frå heile fylket. I dei fremste rekkene ser vi frå høgre: landbruksdirektør Anne Berit Løset, 

avtroppande fylkesleiar i Bondelaget, Arne Magnus Aasen, påtroppande fylkesleiar Inge Martin 

Karlsvik, konsernstyremedlem i Nortura, Kari Redse Håskjold og bak, styremedlem i Norges Bonde-

lag, Svein Guldal (Foto: Arild Er lien). 

Landbruket i Møre og Romsdal 

står for ein tidel av grovfôrbasert 

husdyrhald i landet og gir 

Mat og Miljø frå levande Bygder ï og 

Arbeid til kvar tiande sysselsette 

Dir. tlf. -nr. ansatte 

8101.05.12891 
 

Org nr:  NO 939 678 670 
 

E-post: 

more.romsdal@bondelaget.no 
 

Heimeside på internett: 

www.bondelaget.no/moreogromsdal 

Mørebenken på årsmøtet i Norges 

Bondelag på Lillehammer 23. og 

24. juni. Frå v leiar Inge Mar tin 

Karlsvik , Eide, nestleiar Birgit 

Oline Kjerstad, Haram, årsmøte-

ordstyrar Odd Christian Stene-

rud, Giske, Anne Katrine Jensen, 

Gjemnes, Janne Mork, Averøy, 

Gunnbjørg Trondsen, Fræna og 

Hans Frafjord, Vestnes. (Foto: 

org.-sjef Gunnar Wentzel). 

1. Årsmøtet og oversyn over tillitsvalde og arbeidsorgan 

 
 

1.1 Årsmøtet 2010 
halde fredag 12.-laurdag 13. mars, Alexandra Hotell Molde. 

 

I framkant av fylkesårsmøtet vart det fredag 12. mars halde 

ei landbrukskonferanse om rekruttering til landbruket i 

Møre og Romsdal: Inn i nytt tiår med ny stortingsmelding 

om landbruks- og matpolitikken. På konferansen deltok det 

96 deltakarar, og vart arrangert i lag med Landbruk Nord-

vest og Fylkesmannen si landbruksavdeling. Deltakarar var 

frå lokale Bondelag, kommunar ved personar med ansvar for 

landbruk og næring, bankar, M&R fylke, Innovasjon Norge. 

Konferansen viste at det er nyttig å kome saman til felles 

utveksling av informasjon, idear og gje inspirasjon (sjå 

omtale kap. 4.2) 

 

På årsmøtet laurdag møtte i alt 47 personar med røysterett, 

av desse 40 utsendingar frå 29 lokallag, ordførar, 5 i fylkes-

styret og 1 frå M&R Bygdekvinnelag. (I tillegg var to lokal-

lag representert fredag, men ikkje laurdag) 

   Totalt deltok det 99 personar ein eller to dagar på konfe-

ransen og/eller årsmøtet. 

   Elles møtte som inviterte gjestar utan røysterett æresmed-

lemane Guttorm Kjelsvik og Gunnar Waagen, varaordstyrar 

Knut Sjømæling, May Iren Aasen, styrekandidatane Hans 

Frafjord og Audun Skjervøy, kandidat til 1.vara Arne Rek-

kedal, 3 frå valnemnda som ikkje var utsending til årsmøtet 

og 4 frå fylkeskontoret. 

   Inviterte gjestar og innleiarar på temakonferansen og års-

møtet var: Fylkesmann Lodve Solholm, stortingsrepresen-

tant Tove-Lise Torve (Ap), Sunndal, fylkesvaraordførar 

Svein A. Roseth (KrF), LO-sekretær Rune Solenes Opstad, 

styremedlem i Norges Bondelag, Svein Guldal, landbruksdi-

rektør i Møre og Romsdal, Anne Berit Løset, fylkesjordsjef 

Ottar Longva, Sivert Gravem frå Innovasjon Noreg, Knut 

Bertil Øygard frå Gjensidige Nordmøre og Romsdal, Kari 

Redse Håskjold (Nortura), Borghild Reenskaug (TINE Mei-

eriet Vest), Heine Bakke (Tine Midt-Norge), leiar Oddveig 

Gikling-Bjørnå og adm.dir. Karl Arne Aandal frå Felleskjø-

pet Nordmøre og Romsdal, Lars Erik Hubred (leiar i M&R 

Norsvin), Martha Ebbesvik (Bioforsk Økologisk), rektor 

Aadne Haarr og dagleg leiar Geir Inge Lien frå Gjermund-

nes landbruksskule, Ivar Bakken, Arnar Lyche og Sverre 

Heggset frå Landbruk Nordvest, jordbrukssjef i Tingvoll, 

Rose Bergslid, Eivind Ryste Vardal frå M&R fylkeskom-

mune og planleggar Øyvind Bolsø frå Felleskjøpet N&R. 

   I tillegg deltok det 11 deltakarar på temakonferansen fre-

dag, som var frå landbruksavdelinga i M&R fylke, ein spa-

rebank, eit lokalt Bondelag og jordbrukssjefar/tilsette i 

kommunane. 

   Årsmøtet i Møre og Romsdal Bondelag vart sett laurdag 

13. mars. Fylkesleiar Arne Magnus Aasen si årsmøtetale 

vart halde ved opning og konstituering av årsmøtet laurdag. 

   Årsmøtet godkjente årsmelding 2009, rekneskap 2009, 

arbeids- og tiltaksplan 2010-2011 og budsjett for 2010. 

   Deretter var det årsmøteforedrag ved styremedlem i Nor-

ges Bondelag, Svein Guldal, om jordbruksforhandlingane, 

ny stortingsmelding, informasjonsarbeid og aksjonsbered-

skap. 

   Fylkesleiar si tale og årsmøteforedrag ved styremedlem i 

Norges Bondelag danna grunnlag for generaldebatten. Fleire 

av gjestane tok aktivt del i debatten, og mange ulike næ-

ringspolitiske og faglege saker vart teke opp med stort enga-

sjement. 

   I innkomen sak om rekruttering frå Rauma Bondelag pre-

senterte lokallagsleiar Anders Øverbø framlegget. I vedtaket 

seier årsmøtet seg svært glad for initiativet frå Rauma Bon-

delag om å arbeide meir aktivt med rekruttering på bredt 

grunnlag i vårt fylke. Årsmøtet sluttar seg til framlegget frå 

Møre og Romsdal Bondelag til tiltak på Rekruttering, Like-

stilling og Kompetanse. 

   Årsmøtet vedtok å sende ut to uttaler (sjå kap. 3.3): 

1) Bondelaget vil ha eigen Vestlandspakke og 2) Makt-

kampen om maten vår. 
 

Avtakkin g 
Under middagen fredag kveld var Arne Magnus Aasen takka 

av med gåver for mangeårig godt arbeid i styret med seks år 

som fylkesleiar av nestleiar Inge Martin Karlsvik. Han over-

rekte to innramma bilete frå aktivitetar gjennom åra, og 

gåvekort på valfri reise. Kona May Iren var gjest på årsmøte 

og fekk blomstrar. 

   Arne Magnus Aasen takka Per Kristian Gjerde for to år i 

styret og eitt år som andre vara. Han fekk overrekt bilete frå 

aktivitetar. 

Arne Magnus Aasen (foran t.v.) 

overlot leiarvervet til Inge Mar-

tin Karlsvik. Bak f.v. varamed-

lemene Arne Rekkedal, Janne 

Mork, og styremedlemmene  

Audun Skjervøy, Anne Katrine 

Jensen, Hans Frafjord og  

nestleiar Birgit Oline Kje rstad.  

(Foto: Arild Erlien)  

Sykkylven Bondelag ved kasserar Hans Jakob Hatlestad 

(t.v.) og leiar Leif Inge Grebstad mottok vandrepremien, 

trekofferten, av avtroppande fylkesleiar i Møre og 

Romsdal Bondelag, Arne Magnus Aasen og nyvalt fyl-

kesleiar Inge Martin Karlsvik. (Foto: Arild Erlien).  

 

Sykkylven Bondelag kåra til Aktivt Lokallag  
Sykkylven Bondelag vart utnemnt til «Aktivt Lokallag» for 

2009. Fylkesstyret går kvart år gjennom årsmeldingar, søk-

nader om aktivt lokallagsmidlar og medlems- og vervelister, 

og utnemner eit lokallag som har halde ein jamn, stor og god 

aktivitet gjennom heile året. 

   Leiar Leif Inge Grebstad mottok vandrepremien, ein tre-

koffert, på vegne av laget. Også tidlegare lokallagsleiar, 

kasserar i Sykkylven Bondelag, Hans Jakob Hatlestad mot-

tok heider. Han var ¬rets òsupervervarò ved ¬ ha verva svÞrt 

mange av dei nye medlemmene i Sykkylven Bondelag i 

2009. Han hadde halde fram vervearbeidet på nyåret, og sto 

pr. fylkesårsmøtet for verving av heile 27 nye medlemmer i 

Sykkylven Bondelag på kort tid. 

   Sykkylven Bondelag har hatt god og høg aktivitet over 

lang tid. Laget har siste året halde mange møter, utadretta 

aktivitetar og initiativ til tiltak i bygda. Mange av aktiviteta-

ne laget har skipa til har fått god mediaomtale i lokalavise-

ne. 

   Laget har sendt uttale foran jordbruksforhandlingane, 

delteke på arrangementa fylkeslaget skipar til, og vore med 

på Bondelagets aksjonsdag med utdeling av aviser før jord-

bruksforhandlingane. Lokallaget har sidan 1998 arrangert på 

eigen hand eller vore medarrangør av Open Gard heile 9 

gonger, seinast i 2009. 

   Årsmeldinga ellers viser mange andre og varierte aktivite-

tar i 2009, mellom anna: 

ü møter og studieringar om kravet til kompetansebe-

vis i dyrevelferd, 

ü medspelar på hausttakkefest i kyrkja, 

ü møte med kommunen om SMIL-midlane og RMP, 

ü fokus på framtida for landbruksmiljøet i bygda, 

ü kalktinging og plastinnsamling, 

ü leiar og nestleiar har delteke på jordvernkonferanse 

i Trondheim, 

ü drøfta utkastet til nytt prinsipprogram for Norges 

Bondelag, 

ü saman med andre og på eige initiativ hatt sterkt 

engasjement mot planlagt ny stor høgspent kraftline 

gjennom bygda. 

   Medlemsverving skal tilleggast stor vekt ved kåring av 

Aktivt Lokallag. For første gong på svært mange år har 

Møre og Romsdal Bondelag no eit lokallag som kan vise til 

ei stor auke med heile 25 nye medlemmer på eitt år. 

 
Heider for verving. F.v: Gunnbjørg Trond sen (Fræna), 

Oddvar Mikkelsen (Surnadal), Leif Inge Grebstad 

(Sykkylven), Ivar Aae (Averøy), supervervar Hans Ja-

kob Hatlestad (Sykkylven), Just Ove Westad (Molde), 

avtroppande fylkesleiar Arne Magnus Aasen, Bjørn 

Roger Ertvaag (Aure og Tustna), Edgar Dromnes (Rin-

dal), Øyvind Karl sen (Rauma), Karl Vaksvik (Ørsk og) 

og Søren Johan Øveraas (Vestnes).(Foto: Arild E r lien). 

 

Heider for aktiv medlemsverving 2009/2010 
Årsmøtet premierte lokallag som har verva minst 5 nye 

medlemmer frå årsmøtet 2009 til årsmøtet 2010. Fylkesleiar 

Arne Magnus Aasen overrekte premie til: Sykkylven Bonde-

lag (28 nye), Rauma Bondelag (17 nye), Fræna Bondelag (9 

nye), Rindal Bondelag (9 nye), Ørskog Bondelag (8 nye), 

Skodje Bondelag (7 nye), Surnadal Bondelag (7 nye), Vestre 

Sunnmøre Bondelag (6 nye), Averøy Bondelag (6 nye), 

Molde Bondelag (5 nye), Vestnes Bondelag (5 nye), og 

Aure og Tustna Bondelag (5 nye). 

 

 

1.2 Styret 
Inge Martin Karlsvik, Eide  ï leiar frå 2010 (n.leiar 08, v 05) 

Birgit Oline Kjerstad, Haram ï nestleiar 2010 (v 07-vara 06) 

Anne Katrine Jensen, Gjemnes                ï v 06 (vara frå 05) 

Hans Frafjord, Vestnes ï v 10 (1.vara frå 07 - 3. vara frå 05) 

Audun Skjervøy, Norddal                      ï v 10 (2.vara frå 09) 

Solveig Linge Stakkestad, Norddal ï leiar Bygdekvinnelaget 

Kari Haugen, Surnadal     ïBygdeungdomslaget (ikkje møtt) 

 

Vararepresentantar til styret:  

1) Arne Rekkedal. Ørsta ï v 10 ï møter fast 

2) Janne Mork, Averøy ï v 10 

3) Petter Melchior, Norddal ï v 10 

 

1.3 Ordstyrar i årsmøtet: 
Ordstyrar: Anne Saltrø Polden, Surnadal ï v 10 

Varaordstyrar: Knut Sjømæling, Gjemnes ï v 06 

 

1.4. Utsendingar årsmøtet i 

Norges Bondelag 2010: 
1. Birgit Oline Kjerstad, Haram (2009/2010) Møtt  

2. Audun Skjervøy, Norddal (2010) 

3. Anne Katrine Jensen, Gjemnes (2010/2011) Møtt  

4. Hans Frafjord, Vestnes  (2010/2011) Møtt  

5. Arne Rekkedal, Ørsta  (2010) 

6. Janne Mork, Averøy  (2010) Møtt  

Avtroppande styremedlem Per Kristian Gjerde (t.v.), 

nyvalt leiar Inge Martin Karlsvik og avtro ppande leiar 

Arne Magnus Aasen. (Foto: Arild Erlien).  

 

Varautsendingar til årsmøtet i Norges Bondelag for 1 år: 

1. Petter Melchior, Norddal 

2. Gunnbjørg Trondsen, Fræna   Møtt  

3. Olaug Kvendset, Surnadal 

4. Ola Steinsvik, Volda 

5. Geir Hole, Ørsta 

6. Org.-sjef Gunnar Wentzel    Møtt  

 

1.5. Revisorar 
Jon B. Nedal, Averøy og Ole Marvin Aarstad, Nesset. Vara: 

1) Oddvar Myrset, Fræna og 2) Lars Håkon Furset, Stranda. 

 

1.6. Valnemnd 
Jorunn Solnørdal Myren, Ørskog   (2009/2010/2011) 

Ivar Aae, Averøy (leiar)   (2010/2011/2012) 

Ola Steinsvik, Volda    (2010/2011/2012) 

Leif Inge Grebstad, Sykkylven (n.leiar) (2011/2012/2013) 

Gunnbjørg Trondsen, Fræna  (2011/2012/2013) 

Varamedlemmer for 1 år: 

1) Jens Kristian Eikrem, Tingvoll, 2) Geir Hole, Ørsta, og 3) 

Søren Johan Øveraas, Vestnes. 

 

1.7. Utval, talspersonar og sentrale 

tillitsvalgte 2010 
Utval/arbeidsorgan: representant (i parantes ansv. sekr): 
ü Arbeidsutvalet / Mediautvalet: Leiar,nestleiar,org 

sjef  (Gunnar Wentzel/Arild Erlien) 

ü Ordførar i årsmøtet Norges Bondelag:  Odd Chr. 

Stenerud, valt 2005 (vara 03-05) 

ü Representantskapet i Noregs Bondelag: Leiar vara 

nestleiar   (Gunnar Wentzel) 

ü Prosjekt Matmangfold i Landbruk Nordvest : 

Arne Magnus Aasen, leiar 

ü Landbruksselskapet i M&R:  Leiar vara n.leiar  

(Gunnar Wentzel) 

ü Grønttalsperson og Medlem Grøntutval Vest:: 

Audun Skjervøy vara Ole Sigbjørn Iversen (Gunnar 

Wentzel) 

ü Bygdekvinnelaget: Arne Rekkedal, vara Hans 

Frafjord  (Anne Turid Myrbostad) 

ü Bygdeungdomslaget: Anne Katrine Jensen, vara 

Audun Skjervøy (Atle Frantzen) 

ü Den Norske Matfestivalen, Ålesund: styremedlem 

Jørgen Holte, Solveig Linge Stakkestad for BKL 

(Arild Erlien) 

ü EU - NTEU talsperson: Audun Skjervøy (Wentzel) 

ü Samarbeidsutval Gjensidige: Leiar, org sjef  

(Gunnar Wentzel) 

ü Styret Innovasjon Norge: Anne Katrine Jensen 

(Gunnar Wentzel) 

ü Rovdyrtalsperson - Rovviltutvalet fylket :  Oddvar 

Tynes, vara: Gunnar Wentzel 

ü Økologisk landbruk ï talsperson: Anne Katrine 

Jensen (Atle Frantzen) 

ü Kulturlandskapsgruppa Landbruksavdelinga: 

Inge Martin Karlsvik vara: Birgit Kjerstad (Arild 

Erlien) 

ü Distriktsrådet HV 11 : Per Devold, Rauma vara: 

Anne K Jensen (Arild Erlien) 

ü 4 H - årsmøtet: Audun Skjervøy vara Anne K 

Jensen (Arild Erlien) 

ü Energi og miljø:  Birgit Kjerstad  (Gunnar Wentzel) 

ü Korn og kraftfôr talsperson :  Hans Frafjord / 

Janne Mork - fagperson  (Gunnar Wentzel) 

ü Sau og geit talsperson: Petter Melchior 

ü Gris:  Janne Mork 

ü Skogbruk/skogpolitikk talsperson: G. Wentzel 

ü Hest: Søren Johan Øveraas 

ü Bioenergi: Anne Katrine Jensen 

ü Utmarksnæring Verdifulle Opplevelser: Arne 

Magnus Aasen, vara: Gunnar Wentzel (Frantzen) 

ü Kanin fagperson : Anne Katrine Jensen 

ü Inn på Tunet: Petter Melchior / Birgit Kjerstad 

(Atle Frantzen) 

ü Mjølkeprosjekt Sunnmøre og Vestlandet: Per 

Kristian Gjerde (Gunnar Wentzel) 

ü Mjølkeprosjekt Nordmøre og Romsdal: Inge 

Martin Karlsvik (Gunnar Wentzel) 

ü Storféprosjektet på Sunnmøre (styringsgruppa 

01.08.09-31.07.12): Per Kristian Gjerde 

ü Prosjektet òSm¬skala kraftverk ï næringsveg i 

bygdene p¬ Vestlandetò: Jørgen Holte (Wentzel) 

ü Samarbeidsrådet for landbruket i Midt -Norge: 
Inge Martin Karlsvik (Gunnar Wentzel) 

ü Det norske Måltid:  Solveig Linge Stakkestad 

(Anne Turid Myrbostad) 

ü Skuleutvalet Gjermundnes: Gunnar Wentzel. 

 

1.8 Æresmedlemmer 

i Møre og Romsdal Bondelag 
Guttorm Kjelsvik , Vestnes     (Utnemnt på årsmøtet 2003) 

Gunnar Waagen, Tingvoll      (Utnemnt på årsmøtet 2007) 

 

Samarbeidande organisasjonar og samar-

beidsorgan med sekretariat ved Bondelags-

kontoret: 
Møre og Romsdal Bygdekvinnelag 
Leiar Solveig Linge Stakkestad, Norddal, Sekretær Anne 

Turid Myrbostad 

Møre og Romsdal Bygdeungdomslag 
Leiar Kari Haugen, Surnadal, Sekretær: Atle Frantzen 
 

SAMARBEIDANDE ADVOKATKONTOR:  
Advokatfirmaet Øverbø Standal & Co ved Ole Houlder 

Rødstøl, Julsundvn. 4, 6412 Molde. Tlf.  71 24 94 00 ï tele-

fax 71 24 94 01 ï e-post: ole.rodstol@advoforum.no   

   Advokatfirmaet har kontor i Molde og Kristiansund, og 

avdelingskontor på Sunndalsøra (onsdag) og Åndalsnes 

(torsdag). 

2. Arbeidet i styret 
 

2.1 Styremøter 
I meldingsperioden er det halde 10 styremøter (8.-9. febru-

ar, 19. februar, 3. mars, 19. mars, 10. juni, 7. september, 24. 

september, 5.-6. oktober, 5. november og 7.-8. desember), 

og handsama 70 protokollerte saker. Seks av styremøta er 

halde på Felleskjøpets møterom i Molde. 

   8.-9. februar vart møtet halde på Scandic Hotel i Ålesund. 

Frå lunsj måndag til lunsj tysdag var det fellesmøte med 

fylkesstyra i Hordaland Bondelag og Sogn og Fjordane 

Bondelag. Måndag gjekk fylkesstyra gjennom felles punkt 

til uttale framfor jordbruksforhandlingane. Tysdag innleia 

prosjektleiar på arbeidet med ny stortingsmelding om land-

brukspolitikken, Ole Nikolai Skulberg i Norges Bondelag. 

   19. februar handsama styret m.a. alle årsmøtesakene. 

   3. mars møtte representantar frå samvirkeorganisasjonane 

til samråd om uttale foran jordbruksforhandlingane. 

   19. mars var første møte for nytt fylkesstyre med presen-

tasjonsrunde, arbeidsdeling i fylkesstyret og gjennomgong 

av retningsliner fylkeslaget, arbeidsmåte, arbeidsplan, bud-

sjett og møteplan 

   10. juni vart møtet halde på Jordbærstova i Valldal med 

innlagt synfaring på fruktlageret på Linge, orientering om 

frukt- og bærproduksjon på Linge og besøk på Hjelme sam-

drift (sjå omtale kap. 4.4). På møtet deltok utsendingane til 

årsmøtet i Norges Bondelag på Lillehammer 23.-24. juni.  

   På styremøte 7. september og 24. september var det sett 

av tid til kursing og gjennomgong av landbrukspolitikken i 

plenum. På møtet 7. sept. vart styret også delt i tre arbeids-

grupper på Rekruttering ï Likestilling ï Kompetanse. 

   5.-6. oktober var styret på utferd med besøk i Hareid, 

Vanylven, Volda og Ørsta (sjå omtale kap. 4.4). 

   5. november vart møtet halde i framkant av fylkesstyret si 

deltaking på EU-konferanse på Seilet. 

   7.-8. desember vart det halde styremøte på Skaret mellom 

Molde og Fræna. Styret drøfta fylkeslaget sine samarbei-

dande prosjekt med representantane som M&R Bondelag 

har oppnemnt til desse prosjekta og utvala: Oddvar Tynes 

om rovdyrarbeidet, Jørgen Holte om Matfestivalen og Små-

kraftprosjektet, og Arne Magnus Aasen om prosjekt Mat-

mangfold og prosjekt i Allskog om Verdfulle opplevingar. 

 

2.2 Saker i styret 
(Uttaler sjå kap. 3. Fleire styresaker også omtala i kap 4) 
 

SAK 4/2010: Innspel til ny stortingsmelding om 

landbrukspolitikken  
Styret vedtek sine innspel til ny stortingsmelding om land-

brukspolitikken (Sjå uttale kap 3.2) 

 

SAK 9/2010: Informasjonsaksjonsplan Møre og 

Romsdal Bondelag 2010-11 
Norges Bondelag har i brev til lokallaga trekt opp strategiar 

og arbeidsoppgåver framfor jordbruksforhandlingane. Lik-

som i fjor set fylkesstyret opp ein enkel informasjonsplan. 

 

SAK 12/2010: Søknad om finansiering for framhald 

av geitemjßlkprosjektet òGEIT I VEKSTò  
Prosjektet er eit samarbeid mellom faglaga i Hordaland, 

Sogn og Fjordane og Møre og Romsdal. Styret løyver kr 

10.000 til framhald av prosjektet Geit i Vekst eit nytt år 

dersom Møre og Romsdal Sau- og Geitalslag gjer det same. 

 
Frå styreutferd til  Hareid i oktober. Frå v.: Per Gunnar 

Hj ørungdal, Inge Martin Karlsvik, Hans Frafjord, Arne 

Rekkedal, Anne Katrine Jensen Martinus Hjørungdal og 

Birgit Oline Kjerstad. (Foto: Arild Erlien)  

 

 
SAK 14/2010: Endring grense for tilskot BU-midlar  
Styret går inn for forslaget om å endre grensa mellom inves-

teringstilskot og rentestøtte frå 2 mill til 1 mill kr. Sidan 

kostnadsrammene for omsøkte prosjekt er lågare på inn-

komne søknader vil dette gi best balanse mellom tilskot og 

lån. 

 

SAK 22/2010: Innkomen sak til årsmøtet om rek-

rutt ering 
Styret er svært glad for initiativet frå Rauma Bondelag til å 

ta opp Rekruttering på bredt grunnlag. Rekruttering er ei 

vinnarsak for næringa. Styret ser på statusbygging og om-

dømmebygging som svært viktig del av saka. 

   I styret kom det fram ønskje om at det blir sett på muleg-

heitene for at arbeidet med praktisk lærlingordning med 

sikte på fagbrev også kan omfatte landbruket. Vurdere utar-

beide opplegg for temamøte i lokallaga på rekruttering. Til 

omdømebygginga konstaterer styret at dei fleste negative 

signal kjem frå næringa sjølv ï på økonomi. Mykje av om-

dømet kjem rundt mat. Landbruket har ikkje høg nok status 

som yrke. Intervju i media med kjendisar som har kjøpt gard 

kan vere positivt. Ein ordførar har karakteriserte landbruks-

yrket som ei omvend teine: Det er svært lett å kome ut, men 

nesten umuleg å kome inn. 

 

SAK 25/2010: Val av medlem til valnemnda i Nor-

ges Bondelag 
Det er no M&R Bondelag sin tur til å ha medlem i valnemn-

da frå region Møre og Romsdal, Sør-Trøndelag og Nord-

Trøndelag for 2011-2012. Arne Magnus Aasen sat i val-

nemnda i 2005-2006. Styret fremmer forslag på Inge Martin 

Karlsvik og Birgit Kjerstad som kandidatar til valkomiteen. 

 

SAK 26/2010: Miljømelk på Bioforsk ï Økologisk 
Bioforsk ï Økologisk på Tingvoll vil ha Møre og Romsdal 

Bondelag med i referansegruppe på eit prosjekt Miljømelk 

over 4 år i tida 2010-2013. Bondelaget skal sikre lokal fag-

leg forankring og formidling av resultat. Prosjektet skal 

analysere miljømessig og økonomisk berekraft på 10 økolo-

giske mjølkebruk i f t 10 konvensjonelle. 

   Styret oppnemner Anne Katrine Jensen som Bondelaget 

sin representant i referansegruppa på prosjektet Miljømelk i 

Bioforsk. 

SAK 28/2010: Uttale framfor jordbruksforhan d-

lingane 2010 
Styret vedtek på møtet 4. mars uttale til jordbruksforhand-

lingane i utvida styremøte med representantar frå samvirke- 

og landbruksorganisasjonar, som styret ser på som ei særs 

spennande arbeidsform (Sjå uttalen kap 3.1). Styret er igjen 

imponert over mange og gode uttaler frå dei lokale Bonde-

lag i fylket og frå samarbeidande organ. 

 

SAK 30/2010: Arbeidsmåte og ansvarsfordeling i 

fylkeslaget 2010-2011 
Styret oppretthald tidlegare praksis med delegering av an-

svar og oppgåver på heile styret. Alle styremedlemene bør 

på førespurnad delta på møter i lokallaga. Styret vil prøve i 

større grad å samarbeide med lokallag om aktivitetar i fyl-

ket. Det er aktuelt å arbeide nærare med at fylkeslaget set 

opp dato for årsmøte i einskilde lokallag og med represen-

tant for fylkeslaget. 

   Første vara til styret blir kalla inn. Talspersonar samt leiar 

i Valnemnda blir kalla inn til ordinært Leiarmøte og Årsmø-

tet og elles når det er aktuelt. Ved representasjon til anna 

enn lokallaga og dei tildelte oppgåver, skal det vere etter 

avtale med leiar/org sjef. Vidare kan heile styret uttale seg 

til media om dei saker som er drøfta og det er semje om. 

Styret er arbeidsorgan for Norges Bondelag og skal fremme 

våre felles synspunkt. Fordelingsspørsmål og strategi som 

ikkje er drøfta ligg til leiar å kommentere. 

 

SAK 32/2010: Aksjonsplanar 
Skisse til aksjonsplan drøfta i styret. Aksjonsplanen blir lagt 

til grunn for det vidare arbeid med detaljane. Styret kan 

kome fram til nye tiltak nærare forhandlingane. 

 

SAK 33/2010: Uttale endring forskrift dyrking av 

myr 
Møre og Romsdal Bondelag går på styremøte 19. mars sterkt 

mot forslaget frå Landbruks- og matdepartementet om for-

bod mot dyrking av myr som er djupare enn 30 cm. Fram-

legget må avvisast heilt. Vi meiner forslaget er fagleg feil og 

næringspolitisk uakseptabelt. Alternativt må framlegget 

utsettast til det er grundigare utgreidd konsekvensar og mu-

legheiter. Vi vil oversende våre innspel til Norges Bondelag 

før påske og ta saka opp i media. Vidare samarbeide med 

Landbruk Nordvest og fylkesmannen om uttale i april med 

sikte på breiare påverknad utad (Sjå heile uttalen kap. 3.4) 

 

SAK 36/2010: Jordbruksforhandlingane 2010 - 

oppsummering 
På styremøte 10. juni vart jordbruksavtala 2010 drøfta og det 

som var gjort i fylkeslaget og lokallaga (Sjå omtale og 

oppsummering kap. 4.3. Org-arbeid før Jordbruksfo r-

handlingane). 

 

SAK 37/2010: Årsmøtet i Norges Bondelag 
Styret drøfter saker til årsmøtet i Bondelaget på Lilleham-

mer 23.-24. juni. Det kom fram ønskje om å ta opp Vest-

landspakke og utfordringar i visse landsdelar og om måten 

vi brukar rammeløyvinga på.  

   Leiaren vil i representantskapet gjere framlegg om å fryse 

maks-kontingent som tek til å bli høg. Slit med å verve 

bruksmedlemer. Jfr årsmeldinga med nedgong i nyinnmelde 

bruksmedlemer kontra personlege medlemer. 

 

 

SAK 40/2010: Prosjekt grovfôrbasert husdyrhald 

Vestlandet ved Bioforsk Vest 
Prosjekt for å sjå på utvikling, strategiar og politikkut-

forming for husdyrhaldet på Vestlandet. Prosjektet ønskjer 

samarbeide med faglaga, NILF, Bygdeforsk, Bioforsk Ting-

voll og FMLA. Finansiering vil vere forskingsmidlar både 

frå forskingsfondet og avtala, FMLA og faglaga. 

   Fylkesstyret er i sitt vedtak positiv til at det blir arbeid 

med utvikling, strategiar og politikkutforming for husdyr-

haldet på Vestlandet. Fylkeslaget vil ikkje kunne bidra til 

prosjekt ut over evt eigeninnsats i form av deltaking i sty-

ringsgruppe.  

 

SAK 41/2010: Arbeid med informasjon, rekrutte-

ring, likestilling og kompetanse 
Møre og Romsdal Bondelag har søkt fylkeskommunen og 

fått innvilga kr 400.000 til gjennomføring av konkrete opp-

gåver innan rekruttering, likestilling og kompetanse. 

   Fylkesstyret drøftar på møtet 10. juni framdrift av arbei-

det, og vedtek følgjande: 

Rekruttering:  Styret sluttar seg til framlegget til informa-

sjonsmateriell for fylke og kommunane og viser til aktuelle 

namn på unge bønder i kommunane. Kontoret samarbeider 

med aktuelle organ for å gjennomføre planane innan dei 

rammene som er til disposisjon. 

Likestilling:  Kontoret samarbeider med aktuelle organ for å 

gjennomføre planane innan dei rammene som er til disposi-

sjon. Styret peiker ut Birgit Kjerstad til å ha særskilt ansvar 

for tiltak saman med sakshandsamar Anne Turid Myrbostad. 

Kompetanse: Kontoret samarbeider med aktuelle organ for 

å gjennomføre planane innan dei rammene som er til dispo-

sisjon. Styret peiker ut Anne Katrine Jensen til å ha særskilt 

ansvar for tiltak saman med sakshandsamar Atle Frantzen. 

 

SAK 42/2010: Tilskot til regionalt miljøprogram og 

revisjon av forskriftene 
Styret sluttar seg til framlegget til forskrift med eitt tillegg: 

Styret ønskjer at forskriftene skal krevje at dyrka og overfla-

tedyrka jordbruksareal og beite skal vere slått eller pussa ein 

gong årleg. Det er ikkje minst ved slått at arealet har ein 

driftsulempe og tilskotet blir då meir målretta og kan utløyse 

ein endra praksis.  

 

SAK 43/2010, pkt 3.5: Kontakt med Hanen 
Styret blir orientert om at Hanen (tidlegare Norsk Bygdetu-

risme og Gardsmat) i Møre og Romsdal ønskjer på lengre 

sikt samtale med Bondelaget og andre aktørar om kontinui-

tet og langsiktig strategi for arbeidet med gardsmat- og byg-

deturismesatsinga i fylket. Bondelagskontoret har tidlegare 

sagt seg viljug drøfte sekretariatsbistand til Hanen.  

 

SAK 44/2010: Oppsummering årsmøtet Norges 

Bondelag 
Styret meiner årsmøtet i Norges Bondelag fungerer for lite 

som politisk verkstad og for lite synleg utad. Men det var eit 

godt årsmøte med direkte tale og open drøfting, også frå 

topptillitsvalde, og god stemning (Sjå omtale kap 4.2) 

 

SAK 47/2010: Felles Grøntutval for Vestlandet 
Styret ønskjer å halde fram samarbeidet i eit felles Grøn-

tutval for Vestlandet. Styret vil oppmode om at Sogn og 

Fjordane eller Hordaland Bondelag er sekretariat for utvalet. 

Utvalet bør speile alle produksjonane om muleg. 

SAK 48/2010: Gjennomgong landbrukspoliti kken 
Styret sette ned arbeidsgruppe i fylkeslaget, Inge Martin 

Karlsvik, Anne Katrine Jensen, Gunnar Wentzel, som skulle 

sjå på korleis vi bruker midlane i jordbruksavtala og om det 

er muleg å bruke midlane smartare. Styret starta ein felles 

gjennomgong av aktuelt bakgrunnsmateriale og problemstil-

lingar. Tema: Fordeling av budsjettmidlane. Bakgrunnsma-

terialet for forhandlingane og innverknad på fordelinga. 

   Styret arbeider vidare med sakene når endeleg innspel frå 

arbeidsgruppa ligg føre. Konklusjonane vil vere aktuelle å 

bruke overfor lokallaga og uttale jordbruksforhandlingane. 

 

SAK 49/2010: Handlingsplan Rekruttering ï Lik e-

stilling ï Kompetanse 
På styremøtet 7. september vart styret delte seg i 3 arbeids-

grupper i møtet som planlegg konkrete tiltak for handlings-

plan Rekruttering ï Likestilling ï Kompetanse. Aktuelt å 

presentere tiltak både i lokallagsmøta, på Leiarmøtet i no-

vember og på årsmøtet i mars 

 

SAK 51/2010: Drøfting av medlemsvervingsaksjon 
Styret drøfta på møtet 24. sept opplegg for aksjonen i okto-

ber og november. Styret viser til at det er svært stor skilnad 

mellom kommunar kor stor del bruksmedlemer Bondelaget 

har. Vidare at der det blir gjort ein jobb ser vi også resultat. 

Lokallaga får tilsendt eit brev i post og som e-post til styret 

med liste over mottakarar av produksjonstillegg som ikkje er 

medlemer. Styret ber styra i lokallaga om å kontakte to ak-

tuelle bruksmedlemer kvar. Lokallaget skal rapportere tilba-

ke kven som er spurt og kva dei har svart på eit skjema. 

 

SAK 53.2 og 5.3/2010: Årsmøterunden i lokallaga ï 

oppsummering 
Styret er glad for mange gode årsmøte med trivelige ramme. 

Styret vil framfor sommaren vurdere om vi skal sette opp 

plan for årsmøte i alle laga eller dei som kvart år har seint 

eller ikkje årsmøte. (Sjå omtale kap 4.2) 

 

SAK 54/2010: Situasjonen for M&R Kornsilo 
Styremedlem Hans Frafjord orienterer om situasjonen for 

M&R Kornsilo. Felleskjøpet har stabilisert situasjonen ved 

Kornsiloen på kvantum og pris. Det er eit konstruktivt sam-

arbeid mellom dei to eigarane. FKNR ser ut til å ha konkur-

ransedyktige prisar på kraftfôr. Hans vil ta kontakt  med 

Kornsiloen i næraste framtid for å bli orientert nærare om 

produksjonen. Økologisk kraftfôr blir teke frå Trondheim. 

 

SAK 56/2010: Uttale om forvaltning av BU-midlane 
På styremøte 5. nov gjer styre vedtak om at M&R Bondelag 

ser det som mest rasjonelt for næringa og samfunnet at BU-

midlane framleis blir forvalta av Innovasjon Norge som har 

landbruksøkonomisk kompetanse og bankfunskjon, og som 

kan sjå landbruksnæringa i samanheng med anna regionalt 

næringsliv. (Sjå omtale av heile saka ï kap. 3.8) 

 

SAK 57/2010: Utegangarsau - produksjonstillegg og 

driftsmåtar  
Styret drøfta omlegging av ein større del av produksjonstil-

legg for sau og lam over på kvalitetstillegg. I sitt vedtak 

viser styret til sine førebelse framlegg til justering av pro-

duksjonstilskot for sau og lam i forslag til uttale for Jord-

bruksforhandlingane 2011. Styret vil spesielt utfordre lokal-

laga på deira vurdering og høyre kva Sau- og geitalslaget 

meiner om desse produksjonstillegga. Styret meiner prinsi-

pielt at det skal vere ein føresetnad for produksjonstillegg at 

det blir levert produkt. Dette er ei utfordring for alle sauera-

ser som får tillegg for vinterfóra sau utan at det er særleg 

leveranse av kjøt. 

 

SAK 61/2010: Tildeling av «Aktivt Lokallagsmi d-

lar» 2010 til lokallaga 
Styret fordeler kr 84 600 i Aktivt Lokallagsmidlar for 2010 i 

samsvar med tilråding.  

 

SAK 63/2010: Rovdyr i Møre og Romsdal ï Strategi 

og forvaltningsplan 
Styret vedtek høyringsfråsegn om Strategi og forvaltnings-

plan til rovdyr i Møre og Romsdal (Sjå kap. 4.5) 

 

SAK 64/2010: Fornyingsutvalet i Norges Bondelag 
Fylkesstyret vedtok på møtet 7.-8.. desember uttale til forny-

ingsutvalet i Norges Bondelag. Gunnar Wentzel er medlem i 

utvalet for organisasjonssjefane. (Sjå heile uttalen Kap 4.2) 

 

SAK 65/2010: Invitasjon til å delta i regionalt nett-

verk for gardsbasert biogass 
I 2010 var det nær kontakt mellom aktørar i Midt-Norge 

som er engasjert i å realisere gårdsanlegg for biogassproduk-

sjon. Med støtte frå SLF og FMLA i regionen er det oppretta 

eit nettverk leia frå Bioforsk Økologisk på Tingvoll. 

   Styret seier i vedtaket at M&R Bondelag kan delta i nett-

verket med ein representant under føresetnad av at prosjektet 

dekkjer kostnadene våre til reise- og møtegodtgjersle fullt 

ut. Fylkeslaget har berre økonomi til å drive primæroppgå-

vene. Innan energisektoren er det omfattande prosjektmidlar. 

Vår representant blir i så fall Anne Katrine Jensen. 

 

SAK 67/2010 Kvoteordninga for mjølk 
Fylkesstyret drøfta og vedtok på møtet 7.-8. des uttale til 

Norges Bondelag si høyring på forslaget frå LMD til end-

ringar i kvoteordninga for mjølk. (Sjå heile uttalen kap 3.9) 

 

SAK 68/ 2010: Informasjonstiltak 
Styret drøfter aktuelle informasjonstiltak for våren 2011 om 

Landbruksmeldinga og jordbruksforhandlingane 

 

SAK 69/2010: Levering av landbruksplast 
Drøfta innkome skriv frå Hildre og Vatne Bondelag om 

levering av landbruksplast. Styret påpeiker at landbruksplast 

skal vere gratis å levere mot eit hentegebyr. Den blir normalt 

brent. Vurdere om Felleskjøpet som seljar kunne inngå avta-

le med forbrenningsanlegg. Alternativt at lokal- eller fylkes-

laget kontaktar aktuelle mottakarar om dei vil hente plast og 

avtale pris for best muleg vilkår. Eit anna alternativ er for-

brenningsanlegg på garden. Fylkeslaget kontaktar også Nor-

ges Bondelag om aktuelle løysingar på sikt. 

 

SAK 70/2010 pkt 1: Oppsummering medlemsver-

vingsaksjon 
Liste over nyinnmeldte ved utgangen av november lagt 

fram. Så langt 39 nye medlemmer i oktober og november. 

 

SAK 70/2010 pkt 3.6: Om bruk av media lokalt 
Styret vert orientert om brev om bruk av media lokalt frå 

Ingrid B Opsvik frå Stranda med innspel på korleis lokallaga 

kan få draghjelp frå fylkeslaget og Norges Bondelag i for-

hold til å synleggjere landbruket i media - på ein måte som 

skaper forståing for verdien av norsk landbruk har for buset-

ting, sysselsetting og verdiskaping over heile landet.  

3. Nærings- og faglegpolitiske uttaler og pressemeldingar 
 

 
Frå utvida styremøte 4. mars 2010 om uttale framfor jordbruksforhandlingane.  

Fylkesstyret foran f. v: fylkesleiar Arne Magnus Aasen, nestleiar Inge Martin Karlsvik, Birgit Oline Kjerstad, Anne Kat-

rine Jensen, Per Kristian Gjerde, Hans Frafjord. Bak frå venstre: Inger Johanne Tafjord, Norddal (leiar M&R Sau- og 

geitlalslag), Lars Erik Hubred, Vestnes (leiar Norsvin M&R), Ole Sigbjørn Iversen, Smøla (grønttalsperson M&R Bonde-

lag), Paul Sindre Vedeld, Vanylven (regionleiar Nortura), Jan Ove Tryggestad, Stranda (leiar Tine Meieriet Vest), Odd-

veig Gikling-Bjørnå, Sunndal (leiar Felleskjøpet Nordmøre og Romsdal), Synnøve Valle, Fræna (observatør Landbruks-

avdelinga M&R) og organisasjonssjef M&R Bondelag, Gunnar Wentzel. (Foto: Arild Erlien).  

 

 

3.1 Uttale framfor jordbruskfo r-

handlingane 2010 
 

Fylkeslaget drøfta jordbruksavtala i fleire styremøte. Ar-

beidsutvalet laga i møte 26. februar  framlegg på bakgrunn 

av lokallagsuttalene. Lokallaga fekk på førehand spørsmål 

framfor jordbruksforhandlingane 2010, som fylkesstyret 

særleg ønska svar på. 

   Uttale framfor jordbruksforhandlingane vart også drøfta i 

fellesmøtet i Ålesund 8. og 9. februar mellom fylkesstyra i 

Møre og Romsdal, Hordaland og Sogn og Fjordane Bonde-

lag. Dei tre styra drøfta då særleg felles punkt til uttale, men 

fylkeslaga sendte kvar sin endelege uttale til Norges Bonde-

lag. 

   Fylkesstyremedlemmer deltok på mange medlemsmøter i 

lokallaga i forkant av fylkesstyret si uttale: 11. februar Rau-

ma Bondelag (Gunnar Wentzel), 16. februar Gjemnes Bon-

delag (Inge Martin Karlsvik), 16. februar Hustad Bondelag 

(Gunnar Wentzel), 18. februar Fræna Bondelag (Arne Mag-

nus Aasen), 18. februar Vestnes Bondelag (Inge Martin 

Karlsvik), 18. februar Todalen Bondelag (Anne Katrine 

Jensen), 22. februar Eidsdal og Norddal Bondelag (Arne 

Magnus Aasen). 

   Det kom inn 39 uttaler/innspel på tilsaman 65 sider. Av 

desse uttaler frå 32 lokale Bondelag og 7  samarbeidande 

organisasjonar. 

 

   Uttale frå desse 32 lokale Bondelag (Svarskjema-S): 

Ålvundeid. Rauma. Austefjorden. Liabygda-S. Surnadal+S. 

Harøy og Fjørtoft. Vestnes. Averøy-S. Hustad+S. Ørskog. 

Rovde. Ytre Haram+S. Tingvoll-S. Eidsdal og Norddal. 

Vestre Sunnmøre-S. Aure-S. Gjemnes. Fræna. Stranda-S. 

Giske. Straumsnes+S. Eide. Ørsta-S. Sunndal+S. Hjørund-

fjord. Volda og Dalsfjord. Todalen. Skodje-S. Skjåstadda-

len-S. Rindal-S. Halsa+S. Sunnylven-S. 

   Samarbeidsorganisasjonar: Allskog. Tine Meieriet 

Vest. Tine Midt-Norge. Tyr. Norges Pelsdyralslag. Norsk 

Hjorteavlsforening. 

 

Fylkesstyret handsama uttalen i utvida styremøte 4. mars i 

lag med tillitsvalde for dei regionale samvirkeorganisasjo-

nane. Møtet gjekk gjennom uttalen punkt for punkt med 

skrifta på veggen etter ei innleiande generell runde. Dei som 

møtte frå samarbeidande organisasjonar og deltok under 

heile handsaminga av uttalen med forslagsrett var: Inger 

Johanne Tafjord, Norddal (leiar M&R Sau- og geitlalslag), 

Lars Erik Hubred,  Vestnes (leiar Norsvin M&R), Ole 

Sigbjørn Iversen, Smøla (grønttalsperson M&R Bondelag), 

Paul Sindre Vedeld, Vanylven (regionleiar Nortura), Jan 

Ove Tryggestad, Stranda (leiar Tine Meieriet Vest), Odd-

veig Gikling-Bjørnå, Sunndal (leiar Felleskjøpet Nordmøre 

og Romsdal) og Synnøve Valle, Fræna (observatør Land-

bruksavdelinga M&R). 

   Lokallaga har lagt ned eit stort arbeid i studieringar, sty-

remøte og medlemsmøte. Alle uttalene vart kopiert, sendt ut, 

og gjennomgått til det utvida styremøtet, og vart vidaresend 

til Norges Bondelag. 

Innleiarar om rekruttering og investeringar på land-

brukskonferansen 12. mars. F.v.: Øyvind Bolsø, Felles-

kjøpet N&R, landbruksdirektør Anne Berit Løset, jor d-

brukssjef Tingvoll, Rose Bergslid, avdelingsleiar Gjer-

mundnes, Geir Inge Lien, leiar Rindal Bondelag, Tore 

Simonset, leiar Surnadal Bondelag, Oddvar Mikkelsen, 

fylkesleiar Arne Magnus Aasen (Foto: Arild Er lien). 
 

 

1  Må få geografisk målretta tiltakspak-

ke for Vestlands-landbruket  
Det må kome ei særskild Vestlandspakke som svar på den 

utviklinga styresmaktene har erkjent i mange år. Vi ventar at 

mjølkeprodusentane og bøndene på Vestlandet får eit skik-

keleg inntektsløft i år og med ein tiltaksplan over fleire år. 

Dei politiske partia bør gå saman om ein nasjonal dugnad 

for å sikre framtidig rekruttering og investering i norsk mat-

produksjon og matforedling slik eit politisk fleirtal fikk til 

rundt 1975. 
 

Arbeidsmengda har auka betydeleg dei seinare åra. Mjølke-

produksjonen på gardane er fordobla siste tiåret. Driftsbyg-

ningane er maksimalt utnytta. Resultatet er ingen betring av 

økonomien, men meir gjeld og mindre fritid.  Det er ikkje 

arbeidsmessig muleg å doble  produksjonen i håp om å betre 

lønsemnda også i det komande tiåret. Prisen på mjølk til 

produsent må opp ein krone literen, under føresetnad av 

endring til prosenttoll for mjølk. 
 

Det må vere muleg å leve av ein vanleg gard. Styresmaktene 

tek på seg eit stort ansvar for matforsyninga i framtida når 

dei våger å underbetale matprodusentane. Politisk pålagde 

kostnader medverkar også til inntektsnedgongen. 
 

Vi krev desse geografiske målretta tiltaka over-

for Vestlands-landbruket:  
 

1  Driftstilskot  mjølkeproduksjonen Vestlandet eiga sone 

opp til kr 100.000 pr bruk (utgjer samla ca 60 mill kr ) 

2  Distriktstilskot mjølk sone D fjord- og fjellbygdene opp 

25 øre pr liter (ca 130 mill kr) 

3  Distriktstilskot sau- og storfekjøt Vestlandet eiga sone 

opp kr 3 pr kg i sone 2 og 3 (ca 75 mill kr ) 

4  Eiga investeringspakke for bruk med grasbasert hus-

dyrhald på Vestlandet for å oppretthalde produksjonsnivå-

et og halde fleire bruk i drift 

-Rentestøtteordninga betrast både på rentesats og låneramme 

- Eigen tilskotsordning til drenering og grøfting som eit nytt 

miljøtiltak. 

5  Beitetilskot få ein eigen og høgare sone for Vestlandet 

for storfe og småfe med sikte på å få fleire dyr på beite 

6  Bratt Areal inn att i dei nasjonale føringane for Regi-

onalt miljøprogram  
- Tilskot må gjelde frå første dekar og for alt areal som er 

bratt. 

2.1  Tiltakspakke for Vestlandet: Prioritere 

dei arbeids- og kapitalkrevjande grasbaser-

te mjølke- og husdyrproduksjonane  
 

Vår uttale framfor jordbruksforhandlingane er forsøkt sett i 

lys av dei nasjonale og globale mat- og miljøutfordringane, 

og  har teke omsyn til våre innspel på lengre sikt framfor ny 

stortingsmelding om landbruks- og matpolitikken. 
 

Dei tre fylkesbondelaga på Vestlandet har drøfta felles tiltak 

som kan løfte inntektene på Vestlandet. Norsk Institutt for 

landbruksøkonomisk forsking (NILF) sine driftsgranskingar 

for 2008 syner at inntektsutviklinga for landbruket i dei tre 

vestlandsfylka ikkje held tritt med landsgjennomsnittet. 

Gapet til gjennomsnittet auka monaleg frå 2001 til 2002.  

Det var i denne perioden det vart flytta tilskot frå mindre 

einingar i husdyrproduksjonane til større einingar i husdyr-

produksjonen og kornproduksjonen ved at strukturen i areal-

tilskota og produksjonstilskota for husdyr vart endra. 

   Denne skilnaden har ein ikkje greidd å redusere dei seinare 

åra og Vestlandsbonden ligg med det 20-25.000 kroner pr. 

årsverk under landsgjennomsnittet.  Mykje av årsaka til det 

ligg i at vi har ein stor del arbeidskrevjande grovfôrkrevjan-

de produksjonar der inntekta jamt over ligg lågare enn i dei 

kraftforkrevande produksjonen.  Vi har også mange mindre 

einingar enn gjennomsnittet i landet, og vi har ein topografi 

som gjer det uråd for oss å halde tritt med strukturutviklinga 

elles i landet. 

   Mjølkeproduksjonen står for 54 % av verdiskapinga og 

sauehaldet for 20 % i Sogn og Fjordane. I Hordaland står 

mjølkeproduksjonen for 41% av verdiskapinga medan saue-

haldet står for 22%.   I Møre og Romsdal betyr mjølkepro-

duksjonen 65% av verdiskapinga frå jordbruket i fylket.  

Dette dannar bakgrunn for vestlandsfylka si sterke priorite-

ring av dei grovforkrevande produksjonane og mjølk sær-

skilt. 

 

Prioritere dei produksjonane og landsdelane som 

tener minst 
Midlar over statsbudsjettet må bli nytta målretta for å gi 

utjamning mellom distrikt og produksjonar, og sikre variert 

bruksutvikling over heile landet. Fylkesbondelaga på Vest-

landet krev ei kraftig styrking av økonomien i dei arbeids-

krevjande produksjonane i distrikta.  Det vil seie produksjo-

nar der grovfôret er avgjerande. Den komande jordbruksav-

tala må syne ei svært sterk evne til å prioritere desse produk-

sjonane. Skal landbruket på Vestlandet vere livskraftig 

framover må vi ha betalt for driftsulempene knytt til våre 

arbeidskrevjande driftseiningar. 

 

Vi tek det som føresetnad at fraktordningane ligg fast.  Det 

er svært viktig for Vestlandsjordbruket at desse ordningane 

vert styrkt, slik at ein oppnår like prisar uavhengig av av-

stand. 

 

Det er ikkje tvil om at gjennomsnittsbonden jamt over tener 

for lite i høve til den arbeidsinnsatsen vedkommande legg 

ned på bruket.  Dette gjeld i heile landet.  I ein slik situasjon 

er det ekstra alvorleg for dei som ligg under det gjennom-

snittlege inntektsnivået. Skal ein gjere noko med det må 

styresmaktene og næringa syne vilje til å prioritere distrikts-

tilskot som kan målrettast direkte mot fylka med lågast inn-

tening. 

Effektivitetskontrollen i Tine kan vise til lønsemdmålet 

òmjßlk minus f¹rò i ulike soner for distriktstillegg. Her er 

dei variable fôrkostnadene trekt frå.  Den viser lågare mjøl-

kepris trass i auka distriktstillegg, og med eit spesielt fall i 

sone D. 

Mykje av legitimiteten for norsk landbruk ligg i at landbru-

ket i fylka med dei lågaste inntektene overlever og utviklar 

seg i positiv lei. 

 

Vederlag pr arbeidstime er svært ulik mellom produksjonar 

og distrikt. Referansebruka viser faktiske rekneskap der 

kostnadsfaktorar dels er normalisert. Resultata viser ein  

skilnad i årsverksinntekt på rundt heile 230.000 kr: Frå 

138.000 kr til 373.000 kr. 

(Tal for 2009 før avtale. Ref. bruk 22 med 0,38 årsverk korn 

er halde utanom.) 

 

Produksjonstilskota, som er dei verkemidla ein kan nytte til 

fordeling mellom bruk og distrikt, viser også stor skilnad pr 

årsverk med rundt 180.000 kr: Frå 108.000 kr og opp til 

288.000 kr for dei største kornbruka. Bruk 19 årskyr Vest-

landet får kr 205.000 pr årsverk. 

 

2.2 Distriktstilskotet ï målretta for mjølk og 

kjøt i fj ord- og fjellbygdene i Sør-Norge 
Distriktstilskotet er målretta ned på gardsnivå og med garan-

tert distriktsverknad. 

Distriktstilskotet er knytt til faktisk levert produkt og kom-

penserer kostnadene etter mengde. 

Distriktstillegga imøtekjem difor også dei litt større bruka i 

forhold til kostnadene som føl produksjonsomfang. 

Distriktstilskot har ikkje kostnadsdrivande effekt på leige-

jord slik som arealtillegg. 

Distriktstilskot er billeg å forvalte og lett å kontrollere. 

Distriktstilskot er i blå boks i WTO. Ikkje avklart krav om 

reduksjonar i evt avtaler. 

 

2.3  Bratt Areal inn i føringane for Regionalt 

Miljøpr ogram (RMP) for Vestlandet 
Det vil virke målretta å auke dei Regionale Miljømidlane på 

Vestlandet for å nå særskilde miljømål og utjamne spesielle 

driftsulempe knytt til måloppfyllinga. 

Bratt Areal er ein viktig del av miljøet og landskapsbiletet 

på Vestlandet. Tilskot til bratt areal må difor inn i dei nasjo-

nale politiske føringane for ordninga. Tilskot må gjelde frå 

første dekar og for alt areal som er bratt. 

Midlane til Verdsarvområda viser kva det kostar å sikre drift 

av verdifulle kulturlandskap. Verdsarvsatsinga viser at areal-

tiltak er av interesse for fleire departement, og som bør gå 

inn med like mykje midlar til kulturlandskap gjennom RMP 

som LMD. 

Dersom det blir ei ordning med òkantsonetilleggò, kan Re-

gionalt Miljøprogram gå inn i  nye ordningar basert på elekt-

ronisk kartverk og arealspesifikke faktorar for driftsulempe. 

 

2.4  Investeringspakke for mjølk og grovfôrba-

sert husdyrhald på Vestlandet 
Vestlandet har gjennomgåande mange mindre gardsbruk 

spreidd i landskapet. Det er behov for fleire driftsbygg, og 

det er viktig at mange nok bruk investerer trass i svakare 

lønsemd og tungvint drift for å oppretthalde produksjonsni-

vået i bygda og i landsdelen, og med det kulturlandskapet. 

Investeringsverkemidla må også stimulere satsing på fleire 

produksjonar som tek sikte på å nytta ut garden sine samla 

ressursar. 

Det er generelt høgt kostnadsnivå i regionen. 

Det bør framleis vere tak på investeringstilskotet og likt i 

alle fylka. 

 
Frå styrets utferd til Søre Sunnmøre 5. og 6. okt., her frå Rov-

de. Paul Sindre Vedeld (t.v.), som også er regionleiar i Nortura, 

orienterer om dei fem nybygde og samlokaliserte eggproduk-

sjonsanlegga til Arne Rekkedal, Anne Katrine Jensen, Birgit 

Oline Kjerstad, Hans Frafjord, Gunnar Wentzel og Inge Mar-

tin Karlsvik. (Foto: Arild Erlien).  

 

Rentestøtteordninga bør bli vurdert å auke satsen frå 50% til 

t.d. 60%, også tilbakeverkande for dei som har bygd nyleg. 

Rentestøtta bør vere basert på siste års rente og ikkje fleire 

år bakover i tid. Rentestøtteordninga bør bli forvalta i ein 

sentral utjamningspott for å få balanse mellom tilskot og 

rentemidlar. 

 

3  Om dei einskilde produksjonane og 

tiltaka  
 

3.1  Prisar ï Marknadssituasjonen tilseier at 

målprisane minst må følgje prisveksten 
Finanskrisa merkast i norsk landbruk med mindre etterspur-

nad, forbrukarane kjøper rimelegare varer, og produsentpri-

sane ligg under avtalte mulege prisar i marknaden. 

Prisane er for låge i alle produksjonane og bør vere høgare. 

Mjølk ï målpris bør opp 1 kr - under føresetnad endring til 

prosenttoll. 

Storfekjøt ï Nortura bør leggje opp til prisauke. 

Svinekjøt ï Norsvin viser til venta betring i marknaden  og 

tilrår prisen opp 1 kr. 

Egg ï Reknar med at det er grunnlag for å auke målprisen. 

Økonomien for dei som har bygd om tilpassa nye reglar må 

opp slik at ein kan leve av det. 
 

3.2  Driftstilskot i mjølkeproduksjonen 
ï har strukturverknad og er saman med distriktstilskot ein 

betre måte å heve inntektene på enn arealtilskot som lett 

aukar prisene på leigejord. 
 

3.3  Mjølkekvoter, samdrift og kvoteleige 
Pris på kjøp og sal av statleg mjølkekvote bør senkast til kr 

2,50. 

Ein bør ta sikte på å få til eit langsiktig nasjonalt kompro-

miss om reglane for samdrifter. 

Bør vere felles kvotetak for samdrifter og einskildføretak. 

Medlemer i samdrifter må få høve til å leige kvote. 

Eit likt regelverk for ulike føretak vil gjere det enklare å 

velje organisasjonsform. 

I dag kan ein person skipe ei samdrift for å omgå kvotetaket 

for enkeltbruk. 

For samdrift bør taket på 5 deltakarar bli fjerna. 

Det bør  framleis vere ei avstandsgrense. 

Tilsvarande vil gjelde for geitemjølk. 

Referansebruka viser for samdrifter kontra andre store 

mjølkebruk med nokså lik produksjon og tal bruk: Veder-

lag til arbeid og eigenkapital pr årsverk for samdriftene ligg 

på 257.000 kr mot einskildbruka 218.000 kr i snitt. 

Frå styrets utferd til Sunnmøre 5. og 6. okt., her frå 

gardsbesøk hjå Bernt Tore Aarset i Ørsta med nybygd 

lausdriftfjøs samt rehabilitering av gamalfjøset. F.v: 

Inge Martin Karlsvik, bonde Bernt Tore Aarset, Birgit 

Oline Kjerstad, Arne Rekkedal, leiar i Ørsta Bondelag, 

Geir Hole og Hans Frafjord. (Foto: Arild Erlien).  

 

3.4  Arealtilskot for grovfôr i fjord - og 

fjellbygdene 
Vi vil halde på strukturgrensa på 200 dekar. 

Dersom det blir utflating for å forenkle, må dette kompense-

rast ved differensiering etter distrikt over 200 dekar ved 

utflating innan kvar einskild sone. Auka ramme må fordelast 

med lik sats på alt areal i heile landet. Grovfôrproduksjonen 

er særleg arbeidskrevjande i fjord- og fjellbygdene når det 

blir større areal og med det fleire teigar. (Arealtilskotet for 

grovfôr er berre kr 50 over 200 dekar i alle soner utan Finn-

mark. Arealtillegg for korn er differensiert etter distriktsso-

ne. Korn aukar frå kr 107 til 247 for dei første 800 dekar i 

dei ulike sonene, og er også differensiert over 800 dekar frå 

kr 96 til kr 232.) 
 

3.5  Kantsonetillegg 
Vi er tilfreds med at det blir arbeida med eit arealtillegg som 

kan ta omsyn til lengda på kantsone-, eller tal jordstykke 

eller tal teigar, og gjerne bratt areal, og evt høgde over ha-

vet. Dette som kompensasjon for driftsulempe for dei som 

driv mange mindre skifte. 

Vi reknar med at kantsonetillegg bør vere eit av tiltaka i den 

nye stortingsmeldinga. 

(Vi viser til statistikk som viser at jordstykka, dvs. saman-

hengande jordbruksareal avgrensa av t.d. veg, bekk eller 

skog, er nokså like i Vestlandsfylka, og saman med Agder 

minst i landet. I Møre og Romsdal er jordstykka under 20 

dekar i snitt. 

Tilsvarande er teigstørrelse, som er jordbruksareal heilt 

omslutta av andre eigedommar,  nokså lik i Vestlandsfylka 

og saman med Agder minst i landet. 

I Møre og Romsdal er teigane på rundt 40 dekar i snitt. 

I Møre og Romsdal har heile 31% av bruka 5 teigar eller 

meir, som altså er delt av andre eigedomar. Forholdsvis få 

bruk har fordel av å ha få teigar og få jordstykke. 

Og heile 45% av bruka er oppdelt i 8 eller fleire jordstykke. 

I Oppland, Agder og Nord-Norge er også jordvegen sterkt 

oppdelt viser statistikken.) 
 

3.6 Geit 
Påsettkje over 9 mnd bør få tilskot på line med vaksne gei-

ter.   Vidareføre finansiering av Friskare geiter. 

Kjekjøt ï Auke slaktetilskotet vesentleg om det skal gi 

grunnlag for kjøtproduksjon. Produsentmiljø bør arbeide 

med å utvikle produksjonen av kjekjøt som nisjeprodukt. 

3.7  Sau - Produksjonstilskot husdyr med tillegg for lam-

meslakt av god kvalitet er ei god ordning. 

Beitetilskot og utmarksbeitetilskot er viktige. 

Tilskot avlslam bør bli gjeve for 25% av påsettsau. 

Utegangarsau: Produksjonstilskot må bli knytt opp mot 

levert produkt og kvalitet. 

Nedre grense for produksjonstillegg sau og ammegeit bør 

auke til 100 v f sau. 

Det bør bli opna for at samdrift på sau kan kombinerast med 

mjølkeproduksjon  tilsvarande som for ammeku utan tap av 

produksjonstillegg. 

 

3.8  Kanin ï Gjeninnføre husdyrtillegget for avlshoer av 

kjøt-, ull- og pelskanin samt distriktstilskot for kjøt slakta 

ved godkjend slakteri. 

 

3.9  Frukt, bær, rotvokstrar og potet 
Vestlandet må oppretthalde sin del av produksjonen av frukt 

og bær og dei andre grøntproduksjonane. Desse er arbeidsin-

tensive og med høve til større arealavkasting. Dei er krev-

jande under våre produksjonsvilkår med klima og struktur. 

Dei nyttar ofte areal som elles ikkje ville vore i økonomisk 

drift. Desse produksjonane på Vestlandet er ein viktig del av 

legitimiteten for norsk landbruk og for reiselivsnæringa. 

Grøntproduksjonane har gode marknadsmulegheiter på sikt. 

Tiltak som: Arealtilskot og distrikts- og kvalitetstilskot. 

Vi viser elles til uttale frå Grøntutvalet for Vestlandet. 

Målpris grønsaker og potet er grunnlag for auke rundt 10%. 
 

3.10  Kombinasjonsbruka 
som driv fleire produksjonar og nytter ut garden sine samla 

ressursar har gått tilbake som følgje av svekka lønsemd for 

mindre produksjonsomfang. Strukturtiltak som styrkjer 

økonomien på dei første einingane for kvar einskild produk-

sjon er eit av dei viktigaste tiltaka for å fremme ressursutnyt-

ting og variert drift på den einskilde gard. 
 

3.11  Fraktstøtteordningane 
Frakttilskot til inntransport av slaktedyr er viktig for aktiv 

husdyrproduksjon i heile landet. Skal sikre same leverings-

vilkår over heile landet samt samvirkebasert marknadsom-

setting. Det må vere lik fraktkostnad for alle leverandørar til 

samvirke. For kjøt reknar vi med at det blir vurdert liknande 

ordningar som prisutjamninga for mjølk. 

Frakttilskot for korn og kraftfôr må styrkast ï mellomfrakt 

og stadfrakttillegg. (Frakttilskota utgjer: Korn/kraftfor 166 

mill kr. Slakt 72 mill kr. Egg 7 mill kr) 
 

3.12  Kraftfôrprisen må ned 
Kraftfôrkostnadene utgjer 25% av samla kostnader i jord-

bruket inkl. kapitalkostnader. 

Korninntektene er 2,5 mrd kr - mot kraftfôrkostnadene som 

er på 5,4 mrd kr. 

Kraftfôrprisen svekkjer norske husdyrprodukt i forhold til 

konkurrerande import. 

   Det blir òimportertò ca 25.000 tonn kraftfôr til dei tre 

Vestlandsfylka frå eksterne leverandørar. Det trugar bønde-

ne sine lokale kraftfôrfabrikkar i regionen. Våre fabrikkar  er 

viktige for å sikre primærproduksjonen i landsdelen. Bønde-

ne kan sjølv sikre grunnlaget for framtidig produksjon på 

Vestlandet ved å ta kraftfôr frå eigne fabrikkar i Vest-Norge. 

Fôrkorn  må bli betalt etter kvalitet. 
 

3.13  Pelsdyr - Fraktkostnadene aukar og fraktutjamninga 

bør opp igjen frå dagens 23,2 mill kr til 25 mill kr. 

4  Utviklinga i dei tre Vestlands-fylka: 

Produksjon og areal sterkt ned 
Arbeidsomfanget med husdyr alle dagar i året med krevjan-

de klima og landskap, tidkrevjande innhausting og gjødsel-

spreiing over stadig større avstandar set klåre grenser for 

gardsdrifta på Vestlandet. 

   Dei tre Vestlandsfylka står for 22 % av levert kumjølk i 

landet, 19 % av storfekjøtet og 23 % av sauekjøtet. Fylka 

har 21 % av bruk i drift i landet. På Vestlandet har siste 

tiåret sidan 1999 fulldyrka areal i drift gått ned med 86.000 

dekar, mest i Hordaland. Talet på mjølkekyr har gått ned 

med 17.500, mest på Møre, samla utgjer det 27% av reduk-

sjonen på landsbasis. Tal storfe er redusert med 18.000 dyr, 

og mest på Møre, medan storfe har auka på landsbasis. Talet 

på vaksne sau er ned over 50.000, mest i Sogn og Fjordane, 

og utgjer 60% av nedgongen i landet. 

   Dei tre Vestlandsfylka toppar stadig sal av mjølkekvote, i 

2009 med 100 av 275 bruk i landet (utgjer 36%, medan 

Vestlandet har 25% av bruk med kvote) ï Møre flest. 

   Granskingar viser at rekrutteringa til Vestlands-gardane er 

meir usikker enn i andre landsdelar. Landbruket på Vestlan-

det har spesielt sterk støtte i opinionen. M&R er det fylket 

som har hatt størst tilbakegong i tildelt produksjonstillegg. 

 

5  Fordeling av budsjettmidlar mellom 

bruk, distrikt og produksjonar  
 

5.1  Nasjonal produksjonsfordeling ï det skjer 

store endringar mellom og innan regionar 
Det er fullt muleg å starte med alle produksjonar i alle 

landsdelar. Også med kumjølk, der unge i næringssvake 

strok er prioritert. Unnataket er geitemjølk og kylling der ein 

i røynda er vist til område med mottaksanlegg om ein ikkje 

foredlar sjølv. 

Norsk kornproduksjon er særleg avgjerande for nasjonal 

sjølvforsyning. 

Det er importert store mengder av ulike fôrslag, som pro-

teinvokstrar, samt grôvfor. Det er difor ulike alternativ for 

vekstskifte der det er trong for det. 

 

Produksjonsfordelinga i landet er ein gitt faktor. I praksis 

likevel i stadig utvikling mellom og innan regionar. Med 

målet om berekraftig produksjon tilpassa matvaresituasjonen 

i verda og miljø- og klimautfordringar må vi nytte meir 

framtidsretta og andre omgrep enn  òkanaliseringspolitik-

kenò til ¬ beskrive produksjonsfordelinga. Kanaliseringspo-

litikken var ein overprising på korn som gjorde det mest 

lønsamt å dyrke korn der det er best dyrkingsforhold. Da-

gens utfordring for å nå nasjonale mål om landbruk over 

heile landet er flyttinga av fleire produksjonar til Jæren og 

dei beste bygdene på Austlandet og i Trøndelag. Tilsvarande 

fly tting skjer også til dei beste områda innan fylka. 

 

5.2  Kostnadsreduserande tiltak = rimelege 

inntektsaukande tiltak med plusseffekt 
For å kunne auke inntektene er det naudsynt å redusere dei 

underliggjande kostnadene 

- På innkjøpte driftsmidlar 

- Tilstrekkjeleg rimeleg investeringskapital 

- Forbetre ressursutnyttinga av maskinar, husdyrgjødsel og 

areal 

- Avgifter i produksjonen 

- Kostnader i omsetningsledda og prioritere kjerneområda i 

organisasjonane 

 
Styremedlem i Norges Bondelag, Svein Guldal (på talar-

stol) gjesta fylkesårsmøtet 2010. Her med org.-sjef Gun-

nar Wentzel og avtroppande ordstyar John Helde (Foto: 

Arild E r lien). 
 

5.3  Vurdere om meir av ordningane kan gå til 

direkte utbetaling slik at dei gir mest muleg inntekts-

verknad. Mange fellestiltak over jordbruksavtala er heilt 

avgjerande, som marknadsregulering, fraktordningar, inves-

tering, avl, rettleiing og fellesanlegg og nedskriving av norsk 

råvarepris til matindustrien. Økonomien er slik at ein bør 

prioritere strengt midlar til andre føremål slik at meir midlar 

kan gå til direkte utbetaling. 

Av ei avtaleramme på 12.986 mill kr, blir 11.298 mill kr 

direkte utbetalt inkl avløysing. Elles er tilskot til fylkesvise 

bygdeutviklingsmidlar 418 mill kr. 

Tilskotsordningane bør i større grad vere innretta slik at dei 

stimulerar til faktisk vareleveranse, som distriktstilskot, til 

kvalitet som for lammekjøt, og til miljøtilpassing. 
 

5.4  Kostnadsoppbygginga i husdyrproduksjonane - 

Utvikle nye meir balanserte pris- og kostnadsstruk-

turar mellom fôrkorn og hu sdyrprodukt  
Kraftfôrprisane er ei avtalesak. Det må skapast dynamiske 

instrument som balanserer fôrkostnadene i husdyrhaldet. 

Prisfall på husdyrprodukta bør speglast att i kraftfôrkostna-

dene. Dagens system kan gi avtalte prisar på korn til kraftfôr 

samstundes som prisen på husdyrprodukta vekslar med 

marknaden. Dette er aktualisert ved at delar av sikkerheits-

nettet kan bli svakare for fleire husdyrprodukt ved den nye 

marknadsordninga og med bortfall av målpris. 

Ei ny ordning kan kanskje vere finansiert ved at det blir 

opna for at omsetnadsavgiftene kan nyttast til å tilpasse 

situasjonen mellom produkt. 
 

5.5  Prisnedskriving korn ï bør omprioritere 

midlane til meir målretta tiltak  
Desse budsjettmidlane bør nyttast direkte til dei tiltak og 

produksjonar det er ønskjeleg å styrke anten det er i korn-, 

kornbasert- eller grovfôrproduksjonen. Med målet om størst 

muleg nasjonal produksjon av fôrmidlar er det ikkje noko 

argument for prisnedskriving at det også reduserer prisen på 

importert kraftfôr. 

Prisnedskriving er ikkje målretta: Det stimulerar ikkje na-

sjonal produksjon generelt eller av spesielle fôrvarer som 

bør bli prioritert, heller ikkje mengde eller kvalitet i korn, 

lågt fôrforbruk eller grovförkvalitet. Kostnadsdrivande ef-

fekt. 

Men prisnedskrivinga endrar lønsemda mellom grasbasert 

og kornbasert produksjon. 

Det bør vere eit mål at norsk produksjon av karbohydrat-

kraftfôr og proteinfôr kan erstatte meir av importen. I dag 

driv Norge store areal i andre land gjennom kjøp av fôrmid-

lar. Nesten 50% av kraftfôret er no importert vare. 

Kornet bør koste det som er avtalt direkte og som sikrar 

tilstrekkjeleg lønsemd i den viktige nasjonale kornproduk-

sjonen. 

Vi kan ikkje sjå at 30,8 øre i prisnedskriving i seg sjølv er 

avgjerande når kraftfôrprisen har auka meir den siste tida. 

(Prisnedskriving av 1.233.000 tonn norsk korn à 30,8 øre/kg 

til kraftfor = 407 mill kr 

+ 364 tonn matkorn à 23 øre/kg = 86 mill kr, totalt 493 mill 

kr.) 

 

5.6  Omsetningsavgifta - 129 mill kr og Forskingsav-

giftene må prioriterast strengt. 

Dei utgjer for ein gjennomsnittleg kubuskap for tida 9 øre + 

1,54 øre pr ltr = kr 10.000 pr år berre for mjølka. 

For konsesjonsbuskap slaktegris før prod. regulering kr 

95.000 pr år (56 øre/kg) 

 

5.7  Økologisk landbruk ï vurdere ny strategi 

og tiltak som sikrar vareproduksjon 
Måla og tiltaka bør vere knytt til etterspurnaden i marknaden 

og levert produkt. 

Øko-landbruk bør i prinsippet vere basert på krinslaupsres-

sursar på den einskilde gard. 

Det er  ikkje berekraftig økologi å stimulere lang transport 

av innsatsfaktorar eller produkt. 

Alle tiltak i næringa bør stimulere til økologisering og miljø-

riktig produksjon. Gjødsel- og miljøplan og kvalitetssyste-

met er slike tiltak. 

Krava til husdyrhald og oppstalling må vere likt for alle 

produksjonar. 

For å sikre mest muleg overføring av kunnskap mellom alle 

bønder bør hovudansvaret for økologisk landbruk liggje til 

Norsk Landbruksrådgiving. 

Gratis førsteråd bør halde fram. 

Vidare prioritere midlane slik at dei fremmer produksjon og 

praktisk rettleiing framfor ulike prosjekt. 

   Tillegg for økologiske produkt må bli finansiert over 

marknadsprisen og statsbudsjettet, og ikkje gå på kostnad av 

omsettingsorganisasjonane sin pris. 

Bruk av felles ressursar for å fremme økomat på offentlege 

institusjonar er feil. 

 

5.8  Råvarekompensasjonsordninga (RÅK) 
Bør løyve dei midlar til prisnedskriving som trengst slik at 

norske råvarer kan gi konkurransedyktig norsk næringsmid-

delindustri. Tilskotet på 195 mill kr over jordbruksavtala er 

viktig for verksemder som pizzaproduksjonen på Stranda. 

 

6  Velferdsordningane 
 

Avløysing ved ferie og fritid ï må bli utbetalt to gonger 

årleg, t.d. som ei refusjon etter dokumentasjon for første 

halvår med inntil 50% av tilskotet. Alternativt at næringa 

sjølv tek ansvar for dokumentasjon og utbetaling liksom for 

sjukdomsavløysinga. 

Samdrifter og ansvarlege selskap har ikkje dokumentasjons-

plikt. 

Vi vil likevel framleis prioritere direkte inntektshevande 

tiltak framfor refusjonsordning for utgifter som midlar til 

avløysing så lenge det er avgrensa med budsjettmidlar. 

Avløysing under sjukdom ï Lokallaga har ulike syn på 

å prioritere auka dagsats framfor generelle inntektshevande 

tiltak. 

Bør kunne nytte andre familiemedlemer til avløysing ved 

sjukdom inn under ordninga. 

Tidlegpensjonsordninga ï bli lik minstepensjon og utbe-

talt kvar månad. 

Etter at tidlegpensjon er blitt ei generell ordning bør ein 

fjerne krav om sal av garden. Dette var sett på som eit rek-

rutteringstiltak. I mange tilfelle er det ikkje nokon til å ta 

over, og  alternative husvære kan vere dyrare enn salsverdi-

en for garden. 

Trygdeordningane for bøndene - bør bli gjennomgått 

samla. 

 

7  Næringsutvikling og miljøtiltak - Ram-

mevilkåra for sjølvstendig næringsdrivande 

og politiske pålagde kostnader 
 

7.1  Næringsutviklingspakke: Regjeringa bør som 

ein del av sin næringsstrategi for landbruket med tilleggsnæ-

ringar gå gjennom alle kostnadsdrivande tiltak, avgiftar på 

kjøtkontroll, kraftfôr, drivstoff, el-kraft, skattar, andre avgif-

ter og regelverk. 

Skattefri fondsavsetnad for reinvestering i garden bør bli 

innført m.a. ved sal av delar av næringseigedom og ved sal 

av mjølkekvote.  Jfr også skogfondsystemet. 

Avskrivingssatsen for næringsbygg i distrikta må opp frå 

4 til 8%. 

 

7.2  Rekruttering og generasjonsskifte 
Det beste og mest effektive rekrutteringstiltak er konkurran-

sedyktig økonomi. Det bør bli arbeid med eit sett av virke-

middel for dei som skal inn i næringa, inkl skatt, avgift, 

lovar og enklare reglar. Investeringsfondsordning for unge 

som ei òBSU-ordningò m¬ kome. 

Vi ser behov for tiltak som medverkar til at fleire bruk kjem 

på sal slik at unge som er interessert kan få kjøpe og drive 

gard. Det må vere lønsamt å selje gardsbruk i drift framfor å 

slakte garden. Skattelegginga stimulerer ikkje sal av garden 

ut av familien. 

Ved eigarskifte for unge under 35 år er det ei god ordning i 

jordbruksavtala med etableringstilskot til ulike miljøtiltak 

med 40% tilskot inntil ei kostnad på 750.000 kr (gjeldande 

for 2010 i Møre og Romsdal). 

 

7.3  Rentestøtteordninga til bruksutbygging - 

under jordbruksavtala forvalta av Innovasjon Norge bør bli 

prioritert. Mange av dei som har bygd nye fjøs og har møtt 

kostnadsnivået dei siste åra kan ha behov for ekstraordinære 

tiltak, spesielt ved aukande rente. 

Vi trur ikkje det er klokt å differensiere investeringsmidlar 

etter alder på gardbrukar (evt ut over dagens etableringstil-

skot ved generasjonsskifte) sidan det ganske ofte er den 

eldre generasjon som tek eit løft før overdraging. 

Under Landbrukets Utbyggingsfond blir berre 418 mill kr 

brukt til dei fylkesvise investeringsmidlane av ei ramme på 

over 1,1 milliard kr. 

Fylkesbondelaget har brukbar innverknad på investerings-

midlane når det gjeld å trekkje opp næringsstrategien for 

fylket. Men meir avgrensa p¬verknad  p¬ dei òfrieò midlane 

som FMLA disponerer til generelle bygdeutviklingstiltak, 

samt økologisk, m.v. 

 

7.4  Regionalt Miljøprogram og Spesielle Miljø-

tiltak (SMIL)  
vil lokallaga og fylkeslaget ikkje prioritere å auke ut over 

øyremerka midlar til Vestlandet. 

Beitesamarbeid ï er det viktig blir stimulert. 

Tilskot til hydrotekniske tiltak, drenering og profilering  
ï bør bli innført igjen for heile landet. Det er spesielt viktig 

både av omsyn til miljø og for å halde vedlike leigejord. 

Ordninga med høve til rentestøtte til grøfting finner vi ikkje 

brukbar i praksis. 

Miljøvenleg spreiing av husdyrgjødsel ï forsøksordninga 

bør gjelde heile landet. Men føresetnaden er friske midlar til 

eit klimatiltak som ikkje går på kostnad av andre tiltak. 
 

7.5  Utviklingsprogrammet for grønt reiseliv: 
Det kan virke som mangeårig satsing på ulike tiltak diverre 

har gjeve avgrensa næringsutvikling hos våre medlemer på 

landsbasis. 

I Møre og Romsdal har vi likevel dels gode resultat. Det kan 

vere at prosjekt organisert i Norges Bondelag saman med 

samarbeidspartnarar hadde gjeve betre effekt. 
 

7.6  Verdiskapingsprogrammet for mat - Aktuelt 

at midlane går inn i ramma for BU-midlar øyremerka berre 

bedriftsretta tiltak og ikkje til programsatsing eller pro-

sjektstøtte. Det bør vidareutviklast eit godt organisasjonsap-

parat som bistår gardsmatprodusentar. 
 

7.7  Inn på tunet - I mange fylke har Landbruksavdel-

ingane hos fylkesmannen teke ansvar for organiseringa. 

Dette har den fordel at dei har kontaktar innan helsesektoren 

i fylke og kommune. Ulempa er næringskontakten, slik at 

det beste på sikt kan vere eit sterkt fagorgan som vi har for 

Hanen (Norsk Bygdeturisme og Gardsmat) og for Norske 

Lakseelvar med sekretariatstenester lagt til Norges Bonde-

lag. 
 

7.8  Bioenergi-programmet - Tiltak i landbruket bør 

hovudsakleg finansierast og prioriterast av dei store løy-

vingane som er stilt til rådvelde gjennom m.a. Enova. Ram-

mevilkåra her er ganske skiftande. Dette er langsiktige sam-

funnstiltak med lita direkte inntektsverknad i året. Det bør 

bli arbeid med å utvikle tiltak som kan gjere garden meir 

sjølvberga med energi, som rimelege småskala anlegg for 

bioenergi, solfangarar, el-forsyning frå vatn, vind, gjødsel-

gass, solceller, osb. Det er lite samordna erfaringsgrunnlag 

og tiltak for energisparing og -gjenvinning i driftsbygg, 

ventilasjon, mjølketankar, m.m. 
 

7.9  Skogbruk - Over Landbrukets Utbyggingsfond er 

løyvinga til bioenergi og skogbruk 218 mill kr. Allskog 

peiker på at utført ungskogpleie føl tilgong på tilskot slik at 

ein ser godt at aktiv skogpolitikk verkar. Kystskogbruket vil 

utløyse store ressursar dei komande åra med behov for ei 

rekkje verkemiddel. 
 

7.10  Klimatiltak under jordbruksavtala  - Må 

vere gardsretta og ha  inntektsverknad. 
 

7.11  Småkraftverk - Skal vere bedriftsøkonomisk 

lønsamt slik at evt finansiering frå avtalemidlar må vere t.d. 

til felles utgreiing av satsing i eit område, eller vidareføre 

Bondelaget sitt prosjekt. Største utfordringane er tryggleik 

for lønsam pris og kapasitet ved tilknyting til el-nettet. Na-

turvernområde og verna vassdrag er eit hinder for lønsam 

plassering av inntak av vatn til småkraftverk, og vi må sjå på 

om det er mulege tiltak her. 

Grøne sertifikat: Det er mange småkraftverk som fell utan-

om ordninga i motsetnad til det som var lova frå politisk 

hald tidlegare. Dei kraftverka som vart bygd frå 2004 må bli 

med i ordninga for grøne sertifikat. 
 

 
Frå styrets utferd til  Sunnmøre 5. og 6. okt., her frå inn-

gangspartiet til Troll Fjordhytter  i Syvde. F.v: Anne 

Katrine Jensen, Hans Frafjord, bonde og hyttedrivar 

Sigurd Asklund, Inge Martin Karlsvik, Arne Rekkedal, 

Gunnar Wentzel, Birgit  Kjerstad (Foto: Arild E r lien). 

 

 

8  Andre felles oppgåver og tiltak over 

statsbudsjettet utanom avtala 
 

8.1  Verdikjeda for mat: 
Vi er tilfreds med at også styresmaktene set fokus på makt-

forholda i matvareforsyninga. 

8.2  Beredskapslager for korn ï bør bli innført igjen, 

som for kornsiloane i Vestnes. 

8.3  Plantevernmiddel ï det er krav om sertifikat og 

noteringar så avgifta bør bli teke bort. 
 

9  Informasjons- og aksjonstiltak 
Mediestrategi: Medlemene ønskjer at fokuset skal vere på 

bøndene som stolte produsentar av kvalitetsmat, ikkje at det 

er synd på næringa og distrikta. 

Forbrukarorientering:  Bondelaget bør satse vidare på å 

nytte mat og matkultur som kontaktskapande verkemiddel i 

opinionsdanninga. 

Informasjonsaksjon før kravet: Vi vil tilrå at vi legg 

mest vekt på tiltak i god tid før kravet blir framlagd ï når 

kravet er lagt fram har staten også fastsett forhandlingsman-

datet. 

Det kan også vere ved demonstrasjon i Oslo med eit tilstrek-

kjeleg tal aksjonistar i forkant av kravet dersom ein vurderer 

situasjonen slik at dette kan få støtte i opinionen, og gjerne 

trekkje med samarbeidspartnarar for norsk mat. Evt supplert 

med at bøndene i samband med demonstrasjonen er fordelt 

rundt i sentrale bydelar med materiell, slik vi har gjort før. 

Aksjon ved brot: Aksjonar med snert og humor som frir til 

opinionen er det vi ønskjer. Stoppe trafikken med traktor, 

dele ut løpesetlar og så sleppe fram trafikken. Demonstra-

sjonstog i Oslo. I tillegg andre spontane markeringar i fylke 

og kommunar for medieoppslag. 
 

10  Om handsaming av uttalen i Bonde-

laget i Møre og Romsdal 
Møre og Romsdal Bondelag har som vanleg handsama ende-

leg uttale i utvida styremøte med representantar for samar-

beidande organisasjonar den 4. mars. Fylkeslaget baserer sin 

uttale på 32 innsende skriv eller svar på spørjeskjema frå 

lokale Bondelag samt 7 andre organisasjonar. Styret har 

drøfta prioriterte saker i jordbruksavtala ved fleire høve 

tidlegare: Utkast send lokallaga før jul. Innspel til Møre og 

Romsdal fylke i januar. Innspel til ny stortingsmelding til 

Norges Bondelag. Felles prioriteringar  i lag med styra for 

Bondelaget i Hordaland og Sogn og Fjordane i februar. 

Frå styrets utferd til Søre Sunnmøre 5. og 6. okt., her frå 

tunet hjå Erlend Koppen i Volda. F.v: Hans Frafjord, 

Birgit Oline Kjerstad, Arne Rekkedal, bonde Inge Moen, 

Inge Martin Ka rlsvik, bonde Erlend Koppen med avls-

diplom for òVelsvikò, bonde Jan Magne Skalde, Anne 

Katrine Jensen, Gunnar Wentzel. (Foto: Arild Erlien).  

 

Kap 3.2  Innspel til ny stortings-

melding om landbrukspolitikken  
 

Innspel til ny stortingsmelding om landbrukspolitikken vart 

drøfta i fellesmøtet i Ålesund 8. og 9. februar mellom fyl-

kesstyra i Møre og Romsdal, Hordaland og Sogn og Fjorda-

ne Bondelag. På møtet innleia prosjektleiar på arbeidet med 

ny stortingsmelding Ole Nikolai Skulberg i Norges Bonde-

lag før gjennomgong av spørsmål Norges Bondelag hadde 

sett opp. Fylkeslaga sendte innspel kvar for seg til Norges 

Bondelag. 

   Styret i Møre og Romsdal Bondelag vedtok etter fellesmø-

tet 9. februar å sende desse innspela til ny stortingsmelding - 

(Noko forkorta da delar er det same som i uttalen om jord-

bruksforhandlingane): 
 

1  Ambisiøse målsettingar for norsk landbruk og 

matproduksjon komande 10 år 
Det komande tiåret vil det nasjonalt og internasjonalt bli 

behov for meir mat. Internasjonale avtalar må slå fast alle 

land sin rett til vern om matproduksjon for eige folk. 

Dette vil ha konsekvensar for korleis vi ser på utnytting av 

eigne ressursar for landbruksproduksjon og bruk av ressur-

sar i andre land. I ein periode framover kan det bli sterk 

konkurranse frå billegare import. Nasjonalt og internasjonalt 

vil det likevel bli auka press på landbruksareala og aukande 

miljøutfordringar. 
 

Jordbruksavtala med den norske landbrukspolitiske model-

len skal medverke til: 

* Sikre landbruk med variert bruksstruktur over heile landet 

med ein klår distriktsprofil. 

* Prioritere mjølkeproduksjonen og det grovfôrbaserte hus-

dyrhaldet i fjord- og fjellbygdene elles som har svært låg 

inntekt i forhold til arbeidsbehov. (Sone D for mjølk) 

* Midlar over statsbudsjettet må bli nytta målretta for å gi 

utjamning mellom distrikt og sikre variert bruksutvikling 

over heile landet. 
 

Dei store strukturendringane har ikkje gjeve bonden betre 

økonomi. Mjølkeproduksjonen er dobla sidan førre stor-

tingsmelding. Ny dobling er ikkje muleg inn i det nye tiåret. 

Tilsvarande for dei kraftfôrbaserte produksjonane. Vi kan 

ikkje vedta ein bestemt struktur eller produksjonsomfang, 

men må ha forhold for variert bruksstruktur over heile lan-

det. Strukturen må vere tilpassa det landskap og det klima vi 

driv i. Storsamfunnet har reist med produktivitetsvinsten, 

elles ville næringa sitte att med vesentleg årleg inntektsauke. 

Det vil alltid vere ei naturleg strukturutvikling, og den må 

tilfalle næringa til dekning av kostnadene. Rammeforholda 

må leggje til rette for å nytte ut garden sine samla ressursar. 
 

2  Føresetnad at bøndene sine inntekter blir løfta 

opp på line med andre grupper og Vestlandet må 

på høgde med bøndene i resten av landet. 
Gjennomsnittleg vederlag til arbeid og eigenkapital i land-

bruket er rundt det halve av andre grupper. Vestlandet ligg 

under gjennomsnittet for bønder. Gjennomgongen må ta 

sikte på at økonomien for ulike produksjonar og vilkår blir 

jamna meir ut.  Tidlegare endringar har spesielt svekka øko-

nomien for vanlege  bruk på Vestlandet og bruk som driv 

fleire produksjonar. 
 

3  Prioritere Distriktstilskot som er eit målretta 

virk emiddel ned på gardsnivå 
 

5  Kantsonetillegg ï ny ordning for å jamne ut fak-

tisk driftsulempe 
Vi er tilfreds med at det blir arbeida med eit arealtillegg som 

kan ta omsyn til lengda på kantsone-, eller tal teigar, og 

gjerne bratt areal, og evt høgde over havet. Dette som kom-

pensasjon for driftsulempe for dei som driv mange mindre  

skifte. Vi reknar med at kantsonetillegg bør vere eit av tilta-

ka i den nye stortingsmeldinga. 
 

6  Nasjonal produksjonsfordeling ï skjer store end-

ringar mellom og innan regionar 
 

7  Produksjonsmål basert på eigne areal kontra 

impor terte fôrvarer  
Næringa ønskjer  produsere det som det er grunnlag for i 

landet. Vi vil tilrå ei målsetting om at norsk produksjon i 

størst muleg grad skal erstatte import av alle type matvarer 

og fôrmidlar. Det er ønskjeleg å stimulere m.a. produksjon 

av proteinrike fôrvokstrar. 
 

8  Kostnadsoppbygginga i husdyrproduksjonane - 

Utvikle nye meir balanserte pris- og kostnadsstruk-

turar m ellom fôrkorn og husdyrprodukt  
 

9  Heimemaling ï bruk av eige fôr kan vere fornuf-

tig ressurs- og miljøtilpassing 
Skal ein oppnå samla kostnadsreduksjonar kan det vere at 

ein bør akseptere større grad av heimemalt kraftfôr utan 

tiltak som skal motverke dette. Samla sett reduserer heime-

maling behovet for transport (-støtte), prisnedskriving og 

gjer ein del av husdyrproduksjonen rimelegare. For økolo-

gisk produksjon er dette spesielt naturleg, men prinsipielt er 

det rett at all produksjon i størst muleg grad er basert på 

eigne fôrmidlar. For å styrke dei grovfôrbaserte produksjo-

nane kan konkurranseforskyvinga kompenserast med auka 

distrikts- og frakttilskot. Det er t.d. distriktstillegg for gris og 

egg på Vestlandet m.m. 
 

10  Prisnedskriving korn ï bør bli ompri oritert til 

meir målretta tiltak  
 

11  Kraftfôret utgjer for stor del av samla kostna-

der i jordbruket  

12  Rammevilkåra ved etablering for dårlege og 

politiske pålagde kostnader for sjølvstendig næ-

ringsdrivande er for høge 
Prisen ved statens sal av mjølkekvote tek pengar ut av 

næringa og må ned. 

Næringsutviklingspakke: Regjeringa bør som ein del av 

sin næringsstrategi for landbruket med tilleggsnæringar gå 

gjennom alle kostnadsdrivande tiltak, avgiftar på kjøtkont-

roll, kraftfôr, drivstoff, el-kraft, skattar, andre avgifter og 

regelverk. 

Skattefri fondsavsetnad for reinvestering i garden bør bli 

innført m.a. ved sal av delar av næringseigedom Jfr også 

skogfondsystemet. 

Avskrivingssatsen for næringsbygg i distrikta må opp frå 

4 til 8%. 

Rekruttering og generasjonsskifte. 

Det kan vere grunnlag for å sjå på om prisreguleringa av 

landbrukseigedomar må skilje meir mellom driftsdelen og 

bustaddelen. 

 

13  Økologisk landbruk ï vurdere ny strategi og 

tiltak som fremmer vareproduksjon 
 

14  Klimatiltak i jordbruksavtala bas ert på god 

agronomi 
Må vere agronomisk basert og heilt konkret gardsretta med 

inntektsverknad. 

 

15  Landbruksproduksjon på fornybare ressursar 

uavhengig av fossilt innan 2030 
Vi vil støtte ei svært ambisiøs målsetting om at landbruks-

produksjonen bør vere basert på nasjonale krinslaupressursar 

for å sikre langsiktig berekraft. Biodrivstoff må ikkje vere 

basert på produksjon på dyrka jord utanom avfall. FoU må i 

hovudsak vere finansiert av dei store budsjettane som er 

utanom jordbruksavtala. 

 

16  Best muleg gjødsel- og miljøeffekt ved spreiing 

av husdyrgjødsel 
Tiltak må vere tilpassa dei driftsforholda som er i landet og 

ikkje verke kostnadsdrivande. Men føresetnaden er friske 

midlar til klimatiltak for heile landet og som ikkje går på 

kostnad av andre tiltak. 

 

17  Miljøtilskot til hydro -tekniske tiltak, grøfting og 

profilering  bør bli innført igjen for heile landet. Det er 

spesielt viktig både av omsyn til miljø og for å halde vedlike 

leigejord. Det vil gjere meitemarken glad. Ordninga med 

høve til rentestøtte til grøfting finn vi ikkje brukbar i praksis. 

18  Leigejord stor utfordringa for både bønder og 

forvaltinga 
Omfanget av leigejord vil auke framover. Stortingsmeldinga 

må omtale virkemiddel med sikte på å oppfylle siktemålet i 

jordlova, og retningsliner for forvaltninga sin oppfølging av 

vilkåra for konsesjon. 
 

19  Kunnskapsbasert næring - når formell kompe-

tanse blir mindre 
Det er eit tankekors at den generasjonen som går inn i næ-

ringa framover vil ha mindre formell landbrukskompetanse 

enn den generasjonen som går ut. Næringa ønskjer varierte 

faglege tilbod innan ulike produksjonar og på dyrevelferd.  

Nye løysingar kan gi eit utdanningstilbod som er tilpassa 

aktive bønder og unge som skal inn i næringa. 
 

 
Fylkesårsmøtet 12. - 13. mars 2010 (Foto: Arild E r lien) 

 

20  Landbruket skaper verdiar for samfunnet 
Stortingsmeldinga kan ta for seg samla verdiskaping som 

heile den norske landbrukssektoren kastar av seg av økono-

miske og ikkje-økonomiske verdiar, i dag og i framtidige 

verdiar. Den bør samanlikne bruk av offentlege ressursar på 

landbruket med med andre område, og peike på område der 

landbruksnæringa vil gi god avkasting for sterkare satsing 

tilbake til samfunnet. 

 

 

Kap. 3.3  Uttaler fr å årsmøtet i 

M&R Bondelag 12. - 13. mars 2010 
 

Uttale 1: Bondelaget vil ha eigen Vestlands-

pakke 
Mat og miljø er blant dei største politiske utfordringane for 

alle land i framtida. Møre og Romsdal Bondelag vil utfordre 

dei politiske partia til å vere med på ein nasjonal dugnad slik 

eit bredt politisk fleirtal fikk til rundt 1975. Dette for å sikre 

framtidig rekruttering og investering i norsk matproduksjon 

og matforedling. Dei som skal leve av næringa kan ikkje 

vente på neste val og den varsla stortingsmeldinga om land-

bruks- og matpolitikken. Det er ikkje arbeidsmessig muleg å 

doble  produksjonen enda ein gong i håp om å betre lønsem-

da i det neste tiåret. 

   Gjennomsnittleg årsinntekt i landbruket er under 200.000 

kroner og Vestlandsbonden ligg enno lågare. Årsmøtet i 

Møre og Romsdal Bondelag ber om at det blir oppretta ein 

eigen Vestlands-pakke for å sikre landbruket der næringa 

betyr så mykje for mat, kultur, landskap og turisme. Ei slik 

tiltakspakke må vere geografisk målretta og fremme det 

arbeidskrevjande grovfôrbaserte  husdyrhaldet på Vestlan-

det. Spesielt i mjølkeproduksjonen trengs det sterke dist-

riktstiltak for å betre den katastrofalt dårlege økonomien. 

   - For å møte utfordringane trengst kraftig auke av løyvinga 

over statsbudsjettet. I dag utgjer løyvinga til norsk matfor-

syning  eit tredels forsvarsbudsjett, eller halvparten av den 

norske spillmarknaden på 24 mrd kr. Det er kjøpekraft i 

befolkninga til å heve prisane på mjølk og kjøt. Prisen på 

mjølk til produsent må opp ein krone literen, under føreset-

nad av endring til prosenttoll for mjølk. 

   Regjeringa sine gode forsøk på å løfte priser og tiltak i 

landbruket er ete opp av kostnadseksplosjonen i samfunnet 

dei siste fire åra. Rammevilkåra med investeringsmidlar, 

skatt og  avgift, sosiale ordningar og kostnadsdrivande re-

gelverk er ikkje gode nok for dei som vil satse som sjølv-

stendig næringsdrivande. Årsmøtet i Møre og Romsdal 

Bondelag  vil likevel utfordre dei unge til å satse på land-

bruksutdanning, bu i bygda og drive næring på alle sine 

ressursar, og å krevje sin rett. 

Fylkesårsmøtet 12. - 13. mars 2010 (Foto: Aril d Er lien) 

 

Uttale 2: Maktkampen om maten vår 
- Kva kan norsk landbrukssamvirke gjere for meg som for-

brukar. Spørsmålet er høgaktuelt. Både regjeringa og EU vil 

granske maktforholda i matvarebransjen. I Norge er makta 

til daglegvarekjedene total. Fire store kjeder har 99% av 

salet. Dei store og dels internasjonalt eigde kjedene ønskjer 

å skaffe seg enno meir makt og forteneste ved å få kontroll 

med større del av matforedlinga. 

   Ut av handlelappen kan du lese meir enn at det er 14% 

matskatt her i landet. Med usynleg blekk står skreve at du 

også har valt mat frå gardsbruk som leverer landskap, kultur 

og miljø over heile landet. Bak Tine, Gilde og Prior står 

fleire tusen norske bønder og garanterer norske produkt. Dei 

leverer også traktorbrøyting, turisme og omsorg. Og så lenge 

her er norske råvarer å foredle får du med på kjøpet landets 

nest største industrigrein, næringsmiddelindustrien med 

40.000 arbeidsplassar. Q-meieria leverer også norske mjøl-

keprodukt, men bak står internasjonal storkapital og utvalde 

sentrale mjølkeprodusentar. 

   Møre og Romsdal Bondelag meiner det kan vere ei farleg 

utvikling om daglegvarekjedene får enno meir makt ved å gå 

nedover i næringskjeda. Kjeder med mål om 1000 billige 

varer gir ikkje større vareutval eller garantiar om eit land-

bruk i heile landet. 

   - Kva gjer landbrukssamvirket for deg som er bonde. Det 

viktigaste er at dei pliktar å hente mjølk, slaktedyr og egg på 

øyar og opp mot fjellet over heile landet og betaler avtalt 

pris. Samvirket har ansvar for å regulere marknaden slik at 

det alltid er matvarer i butikk eller på lager etter behov. 

Samvirke må effektivisere og redusere kostnader. For å 

greie ei effektiv drift og å regulere marknaden på ein god 

måte er samvirke avhengig av at flest mogleg av bøndene 

leverer slaktedyr og mjølk. På denne måten kan bøndene 

sjølv vere med å sikre grunnlaget for framtidig produksjon, 

som ved å ta kraftfôr frå eigne fabrikkar i Vest-Norge. Møre 

og Romsdal Bondelag meiner at både bonden og forbruka-

ren kan få litt meir makt ved å gjere dei rette bevisste vala. 

 

 

Kap 3.4  Uttale til forslag om for-

bud mot dyrking av myr  
Fylkesstyret drøfta i møte 19. mars høyringsdokument frå 

Landbruks- og matdepartementet forslag om forbud mot 

dyrking av myr som er djupare enn 30 cm, og sendte denne 

uttalen til Norges Bondelag: 

   Møre og Romsdal Bondelag vil peike på desse forhold til 

forslaget om endra forskrift for nydyrking: 

1. Dersom ein skal kunne halde oppe norsk matproduksjon 

er det nødvendig med nydyrking. Regjeringa har ikkje nådd 

sine mål for nedbygging av dyrka jord. Av tilgjengelege 

areal for nydyking utgjer myr ein viktig del. Folketalet i 

Norge vil auke med ein million om 20 år. Framlegget berø-

rer heile folket i Norge sin framtidige tilgong til norske 

landbruksvarer. 

2.  Departementet tek ikkje med fleire moment som bør vere 

med i CO2-rekneskapet: 

- Produksjonen på oppdyrka areal vil til ein viss grad binde 

CO2. 

- Den matproduksjonen vi ikkje får gjennomført på nydyrka 

areal må gjerast ein annan stad, i mange tilfelle utafor No-

reg: Utslepp knytt til  slik transport er ikkje teke med. 

Transporten av mat verden rundt bør bli vurdert i karbon-

rekneskapet. Det er tillate å fly fisk til Kina for filetering. 

Alternativet til nydyrking kan vere å importere soya og 

storfekjøt basert på nedbrent regnskog i Brasil. Samtidig blir 

det opna nye felt på Møreblokken midt i gytefeltet til silda, i 

Lofoten og i Barentshavet for å produsere meir fossilt driv-

stoff. Forslaget manglar ein samla miljøvurdering når norsk 

matproduksjon skal bere børa for CO2-kutt. 

3.  Dyrkbar myr er ein enorm økonomisk ressurs som blir 

bandlagt. Det kan det skje utan vederlag. Vi ser ingen prin-

sipiell skilnad mellom å verne barskog og verne dyrkbar 

myr. 

4.  Forskingsmiljø må få høve til å vurdere forslaget nærare. 

Dagens dyrkingsmetode med omgraving vil i stor grad beva-

re humuslaget, men nede i djupare jordlag der omdanninga 

vil bli endra. 

Dyrking på myr kan vere gunstig, som gulrot- og kålrot-

dyrking på Smøla med særleg god kvalitet og smak. 

Forslaget kan få store konsekvensar for torvindustrien og 

folk flest sitt behov for veksttorv i hage. 

5.  Til forskriftene : 

Vi kan ikkje sjå at det er grunnlag for å ta inn klima som 

eigen faktor i ei rekkje av punkta i forskrifta for nydyrking 

for å oppnå siktemålet. Paragrafane opnar for svært ulik 

skjønspraksis. Det er grunn til å rekne med at avveginga av 

ulike omsyn kan endre seg raskt over tid. Det må vere  til-

strekkjeleg med definisjon i ein paragraf. 

Til § 1: Her heiter det allereie i dag at det skal takast omsyn 

til miljøverdiar. 

Til §3: Dersom eit dyrka areal er forsumpa som følgje av 

dårleg drenering, meiner vi det framleis er å karakterisere 

som dyrka, det vil normalt gå fram av økonomisk kartverk, 

osb., og dette må ikkje reknast på line med dyrking etter 20 

år. Det kan vere at tiltak som reinsking av avskjeringsgrøft 

eller spyling av grøfter er nok. Vidare er det nytta 30 år 

andre plassar i same forskrift. 

Til §5: Dette framlegget opnar for heilt umuleg skjønnsvur-

dering. Det meste ein gjer gir  klimagassutslipp utan at dette 

er nedfelt i spesifikke forskrifter. 

Til § 6: Nydyrking kan ikkje tillatast på myr, heiter det i 

forslaget. 

Forslaget basert på definisjon av myr i økonomisk kartverk, 

30 cm, seier ikkje noko om arealet sitt dyrkingspotensiale, 

andre verdiar eller klimaeffekt. 

Vi viser til høyringsnotatet som seier at det er spesielt viktig 

å unngå dyrking av djup myr. 

Vidare viser vi til at minstearealet for markslag i økonomisk 

kartverk hovudsakleg er 5 dekar og at dette evt bør bli lagt 

til grunn også her. 

Til § 9: Viser til våre merknader over, endringa er ikkje 

naudsynt og bør strykast. 

 



19 

Vedtak: M&R Bondelag går sterkt mot forslaget frå Land-

bruks- og matdepartementet om forbod mot dyrking av myr 

som er djupare enn 30 cm. Framlegget må avvisast heilt. Vi 

meiner forslaget er fagleg feil og næringspolitisk uaksepta-

belt. Alternativt må framlegget utsettast til det er grundigare 

utgreidd konsekvensar og mulegheiter. Vi vil oversende våre 

innspel til Norges Bondelag før påske og ta saka opp i me-

dia. Vidare samarbeide med Landbruk Nordvest og fylkes-

mannen om uttale med sikte på breiare påverknad utad. 

 

 

Kap 3.5  Brev om evt nytt fjørfe-

slakteri sør i Trøndelag 
Fylkesleiar Inge Martin Karlsvik og organisasjonssjef Gun-

nar Wentzel sendte 12. august brev til Nortura om nytt 

slakteri for fjørfé i Trøndelagsregionen: 

   M&R Bondelag merker seg med interesse at Nortura vur-

derer å etablere nytt slakteri for fjørfé i Trøndelagsregionen. 

   Styret i Møre og Romsdal Bondelag vil oppmode Nortura 

om at eit evt nytt slakteri blir lokalisert sør i regionen slik at 

det ligg til rette for å fange opp produsentar i dei tre nabo-

fylka i sør, som Møre og Romsdal, Oppland og Hedmark. 

   Plasseringa av foredlingsanlegg verkar i stadig større grad 

også lokaliserande for primærproduksjonen. 

   Møre og Romsdal vil om kort tid ikkje lenger ha slakteri 

eigd av bøndene i Nortura. 

   Vårt fylke har i dag berre ein større produsent av fjørfé-

kjøt, men vi ser det som både ønskjeleg og naturleg at ein 

framtidig vekst i fjørfekjøttproduksjonen også vil komme i 

vårt fylke. 

   Fylket har elles fleire relativt nye eggprodusentar både 

nord og sør i fylket. 

   I Møre og Romsdal har vi ein god kraftfôrfabrikk, Møre 

og Romsdal Kornsilo i Vestnes, eigd av Felleskjøpet Nord-

møre og Romsdal og Felleskjøpet Agri. 

   Det vil vere positivt for styrking av dette viktige anlegget 

med større omsetting. 

   Landbruket i Møre og Romsdal bør få fleire bein å stå på. 

Det vil vere ønskjeleg med breiare produksjonsmiljø som i 

dag er svært einsidig på mjølk frå ku og geit, kjøt frå storfé 

og sau forutan gris med purkering. 

   Vi vil ønskje Nortura lukke til med planane for nye pro-

duksjonsanlegg i vår region, og oppstart av det nye slakteriet 

i Malvik. 

 

 

Kap 3.6  Innspel til partiprogramma 

om landbruk og matproduksjon 
Møre og Romsdal Bondelag sendte hausten 2010 innspel til 

fleire av dei politiske parti i Møre og Romsdal om tema til 

program og saker til det komandekommune- og fylkestings-

valet hausten 2011. 

   Auka folketal og velstand, miljø og klima betyr at matpro-

duksjonen står framfor store utfordringar i løpet av få år i 

Norge som i resten av verda. Det vil vere behov for ambisiø-

se politiske mål og nysatsing på ei rekkje område. Vi vil 

utfordre dei politiske partia til å våge å sette ambisiøse mål 

for norsk landbruk, for produksjon av mat og energi basert 

på norske ressursar og som kan stimulere den satsingsvilje 

vi stadig ser hos mange unge ï og eldre ï næringsutøvarar i 

vårt distrikt. 

   Møre og Romsdal fylkeskommune har i regionreforma 

fått utvida ansvar for areal og samfunnsplanlegging, for 

næringsutvikling i landbruket gjennom nytt eigarskap i In-

novasjon Norge, verdiskapingsprogram for landbruket, for 

forvaltning av viltartar og innlandsfisk, for vassdrag og 

klima. 

   Vidare for politiske innspel til landbrukspolitikken, og for 

prioriterte mål for næringa som også Bondelaget arbeider 

med: Rekruttering. Likestilling. Kompetanse. 

   Kommunane har dei seinare åra fått auka avgjerdsmynde 

på jordlova, skoglov og konsesjonslov, for næringsutvikling 

og forvaltning av økonomiske midlar. 

   Møre og Romsdal fylkeskommune fikk i jordbruksfor-

handlingane 2010 gjennomslag for sitt innspel om å styrke 

mjølkeproduksjonen gjennom auka driftstilskot og som vart 

gjort gjeldande for heile landet. Vidare at tilskot til drift av 

bratt jordbruksareal skulle inn att som ein nasjonal føring for 

midlane til Regionalt Miljøprogram. 

   Men det vart ikkje gjennomslag for spesielle målretta 

distriktstiltak for Vestlandslandbruket slik også Bondelaga 

på Vestlandet har bede om. 

   Møre og Romsdal Bondelag har nyleg hatt eit nytt hyggje-

leg samråd med leiinga i Arbeidarpartiet i fylket. Vi står til 

disposisjon for møte, bedriftsbesøk eller drøfting med andre 

einskildpolitikarar eller partigrupper etter ønskje. 

   Møre og Romsdal Bondelag har presentasjonsbrosjyre for 

landbruket i fylket og for kvar einskild kommune og som er 

tilgjengeleg på våre heimesider eller på førespurnad. 
 

Vårt innspel til programformuleringar på landbruk og mat-

produksjon: 

Landbruket gir Mat ï Miljø ï Arbeid ïLevande Bygder 

Den norske landbruksmodellen fremmer utjamning og 

stabil forsyning og produksjon av norske matvarer over heile 

landet til eins prisar. Dette er ein viktig del av den norske 

samfunnsmodellen. Landbruksnæringa er ein av dei få 

komplette verdikjeder i Norge og ein av dei største næringa-

ne i landet når ein ser primærproduksjon saman med landba-

sert næringsmiddelindustri. 

Mat og miljø er blant dei største politiske utfordringane 

for alle land i framtida.  

Aktivt landbruk er ein del av løysinga: Nok trygg mat frå eit 

berekraftig miljø, og reint vatn.  Vi utfordrar dei unge til å 

satse på landbruksutdanning, bu i bygda og drive næring på 

alle sine ressursar. 

Verdiskaping og energi. Landbruket er ein del av løy-

singa på utfordringane for verdiskaping, busetting og ar-

beidsplassar over heile fylket, og  for ny energiproduksjon 

basert på vatn, skog og biogass med miljø- og klimaeffekt. 

Møre og Romsdal er eit sterkt mjølkeproduksjonsfylke, og 

med gode fagmiljø for fleire produksjonar. Fylket har store 

verdiar i hogstmoden skog som står framfor fornying og 

med  behov for god infrastruktur. 

Variert landbruksbasert næringsutvikling basert på alle 

garden sine ressursar kan skape nye opplevingstilbod i dist-

rikta. Næringsfond i kommunen kan utfylle lokale priorite-

ringar. 

Landbruket i vestlandsfylka har spesiell verdi for nasjonal 

identitet. Næringa skal føre vidare miljøkvalitetar og kultur-

arv i mattradisjonar og landskap i landsdelen. 

Rekruttering og investering. For å fremme rekruttering til 

landbruket i Vest-Norge må det bli vidareutvikla målretta 

distriktstiltak og betre investeringsordningar for å halde flest 

muleg bruk i drift. Særleg for gardsbruk med arbeidskrev-

jande arealbaserte husdyrproduksjonar trengst tiltak som 

kompenserar for driftsulempe for å oppretthalde kultur-

landskapet. 

Vidaregåande utdanning i naturbruk med landbruk ved 

Gjermundnes VGS er det ønskjeleg å supplere med eit eitt-

årig fagskuletilbod for vaksne elevar. 

Landbrukskompetanse i kommunane gir gode resultat på 

framtidsretta næringsutvikling og aktiv forvaltning av natur 

og miljø. 

Jordvern må vere eit overordna mål for samfunnsplan-

legginga med sikte på å ta vare på matjorda og samanheng-

ane landbruksområde. 

Ny matjord.  Møre og Romsdal har like store areal med 

dyrkbar jord som det som alt er dyrka og det er eit mål å 

auke det dyrka arealet og kombinere med miljøomsyn. 

Utmarks- og naturforvaltninga  skal fremme aktiv beite-

bruk for å ta vare på verdiane i  kultur- og naturlandskapet. 

Lovforvaltninga  i fylke og kommune skal fremme næ-

ringsmessig verksemd og busetting på gardsbruka. 

 

Kap 3.7  Innspel til politikarane og 

partia om ny stor tingsmelding om 

Landbruks- og Matpolitikken  
Fylkeslaget sendte hausten 2010 innspel til ny stortingsmel-

ding om Landbruks- og Matpolitikken til fleire politikarar 

og politiske parti i Møre og Romsdal. Her peikar fylkeslaget 

på fire område der vi ber politikarane ha store ambisjonar 

for norsk landbruksproduksjon: 

1 Framtidsretta ambisiøse mål om auka matproduksjon 

på norske naturressursar 
(Det betyr behov for auka jordbruksareal. Norsk kjøtproduk-

sjon har auka meir enn kornproduksjonen slik at delen norsk 

korn i kraftfór har gått ned siste tiåret. For å få innhaldet av 

norsk korn i kraftfór opp att på 68% er det behov for 2 mill 

dekar meir jordbruksareal.) 

Tiltak : Beitebruk. Jordvern. Nydyrking. Importvern sikre 

produksjon og foredlingsindustri. 

2 Samla rammevilkår med kronemessig inntektsutvik-

ling og sosiale kår som kan konkurrere med andre grup-

per om yrkesval og utdanning. 

(Rammevilkåra må vere så konkurransedyktige for dei unge 

at dei inspirerar til langsiktige investeringar i produksjons-

apparatet, variert næringsutvikling, og satsing på utdanning.)  

3 Omfattande langsiktig investeringspakke - fond på 14 

mrd kr over 10 år 

Spesielt auka ramme til dagens rentestøtte-ordning for in-

vesteringslån. 

Høve til investeringsfond generelt, og spesielt for unge til 

næring, liksom BSU. Avskrivingssatsen på driftsbygg opp 

frå 4 til 8%. 

(Vårt fylke er eit av dei som stadig har størst interesse for 

investeringsmidlar trass i at mange sluttar slik at våre satsar 

er redusert for å strekke til fleire. I år har 26 gardsbruk fått 

finansiering av avtalemidlar via Innovasjon Norge, men pr 

nov. står alt 23 på venteliste for neste år. Mange kommunar 

har enno ikkje starta på det store generasjonsskiftet.) 

4 Sterke distriktsvirkemiddel bli ført vidare og vidareut-

vikla  

Tilta k: Halde fram med sterke distriktstilskot knytt til pro-

duksjon slik som i dag. 

Arbeide for arealtilskot for drift av jordbruksareal basert på 

digitalt kartverk som kompenserer driftsulempe, slik som 

ved drift av mange mindre skifte, bratt areal og klima. 

Vi snakkar om penger: 

Løyvinga til norsk matforsyning på statsbudsjettet tilsvarar 

ein tredels forsvarsbudsjett på 39 mrd kr. Førstehandsverdi-

en i marknaden av matvarene i jordbruksavtala er på 26 mrd 

kr. Legg vi til løyvinga på 13 mrd kr tilsvarar matsatsinga i 

jordbruksavtala med prisar og tiltak altså støtta til norsk 

forsvar. Til samanlikning spiller det norske folk for rundt 25 

mrd kr årleg, ifølgje Norsk Tipping. 

 
Fylkesbondelagets Gunnar Wentzel og Inge Martin Karlsvik 

òlobbetò p¬ Stortinget 23. mars. Her med Jenny Klinge (Sp). 

 

Kap 3.8  Uttale om kven som skal 

forvalte BU-midlane 
På styremøtet 5. november drøfta fylkesstyret ei høyringssak 

frå Norges Bondelag om forvaltning av Bygdeutviklings-

midlane hos Innovasjon Norge bør bli flytta og i så fall til 

kven. 

   I vedtaket ser M&R Bondelag det som mest rasjonelt for 

næringa og samfunnet at BU-midlane framleis blir forvalta 

av Innovasjon Norge som har landbruksøkonomisk kompe-

tanse og bankfunksjon, og som kan sjå landbruksnæringa i 

samanheng med anna regionalt næringsliv. Søknadene om 

finansiering av midlar frå jordbruksavtala skal vurderast 

landbruksfagleg, næringspolitisk og bankmessig. 

   I si vurdering av saka nemner styret at framover ser Nor-

ges Bondelag for seg at BU-midlane finansielt kan kome frå 

eit Landbrukets Utviklingsfond på t.d. 15 mrd kr. 

   Møre og Romsdal Bondelag har uttalt at rentestøttemidla-

ne kunne bli utbetalt frå ein sentral pott med sikte på betre 

samsvar mellom løyving til tilskot og rentestøtte i fylket. 

Dette for å hindre at ein av faktorane er ein flaskehals og 

sjølv om sakshandsaminga skjer regionalt. 

Sjølve bank- eller kassefunksjonen kan bli flytta til SLF 

liksom for produksjonstillegg. 

   Fylkeskommunen har fått styrka funksjon som regional 

utviklingsaktør, men har ikkje mange fagfolk på landbruk. 

Det har fylkesmannen, men de har ikkje bankfunksjonar, og 

er kontroll- og tilsynsorgan. Men eit organ må foreta den 

landbruksfaglege og økonomiske vurderinga av lønsemd i 

søknadene. Det kan skje ved å flytte landbruksfagfolka frå 

IN over til fylkeskommunen. På sikt kan naturlegvis også IN 

få mindre landbruksfagfolk i regionane. 

   Det ville bety at tildelingsbrev frå LMD går til fylkes-

kommunen, ikkje til FMLA som i dag. Vidare at strategi for 

bruk av BU-midlane blir drøfta mellom faglaga og fylkes-

kommunen og ikkje med FMLA som i dag. 

   Men det er lite rasjonelt at både fylkeskommunen og fyl-

kesmann skal ha fagavdeling på landbruk sjølv om dette vil 

gi eit skilje mellom utviklingsarbeid og kontroll. 

   Dersom BU-midlane blir hos IN gir det mulegheit for 

samordning og kompetanseutvikling mellom næringar regi-

onalt på innovasjon, næringsutvikling, matproduksjon og ï

foredling, reiseliv, internasjonalisering, og økonomistyring 

Dette sjølv om samordningseffekten av dagens ordning kan 

ha vore avgrensa. 

   Tidlegare hadde næringsstyret i fylkeskommunen utvida 

med representantar for faglaga vedtaktsmynde for BU-

midlane under SND. Landbruksbanken hadde landsdelskon-

tor og var fagorgan og kasse. 

   BU-midlane utgjer 40% av dei regionale midla i IN. Eva-

lueringsrapporten meiner dei gir for lite innovasjon. For oss 

er det vanskeleg å sjå at t.d. dagens robotfjøs med datastyrt 

overvaking, automatisk fôrutlegger og utgjødsling, moderne 

fôrhaustingsutstyr , osb er så mykje mindre innovativt enn 

ein robot i ein møbelfabrikk eller eit nytt fiskefartøy. 

 

Kap 3.9  Uttale til endringar i kvo-

teordninga for mjølk  
Styret i M&R Bondelag drøfta på møte 7. og 8. desember 

forslaget frå Landbruks- og Matdepartementet til endringar i 

kvoteordninga for mjølk. Etter nokre tilpasningar til vedta-

ket gjort på e-post mellom styremedlemmene i januar, og 

vart denne høyringsfråsegna sendt til Norges Bondelag: 

   Styret i Møre og Romsdal Bondelag ser det som ønskjeleg 

å få ro rundt strukturpolitikken på lengre sikt. Styret meiner 

ei viss liberalisering vil gi større ro og styrke kvoteordninga. 

Kvotetak: Styret går vi inn for likt kvotetak for alle føretak. 

   I dag er det høve til å gå inn i samdrift med kvotetak på 

750.000 liter og i praksis berre vere ein aktiv brukar. Styret 

legg difor til grunn at dette er maksimalt kvotetak i dag og 

går inn for 750 000 liter som kvotetak. 

   Styret presiserer at når det går inn for eit så høgt felles 

kvotetak er det ikkje meint som vårt mål for framtidig struk-

tur i mjølkeproduksjonen. Tilpassing av produksjon til gar-

den sine forhold, utnytting av lokale fórmidlar og krav om 

beiting bør vere avgjerande for bonden sitt val av driftsom-

fang. Styret ser difor ikkje 750.000 liter som eit produk-

sjonsnivå som er naturleg for storparten av norsk mjølke-

produksjon. Vi treng ein variert bruksstruktur der volumet 

må tilpassast det einskilde bruk og til ulike delar av landet. 

(Protokolltilførsel : Kvotetak på 750.000 liter vart vedteke 

med 4 stemmar. Kjerstad og Stakkestad går inn for eit felles 

tak på 500.000 liter og ber om at det blir protokollert. Dette 

vart grunngjeve med at kravet til beiting, produksjonsmiljø 

og avstandar gjer det lite formålstenleg med større kvote enn 

maksimalt 500 000 liter pr føretak.) 

   Med dette bør også reglane for produksjonstillegg halde 

fram slik at alle deltakarar i samdrift på vilkår som i dag kan 

søkje eige produksjonstillegg for areal og avløysing. Dette 

er ei sak som må handsamast av avtalepartane og er ikkje 

ein del av siktemålet med kvoteordninga. Forslaga vil få 

store økonomiske konsekvensar for ei rekkje bruk som har 

aktiv drift basert på dagens reglar. Dette er sterkt undervur-

dert i LMD sitt høyringsdokument. 

   Vi er merksame på at partane i forhandlingane igjen kan 

kome til å vurdere lik sats for alt grovfôrareal innanfor sona. 

Dette vil måtte kompenserast for struktureffekt og distrikt. 

Prisen på statleg kvote bør bli senka. Styret trur ikkje at 

lågare pris vil bety at fleire leiger bort kvoten i staden for å 

selje den. 

Sovande kvote: Styret ser ingen grunn til å endre dagens 

regel slik at det blir høve til å nytte sovande kvote utan at 

den først blir aktivisert. Etter at det no er høve til å leige bort 

kvote bør ein no nytte høve til å avvikle ordninga slik at alle 

sovande kvoter blir trekt inn etter 2 år. 

   Reglane om at sovande kvote berre kan takast i bruk om 

det først skjer ved produksjon på eigen gard i 2 år har gjeldt 

i mange år. Styret meiner at på sikt kan dette skape ny usik-

kerheit om forholdstal og marknadsoverskot. I praksis mei-

ner vi dette vil bety at det blir fleire som får betalt for å leige 

ut eller i framtida selje kvote på kostnad av aktive produsen-

tar. Sovande kvote på 42 mill liter med minimumspris kr 

3,50 blir ved sal 147 mill kr som produsentane må betale i 

staden for å få auka forholdstal. 

Vi er samde i desse endringsforslaga frå LMD: 

- Delar av kvote skal kunne seljast, slik det i dag er høve til 

å leige bort delar av kvote. 

- Kvotekjøp innan den statlege kvotedelen bør bli fordelt 

som i dag, men at lik minstekvote for alle blir auka til 5.000 

liter. 

- Høve til oppstart av mjølkeproduksjon ved kjøp av kvote i 

marknaden. 

- Høve til å produsere disponibel kvote på det bruket ein 

ønskjer innan regionen. 

   Generelt er styret oppteken av at ordningane må ha som 

siktemål å fremme økonomien på dei ulike type bruk vi 

faktisk har og halde fast på strukturinnretninga. 

   Driftsomfanget bør vere basert på ønskje hos brukaren og 

forholda på garden. 

   Styret viser til reglane for hald av storfe med krav til luf-

ting, og er oppteken av at forholda blir lagt til rette for bei-

tebruk og husdyrgjødsling av alt areal. 

 

Kap 3.10  Merknader til instruks 

for dyrevernnemdene 
Møre og Romsdal Bondelag sendte i mai merknader til Nor-

ges Bondelag til instruks for dyrevernnemndene som går på 

økonomi og arbeidsmulegheiter. Fylkeslaget skrev at det 

hadde vore ønskeleg med ein meir konkret instruks og øko-

nomiske rammer til fordeling etter geografisk størrelse og 

dyretettheit. 

   Mattilsynets budsjettmidlar tildeles frå Landbruks- og 

Matdepartementet. Hovudkontoret i Mattilsynet fordeler 

deretter midlane til region- og distriktskontor. Økonomien i 

ei dyrevernnemnd vil legge føringar om korvidt nemnda kan 

drive forebyggande, oppsøkande og oppfølging av arbeid for 

å kartlegge status for dyrehald i distrikt kor dette er nødven-

dig. 

   M&R Bondelag meiner at etter denne instruksen kan øko-

nomien i ulike nemnder variere og likeså muligheita til prak-

tisk dyrevernsarbeid. 

   Mattilsynet skal fastsette antal nemnder i regionen og antal 

medlemmer i nemndene. Møre og Romsdal Bondelag påpei-

ker at her kan det bli store variasjonar rundt om i landet 

angåande geografisk størrelse på virkeområde og dyre-

tettheit for nemnda da det ikkje er gitt anbefalingar om dette. 

   Kommunane har forslagsrett til deltakarar i nemnda, og 

det vil kanskje bety at nemndsmedlemmer vil bli politisk 

oppnemnt som før om ikkje Mattilsynet vil legge føringar 

for at det skal utnemnast folk med praktisk erfaring med 

dyrehald og med kunnskap og interesse for dyrevelferd. 

   -Størrelse på virkeområde og antal personar i nemnda vil 

ha stor betydning for oppfølging av  dyrevernsarbeidet. Her 

er det opp til Mattilsynet ut frå prioriteringar i distrikta kor-

leis dei vil prioritere dyrevernsarbeid da det ikkje er gitt 

tilrådingar om geografisk utstrekning, dyretettheit i område 

og antall medlemmer i nemnda, skrev Møre og Romsdal 

Bondelag i sine innspell til Norges Bondelag. 

   Ved at det kan bli snakk om store virkeområder for nemn-

dene og ingen klar instruks om oppsøkande og forebyggande 

arbeid, meiner fylkesbondelaget at faren er stor for at dy-

retragedier framleis vil forekomme i same eller hyppigare 

grad som no. 

   Nemnder med lite lokal kjennskap og varierande økono-

miske rammer vil ha store utfordringar med å vere effektive 

i dyrevernsaker og vil da kunne bli Mattilsynets òalibiò. 

Møre og Romsdal Bondelag hadde sett det som  ønskeleg 

med ein meir konkret instruks og økonomiske rammer til 

fordeling etter geografisk størrelse og dyretettheit. 

Kap 3.11  Pressemeldingar og lesarinnlegg 
 
 

Naturbruk på Gjermundnes VGS noko 

for deg? 
Mange unge står framfor eit viktig val av vidaregåande 

skule innan 1. mars. Som tidlegare elev, og som medlem av 

Skuleutvalet, vil vi presentere deg for spennande muleghei-

ter på ein flott skulestad som Gjermundnes vidaregåande 

skule i Vestnes. Det er ein vanleg VGS, men har også spesi-

elle tilbod innan framtidsnæringar. 

   Gjermundnes tilbyr naturbruksutdanning for heile fylket. 

Det er fag som landbruk og husdyrhald, naturforvalting, og 

fagbrev på hest eller anleggsgartnar. Her er utdanning innan 

ei anna stor næringsgrein som også ligg langt framme i vårt 

distrikt,  produksjons- og industriteknikk for den mekaniske 

industrien. 

   Fylket har ein flott skule med fantastisk plassering på 

Gjermundnes. Mellom store trær er skule og internat, drifts-

bygg med dyr og planter, park og museum, her er skog, fjell 

og sjø i nærleiken. Her er plass for hestar, gutar og jenter. 

Buss og hurtigbåt. - Vi tilrår dei mange unge vi møter som 

skal overta eller kjøpe gard for å drive tradisjonelle eller nye 

næringar å ta fagutdanning. 

   Bondeyrket fordrar god og brei fagleg bakgrunn. Gjer-

mundnes kan gi studiekompetanse for vidare studiar. Land-

bruksnæringa skal framover også rekruttere mange engasjer-

te fagfolk og forskarar. Vi er sjølv glade for å ha satsa på 

både god fagutdanning og på gardsbruk innan ei levande og 

utfordrande næring. Utdanninga kan ingen ta frå oss.  

(Lesarinnlegg 18. februar ved Inge Martin 

Karlsvik og Gunnar Wentzel) 
 
 

Eit sterkare fokus på rekruttering er 

nødvendig 
Kva skal vi leve av i framtida, spør næringsministeren? Kva 

plass har maten og fotosyntesen i framtidsscenarioet til 

næringsministeren når han kallar inn til idédugnad? Karbon-

fangstprosjektet til Stoltenberg har synleggjort kostnadane 

knytt til karbonbinding ved hjelp av teknologi. Fotosyntesen 

går på gratis sollys, og landbruket forvaltar denne produk-

sjonen som verda både treng og er avhengig av. Å lukkast 

med mat og landbrukspolitikken handlar difor både om 

karbonfangst, næring og overlevingsevne. 

   Landbruket har vorte tappa for folk i fleire tiår. I kjølvat-

net av effektivisering går dei mest tungdrivne og dårleg 

vedlikehaldne arealet ut av drift. Å ta inn att slikt areal vil 

krevje både arbeidskraft og kapital. Spørsmålet er om det 

framover vert ført ein politikk som gjer det mogleg å leve av 

å produsere mat. Vi treng ein politikk som vedlikeheld både 

jord, landbruksfagleg kompetanse og produksjonsapparat. 

Dette landbruksoppgjeret vert på mange måtar ei prøve på 

om styresmaktene har sterk nok vilje til å investere i land-

bruket i Norge; om det er vilje til å prioritere ei fornybar 

framtidsretta næring framfor oljebasert industri. 

   Det nærmar seg eit stort generasjonsskifte i nesten alle 

bygder. Å få inn nye brukarar vert avgjerande for både for 

råvaretilgang til norsk næringsmiddelindustri, kultur-

landskap og busetting. 

   Det er utfordrande å møte bønder som no er på slutten av 

yrkeskarrieren, og som vegrar seg for å råde neste genera-

sjon til å ta over. Mange mjølkeprodusentar har auka og 

effektivisert produksjonen utan at dei har halde tritt med 

resten av samfunnet i inntektsutvikling og velferdsgoder. 

Det er eit internasjonalt problem. Det handlar om kva pris 

samfunnet set på maten og arbeidet til bonden. Signal om 

betra inntening er aller viktigast for å skape ny optimisme i 

næringa, men ein medviten rekrutteringsstrategi er og viktig. 

   Vi som i dag driv landbrukseigedomane har eit stort an-

svar for å få nye folk inn etter oss, også når eigne born gjer 

val som fører dei ut av næringa. Det må lønne seg å selje eit 

bruk i drift i staden for å slakte det. Vi må leggje til rette slik 

at ungdom som ønskjer seg inn i landbruket, kan få kjøpe 

gardsbruk som er i ferd med å gå ut av drift. Å sjå garden bli 

driven vidare er vel vere betre enn å bli gamal på ein eige-

dom som forfell? Det er viktig både for den som sel garden 

og den som kjøper at det vert ein god prosess. Det må difor 

arbeidast med utdanning, lærlingeordningar, kapitaltilgong, 

formidling av bruk og oppfylging av dei som tek sjansen og 

satsar. Vi må arbeide med både haldningar og strukturar som 

støttar opp om målet å føre vidare norsk landbruk. 

   Saman med inntekt må rekruttering settast høgt opp på 

prioriteringslista i faglaga. Lukkast vi med desse to faktora-

ne, vil det og styrke jordvernet. Vi må ha eit overordna mål 

om å sikre eit landbruk også etter oljealderen. 

(Lesarinnlegg 25. mars - Birgit Oline Kjerstad)  
 

 

Forbrukarane får eit fantastisk tilbod  
Medan daglegvarekjedene freistar kundane med låge prisar, 

vil norske bønder fortelje heile historia om norsk landbruk. 

Når du legg mjølk og brød i handlekorga, får du levande  

bygder, arbeidsplassar og kulturlandskap med på kjøpet. 

Forbrukarane får eit fantastisk tilbod frå norske bønder, seier 

leiar i M&R Bondelag, Inge Martin Karlsvik, Eide. 

   - Når vi om nokre veker startar jordbruksforhandlingane 

på vegne av landets  rundt 50.000 bønder, ønskjer vi å for-

telje at vi også forhandlar for forbrukarane sine interesser. 

14. april vil medlemmer frå bondelaga over heile landet dele 

ut òkundeaviserò med to kvitteringar. Ei kvittering for maten 

i korga og ei for alt forbrukarane får på kjøpet. 

   - Historia om norsk landbruk handlar om levande bygder, 

gode, norske matopplevingar, vakkert kulturlandskap, over 

100.000 arbeidsplassar, mat til eigen befolkning, stabile 

matvareprisar og ein sterk, norsk matvareindustri. Dette er 

tilleggsgode det ikkje går an å sette nokon prislapp på, seier 

Karlsvik. 

Stabile prisar 

- Jordbruksoppgjøret handlar sjølvsagt om inntekter og betre 

lønsemd og velferd for aktive bønder. Men det handlar også 

om å ta vare på den norske jordbruksmodellen som gjennom 

overføringar og avtaler bidreg til rimelegare mat og meir 

stabile prisar for forbrukarane. Vi veit at norske forbrukarar 

vil ha meir av norske produkt frå landbruket. Difor må vi 

satse meir på næringa, ikkje mindre, seier leiar i Møre og 

Romsdal Bondelag, Inge Martin Karlsvik. 

(Pressemelding 9. april) 
 

 

Bøndene krev låginntektstillegg og mål-

retta Vestlandspakke 
Bøndene sitt krav har som hovudmål å betre økonomien i 

mjølkeproduksjonen og få eit låginntektstillegg. Trass i at 

produksjonen på gardane er dobla det siste tiåret, medfører 

kostnadsauken at årsinntekta framleis er på det halve av 

andre grupper. 

   Det seier leiaren i Møre og Romsdal Bondelag, Inge Mar-

tin Karlsvik, etter at jordbruksorganisasjonane sentralt la 

fram sitt krav tysdag. Han minner om at bøndene også for-

handlar for andre sine arbeidsplassar innan matforedling og 

tenester. Kravet inneheld også sterk satsing på husdyr på 

beite, miljøtiltak og velstelte bygder. 

- Viktigast i kravet er betre økonomi i den arbeidskrevjande 

mjølkeproduksjonen, meiner Karlsvik. For å få 26 øre meir 

for mjølkeliteren må tollreglane bli justert. Vidare ein ekstra 

investeringspakke for fjord- og fjellbygdene. Næringa satsar 

på fleire rekrutteringstiltak. 

   Økonomi og driftsforhold har gjort at Møre og Romsdal 

saman med resten av Vest-Norge har tapt på nesten alle 

frontar over mange år. 

   Bøndene på Vestlandet forventar difor at forhandlingane 

vil gi meir målretta stimulering av produksjonen i vårt om-

råde ved auka distriktstillegg for mjølk og kjøt. Vi ventar 

også sterk satsing på investeringsmidlar for å få betre løn-

semd for dei som byggjer ut garden. For å få til dette må 

staten stille opp med friske budsjettmidlar, seier bondeleiar 

Inge Martin Karlsvik. 

(Pressemelding 27. april) 
 

 

18 ordførere i fylket ber om krafttak for 

landbruket  
18 ordførere i Møre og Romsdal er med i det landsomfatten-

de ordføreroppropet om at det blir tatt et krafttak for land-

bruket. Totalt 212 ordførere over hele landet står bak oppro-

pet, som torsdag 6. mai overleveres statsråd Lars Peder 

Brekk i Landbruks- og matdepartementets lokaler. - Som 

representanter for en rekke sårbare landbrukskommuner i 

landet, henstiller vi til vår rød-grønne regjering om å gjøre et 

krafttak for landbruket nå. Norge trenger egenproduksjon av 

mat, et levende kulturlandskap og levende bygder, heter det 

i oppropet. 

   De 18 ordførerne i Møre og Romsdal som har signert 

oppropet, er: 

Arbeiderpartiet:  Gudny Fagerhol, Ørsta, Bjørn Inge Ruset, 

Norddal, Oddvar Harry Myklebust, Sandøy, Ståle Refstie, 

Sunndal, Mons Otnes, Surnadal, John Ole Aspli, Rindal. 

Høyre: Rolf Jonas Hurlen, Nesset 

Venstre: Jarle Haga, Averøy 

Senterpartiet: Ragnhild Aarflot Kalland, Volda, Modolf 

Hareide, Skodje, Torbjørn Rødstøl, Rauma, Knut Sjømæ-

ling, Gjemnes, Ola Rognskog, Halsa, Ingunn Oldervik Gol-

men, Aure 

Kristelig Folkeparti:  Jan Helgøy, Vanylven, Jan Kåre Aur-

dal, Sykkylven, Knut Støbakk, Giske, Kjell Lode, Fræna. 

Her er ordføreropprop om landbruksoppgjøret: 
Forhandlingene om årets jordbruksoppgjør må sees i sam-

menheng med de store utfordringene vi nå står overfor na-

sjonalt og internasjonalt. Matproduksjonen i verden er for 

liten til å sikre alle menneskers grunnleggende behov. Vi har 

nylig sett hvordan en beskjeden knapphet på mat fører til 

voldsomme prisøkninger som i sin tur ruinerer fattige men-

nesker i mange land. Matproduksjonen i Norge er beskjeden, 

men den bidrar vesentlig til å sikre bosetting og sysselsetting 

over hele landet. 

   Norsk landbruk er under kraftig press. Mjølkeproduksjo-

nen, selve bærebjelken i norsk landbruk, har en dramatisk 

reduksjon i antall driftsenheter. På 10 år er antall gardsbruk 

med mjølkeproduksjon redusert med 48% I tillegg er de som 

fortsatt investerer i mjølkeproduksjonen kommet i en øko-

nomisk vanskelig situasjon på grunn av kraftige kostnads 

 
 

Kari Raanes og Janne Mork i Averøy Bondelag får underskri f-

ta til Averøy-ordførar Jarle Haga (Faksimile Tidens Krav). 
 
 

økninger i produksjonen kombinert med høye kapitalkostna-

der. Hvis det ikke skjer et kraftig løft i økonomien i land-

bruket, vil landbrukets rolle som verdi- og sysselsettings-

skaper i distrikta ha utspilt sin rolle om få år. 

   Som representanter for en rekke sårbare landbrukskom-

muner i landet, henstiller vi til vår rød-grønne regjering om 

å gjøre et krafttak for landbruket nå. Norge trenger egenpro-

duksjon av mat, et levende kulturlandskap og levende byg-

der. Vi krever: 

¶ Styrking av det grovforbaserte landbruket som dri-

ver beitebruk, kjøtt- og mjølkeproduksjon. 

¶ Støtte til nødvendige investeringer i landbruket.  

Dette gir også ringvirkninger i annet næringsliv. I 

tillegg vil det sikre nødvendige generasjons- og ei-

erskifte.. 

¶ Den samlede økonomien i landbruket er slik at det 

ikke nytter å omfordele. Skal det bli noen bedring, 

må det friske penger til. 

(Pressemelding 5. mai frå M&R Bondelag) 
 

Jordbruksforhandl ingane: - Ikkje godt 

nok så langt 
- Regjeringa lagar seg mykje arbeid neste år når det er lo-

kalval. Vilja til å tette inntektsgapet er ikkje tilstade. Når 

halvparten av ordførarane våre har engasjert seg viser det at 

dei ser kva landbruksnæringa betyr som økonomisk driv-

kraft og for miljøet i kommunane. Regjeringa må tenkje 

gjennom om dette tilbodet er godt nok til å få norsk mat på 

bordet og rekruttering av desse unge til dei arbeidskrevjande 

produksjonane i distrikta. 

   Bondelagsleiar Inge Martin Karlsvik meiner tilbodet ikkje 

er godt nok så langt. Prosenttoll for mjølk og prisauke langt 

utover dei fem øre staten tilbyr må på plass. Dei arbeids-

krevjande grasbaserte produksjonane i distrikta må få eit 

løft. Fylkesbondelaget har igjen og igjen påpeikt dette over-

for sentrale politikarar. Karlsvik er likevel tilfreds med inn-

retninga på krav og tilbod. Staten har skjønt kva vi har snak-

ka om og gjort rette prioriteringar. 

   Staten vil bruke 313 mill kr meir av budsjettmidlar. Det 

skal gå til slikt som auka driftstillegg for mjølk med kr 

11.200, husdyrtilskot på kr 200 opp til 25 kyr, og auka beite-

tilskot. Arealtilskot for grovfor kan auke til 208 kr opp til 

250 dekar. Avløysartilskotet med kr 3.000. I marknadspriser 

foreslår staten mjølka opp 5 øre og lam kr 1,40 og gris 40 

øre. Men distriktstilskota på mjølk og kjøt, som også var 

sentrale krav då fylket og Vestlandet handsama avtala i 

mars, er det ikkje framlegg om å auke. 

   - Men slik inntekts- og kostnadsnivået er må staten forstå 

at vi ikkje kan ha ein avtale der nokre produksjonar får dår-

legare vilkår. I år var det eit skikkeleg dilemma om vi skulle 

tilrå å bryte forhandlingane tvert når det var så liten vilje til 

eit låginntektstillegg. Bondelaget er trass alt ein forhand-

lingsorganisasjon som skal arbeide for løysingar i møte med 

motparten. Aksjonsplanane er klåre, seier Karlsvik. 

Kravet var ferdigpruta  

   Leiar i Averøy Bondelag, Ivar Aae, kommenterte tilbodet 

på TV-Nordvest og Tidens Krav saman med Janne Mork, 

som også er vara til fylkesstyret. Mork karakteriserte kravet 

som ferdigpruta. Ho tok opp statens forslag om å redusere 

husdyrtillegget for enkelte produksjonar som uakseptabelt. 

   Leiar i Surnadal Bondelag, Oddvar Mikkelsen, kommen-

terte til avisa Driva at tilbodet vil bety at bøndene går tilbake 

i forhold til andre. Han peika forslaget om lågare kornpris, 

og at staten trass i auka kostnader dei seinare åra vil senke 

husdyrtilskotet til nokre produksjonar (til verpehøner med kr 

4 og avlsgris i Sør-Norge med kr 215). 

(Heimeside 14. mai om jordbruksforhandl.) 
 

Jordbruksavtale viktig for Møre  
- Mot alle odds har vi fått en jordbruksavtale som gir betre 

importvern for norsk mjølk. Dette er heilt avgjerande for 

økonomien til dei som driv med mjølk. Vi har fått til ei viss 

auke i budsjettmidlar slik at husdyrhald og beitebruk over 

heile landet blir stimulert. Men regjeringa har ikkje gått med 

på å gi bøndene same kronetillegg som andre grupper i år 

eller noko låginntektstillegg. Difor meiner vi Soria Moria 

ikkje er oppfylt. 

   Leiar Inge Martin Karlsvik i Møre og Romsdal Bondelag 

er svært takknemleg for den sterke støtta frå ordførarar, 

sentrale politikarar i fleire parti, og langvarig innsats frå alle 

medlemene i bondelaget. Dei lokale bondelaga har uttalt seg 

til jordbruksavtala, delteke i informasjonsaksjonen i april og 

hatt masse kontakt med media og opinionsdannarar. - Dette 

har vore naudsynt for å vinne fram med betre tollreglar og 

meir budsjettmidlar. Forbrukarane bør merke seg at om 

prisen på drikkemjølk går noko opp i sommar, så har bonden 

berre fått i snitt 13 øre meir, opplyser Karlsvik. 

   Bondelagsleiaren har fått oppmodingar om å gå inn for 

brot i forhandlingane. - Samla resultatet i kroner kunne ha 

danna grunnlag for brot og vore taktisk smart for organisa-

sjonen, seier Karlsvik. Men Bondelaget har blitt bede om å 

prioritere inntekta til dei som driv med mjølk. Og samstun-

des hindre at grupper av bønder gikk ned i inntekt slik staten 

la opp til. Når vi då har fått 375 mill kr meir til ulike sat-

singsområde over budsjett, betyr det gjennomslag for mange 

viktige prinsipp. Vi hadde ønska oss sterkare satsing på 

fjord- og fjellbygdene og at distriktstilskota vart auka. 

   Av meir tekniske ting har vi fått gjennomslag for at bratt 

landbruksareal igjen skal vere prioriterte i vårt fylke. Det 

blir likt driftstillegg for alle som driv med mjølk i Sør-Norge 

utanom Jæren. Avløysarordninga blir styrka og skal bli 

vurdert utbetalt tidlegare. Arealtillegget for mellomstore 

bruk med grovfôr blir auka. Avtala gir sterkare satsing på 

økologisk mat og utbygging av gardsbruka, fraktordningar 

og bioenergi. 

   - Prioriteringane i avtala er i samsvar med det vi har bede 

om og betyr at ein mjølkeprodusent på Vestlandet kan få ei 

inntektsvekst på over 20.000 kroner pr årsverk. Mjølkepris 

til bonde kan aukast 13 øre, lam med kr 1,40 og egg 70 øre, 

seier bondelagsleiar Inge Martin Karlsvik. 

(Pressemelding 15. mai) 

 
Frå Bondelagets stand på FK-veka i Molde 14.-16. april. Sty-

remedlem Anne Katrine Jensen og org.-sjef Gunnar Wentzel 

(Foto: Arild Erlien)  
 

Hvor går norsk landbruk  
ï Hvor går norsk landbruk, spør min gode kollega leder 

Bjørn Gimming i Østfold Bondelag. Utvikling og fordeling i 

norsk landbruk er ikke slik han igjen forsøker å gi inntrykk 

av i en ny artikkel i Nationen 25. mai. For at òden nye land-

bruksmeldinga skal kunne balansere strukturutvikling, inn-

tektsmuligheter og produksjonsfordelingò er det ßnskelig at 

situasjonen og utviklinga blir beskrevet slik den faktisk er. 

   Det er naturlig at de kornbaserte produksjonene er vesent-

lig større i øst enn i vest.  Men både mjølke- og storfekjøtt-

produksjonen og sau er klart større i Østlandsfylka enn i de 

tre Vestlandsfylka, naturligvis også korn og grønt. 

   Til tross for eller på grunn av prioriteringa av virkemid-

delbruken har produksjonen siste tiåret både for mjølk, stor-

fekjøtt og sau gått mer ned i de tre Vestlandsfylka enn på 

Østlandet.  De største endringene skjedde likevel i tiåret før. 

Produksjonen av alle kjøttslag har gått spesielt sterkt ned på 

Vestlandet mens det har økt sterkt på landsbasis siste 20 åra. 

   Vederlag pr arbeidstime er svært ulik mellom produksjo-

ner og distrikt. Referansebruka viser at forskjellen i års-

verksinntekt er på hele 230.000 kr. Fra 138.000 kr til 

373.000 kr for 2009 før avtale. Produksjonstilskota, som er 

de virkemidla en kan nytte til fordeling mellom bruk og 

distrikt, viser stor forskjell pr årsverk, med rundt 180.000 kr. 

Fra 108.000 kr og opp til 288.000 kr for de største kornbru-

ka. Bruk med 19 årskyr Vestlandet får kr 205.000 pr års-

verk.  Kostnadene bak de ulike referansebrukene gir store 

utslag på inntektene og inneholder også en del overraskelser. 

   Vi veit at produksjonsanlegga virker lokaliserende for 

produksjonen. Bøndene bruker nå store summer av egne 

midler til å bygge opp nye felles foredlingsanlegg i Trønde-

lag og på Østlandet og Jæren. Utviklinga har gjort at vi snart 

bare har ett bondeeid slakteri langs vestkysten mellom 

Trondheim og Rogaland. Ifølge Norsk landbrukssamvirke 

arbeider det i de fire fylkene i hele Vest-Norge 15.100 i 

jordbruket og 10.700 i næringsmiddelindustrien, og tilsva-

rende for Østlandsfylka uten Vestfold og Telemark 17.000 

bønder og 18.100 i industrien. 

   Kanaliseringspolitikken var en overprising på korn som 

skulle gjøre det mer lønnsomt å dyrke korn der det er best 

dyrkingsforhold. Det er likevel fullt mulig å starte med alle 

produksjoner i alle landsdeler. Dagens utfordring for å nå 

nasjonale mål om landbruk over hele landet, er flyttinga av 

flere produksjoner til Jæren og de beste bygdene på Østlan-

det og i Trøndelag. 

   På bakgrunn av diskusjonen om produksjonsfordeling har 

vi på Møre faktisk blitt overrasket over at vårt fylke har gått 

mest tilbake på en rekke områder, inkludert utmålt produk-

sjonstillegg. Dette skjer trass i at investeringslysten fortsatt 

er så stor at vi stadig må nytte mindre satser enn de maksi-

male for at flest mulig unge skal kunne få slippe til. 

(Leserinnlegg 20. juni - Inge Martin Karlsvik)  

Trollheimen må heilt ut av yngleområ-

det for jerv neste år 
Møre og Romsdal Bondelag kravde alt da første forvalt-

ningsplan etter det nye rovdyrregimet vart vedteke for åtte år 

sidan at Trollheimen skulle vere prioritert som beite- og 

kulturlandskapsområde og fri for ynglande jerv. Målet om 

tre ynglande jerv i vårt fylke er meir enn oppfylt innan dei 

store høgfjells- og landets største verneområde Dovre-

Sunndal og Reinheimen. 

   M&R Bondelag vil difor igjen krevje at  resten av Troll-

heimen bli teke ut av yngleområdet no saman med Oppdal 

og Rennebu frå neste beitesesong. Dersom det blir arbeidd 

vidare med planar om nasjonalpark i Trollheimen må kultur-

landskap og beitebruk vere hovudføremålet og ikkje rovdyr. 

Det har vore behov for dei gode fjellbeita i Trollheimen også 

for dei kringliggjande bygdene på Nordmøre. Vidare er det 

mål om to ynglande gaupe på nordre Nordmøre slik at byr-

defordelingsprinsippet også støtter eit slikt vedtak. 

   Diverre hadde vi tidlegare lite støtte for vårt syn regionalt 

og har fått en del kjeft for det. Også lokale avlslag stod fast 

på byrde-fordelingsprinsippet om at ein skulle smøre rovdy-

ra tynt utover, og så vart det betre for alle. Vårt syn, som vi 

meiner no er bevist, er at det fører til meir rovdyr overalt og 

umuleg forvaltning. Ut frå talet på observasjonar og felte dyr 

over store delar av regionen, er bestandet av rovdyr og spe-

sielt jerv langt større enn oppgåvene viser og ute av kontroll. 

   Det er ikkje enkelt for oss å foreskrive ynglande jerv til 

andre fjellområde sjølv om der er naturlege byttedyr i form 

av villrein. Men Trollheimen oppfyller alle kriteria som er 

sett opp for skadefelling i samband med geografisk differen-

siert forvalting: Verdi som beitemark. Omfang og utvikling 

av skadar på sau og tamrein. Mulegheitene for førebyggjan-

de tiltak er vanskelegare enn i mange andre høgfjellsland-

skap ut frå topografi og vegetasjon. 

   Vi er glad for at Rovviltnemnda sin leiar og forvaltnings-

styresmaktene for vårt fylke har vore på banen for å avbøte 

den tragiske situasjonen for dei som driv med husdyr i om-

rådet. No er det eit politisk ansvar å prioritere næring, land-

skap og levande husdyr på Nordmøre. 

(Lesarinnlegg 12. oktober - Inge Martin 

Karlsvik og Gunnar K. Wentzel) 
 

 

Kven blir ribba i ribbekrigen?  
Medan førsteklasses svineribbe blir hamstra og til dels ham-

nar i frysaren til hundemat, får andre ikkje tak i ribbe til jul. 

òDessverre utselt.- Det kom mykje mindre enn vi bestilte,ò 

har vore svaret i fleire butikkar ute i distrikta siste månaden. 

Gjestar frå byen kan ta med ribbe. Der får visst butikkane 

varene dei bestiller. Dei lave prisane har ført til hamstring 

og ubalanse i marknaden. Det er positivt at maten blir selt, 

men skulle produsentane selt råvarene til tilsvarande lave 

prisar hadde dei gått med store underskott. 

Ikkje norske eple til jul  

Nyleg kunne vi lese i Nationen at førsteklasses norske eple  

blir  pressa til saft i staden for å hamne på nordmenn sitt 

fruktfat i jula. Fruktbøndene i Hardanger taper store pengar 

fordi kjedene heller vil kjøpe billegare importerte eple til jul. 

Kjedene forsvarer seg med problem med planlegging på 

grunn av sein eplehaust og skader på dei norske epla. Meka-

niske skader eller ei, det er ei dårleg orsaking å skulde på 

tida og planlegginga når det alt i slutten av mai var tydeleg 

at eplehausten ville bli sein her i landet. 

 
Rekruttering var tema for styreutferd 5. og 6. okt. Petter Buset 

(30) i Ørsta overtok i 2007, og driv med smågris- og slaktegris-

produksjon i tillegg til mjølkeprodu ksjon. Frå venstre: Leiar i 

Ørsta Bondelag, Geir Hole, org.-sjef Gunnar Wentzel, bonde 

Petter Buset, styremedlem Anne Katrine Jensen og fylkesleiar 

Inge Martin Karlsvik (Foto: Arild Erlien).  
 

Nokon må betale 

Fire daglegvarekjeder bestemmer kva vi har på bordet. Ekst-

remt lave prisar blir brukt som eit våpen i krigen om kunda-

ne. òPriskrigenò pressar marginane for produsentar og 

matvareindustri. Butikkdrivarar taper store pengar på under-

prising. Bonden, matvareindustrien, butikkdrivarane, husdy-

ra, miljøet og på lang sikt forbrukarane er dei som vert ska-

delidande om priskrigen i daglegvarehandelen får utvikle 

seg og hardne til. Når varer blir selt til lågare prisar enn det 

kostar å produsere MÅ rekninga betalast av nokon. Kjedene 

vil alltid ta att fortenesta på andre ting enn lokkevarene, 

medan industri og produsentar ikkje kan sende rekninga til 

andre. 

Makt og ansvar 

Produksjon av mat  er ei grunnleggande samfunnsoppgåve. 

Sjølv om forbrukarane kan tene på einskilde billege matva-

rer, vil det på lang sikt kunne presse marknaden slik at det 

går ut over kvalitet, dyrevelferd, miljø  og matvaresikker-

heit. 

   Matvarekjedene har fått meir makt siste året, slo Trond 

Blindheim, rektor ved Markedshøyskolen i Oslo fast under 

Dagligvaredagen på Matfestivalen i Ålesund i august. 

òDet fylgjer eit ansvar med makta og makt kan vere pytonò, 

sa Hermann Friele i sitt innlegg under same konferansen. 

   Korleis forvaltar kjedene makta dei har i verdikjeden for 

mat ? Kva hjelp det om forbrukarar og samfunn vil betale 

for god norsk mat produsert over heile landet, om matvare-

kjedene hindrer varene å kome til butikkane? Kven skal 

betale når varer blir prisa under produksjonspris for at kje-

dene skal kapre kundane? Sjølv i krig er det reglar som set 

vern om viktige samfunnverdiar.  Skal alt vere lov berre 

fordi ein kallar det konkurranse? 

   Regjeringa har sett ned eit Matmaktutval  som skal finne 

spelereglar som  hindrar at matvaremarknaden vert ei utpint 

slagmark. Det handlar ikkje berre om å skaffe meir pengar 

til  kjedeeigarar, men om korleis matproduksjon og for-

syning skal foregå no og i framtida. 

   Det må vere berekraft og rettferd i fordeling av verdiska-

pinga. Bonden, matvareindustrien og butikkdrivarane må 

alle ha rammevilkår som gir god kvalitet og etisk forsvarleg 

produksjon til kundane sitt beste. Skal vi greie å fø ei vak-

sande befolkning må også dei marginale jordbruksområda 

nyttast. Vi kan ikkje finne oss i som produsentar, forbruka-

rar og butikkdrivarar å bli usynlege brikker i ein øydeleg-

gande krig mellom dei store kjedene 

(Lesarinnlegg desember - Birgit Oline Kje rstad) 

Kap 4  Organiasjonsarbeid 
 

4.1 Lokallag med medlemstal 2010      _____ 

Lokalt Bondelag Nyinnmeldte 31.des 31.des Endring 

 
i 2010 2010 2009 

 SUNNMØRE 

    Vanylven og Syvde 3 74 74 0 

Rovde 0 25 25 0 

Sande 0 23 24 -1 

Vestre Sunnmøre 4 86 84 2 

Volda og Dalsfjord 4 57 55 2 

Austefjorden 2 46 45 1 

Bjørkedal/Kilsfjord  0 8 8 0 

Ørsta 0 84 85 -1 

Follestaddal 0 22 22 0 

Hjørundfjord  1 63 65 -2 

Skjåstaddalen 0 29 30 -1 

Ørskog 1 38 37 1 

Eidsdal og Norddal 1 44 46 -2 

Valldal  1 62 66 -4 

Stranda 8 61 54 7 

Sunnylven 3 69 69 0 

Geiranger 0 8 8 0 

Liabygda 1 21 20 1 

Stordal 2 30 31 -1 

Sykkylven 5 103 103 0 

Skodje 11 56 47 9 

Giske 3 52 57 -5 

Hildre og Vatne 1 37 38 -1 

Ytre Haram 2 38 38 0 

Fjørtoft og Harøy 0 19 20 -1 

     

Lokalt Bondelag Nyinnmeldte 31.des 31.des Endring  

 
i 2010 2010 2009 

 ROMSDAL  

    Molde 9 118 113 5 

Vestnes 7 129 128 1 

Rauma 11 172 169 3 

Nesset 4 91 90 1 

Midsund 0 27 28 -1 

Gossen 0 46 48 -2 

Fræna 4 141 145 -4 

Hustad 3 97 102 -5 

NORDMØRE 

    Eide 8 76 72 4 

Averøy 3 148 155 -7 

Frei 1 19 18 1 

Gjemnes 11 174 174 0 

Tingvoll  2 92 92 0 

Straumsnes 1 72 74 -2 

Sunndal 2 82 90 -8 

Øksendal 0 30 32 -2 

Ålvund 0 58 64 -6 

Surnadal 14 193 187 6 

Todalen 3 36 34 2 

Rindal 12 199 193 6 

Aure og Tustna 4 127 125 2 

Halsa/Valsøyfjord 7 83 78 5 

Smøla 1 66 68 -2 

Direkte medlem 0 3 1 2 

Møre og Romsdal 160 3434 3431 +3 

 

 
Open Gard i Fræna. Vertskap Sylvi Ann og Elling Kvammen, 

bondelagsleiar Gunnbjørg Trondsen (Foto: Gunnar Wentzel). 

 
Frå Open Gard i Sykkylven. (Foto: Leif Inge Grebstad). 

 

 
Open Gard i Surnadal. Ola Sylte frå Sylte gårdsslakteri 

og vertskap Solveig Haglund (Foto: Anne K. Jensen). 

 
Open Gard, Hjelme samdrift, Valldal.  (Foto: Audun Skjervøy) 

4.2  Organisasjonssaker 
 

Godt lokallagsarbeid er vårt viktigaste verktøy til fellesskap 

og makt. Og lokallagsleiarane er krumtappen i Bondelaget! 

 

LOKALLAG  
Det er 48 lokale bondelag i fylket, som er to færre enn året 

før. Fylkeslaget har 6 kvinnelege lokallagsleiarar, som er 

fem færre enn året før. Etter årsmøterunden hausten 2010 er 

det registrert nye leiar i 12 lokale Bondelag. 

   Kvernes Bondelag gjekk saman med Averøy Bondelag på 

ekstraordinært årsmøte 25. januar. 

   Dei to lokale bondelaga Ålvundeid og Ålvundfjord i 

Sunndal kommune slo seg saman til Ålvund Bondelag på 

årsmøtet 1. november. Organisasjonssjef Gunnar Wentzel 

var tilstade på møtet. 

   Øksendal Bondelag drøfta på møte 10. mars vidare drift av 

laget eller samanslåing med andre Bondelag i Sunndal 

kommune, og vedtok å halde fram som eige lag inntil vidare. 

Organisasjonssjef Gunnar Wentzel var tilstade på møtet. 

   Styret har drøfta danning av Bondelag for heile kommu-

nen. Fylkeslaget har i 10 av kommunane fleire enn eitt lo-

kallag. 

   Noregs Bondelag legg ikkje noko press på dette, men det 

er ei klår oppfatning at kommunevise lag er fagleg og poli-

tisk viktig for Bondelaget slik det også er i andre liknande 

organisasjonar. 

   Samanslutning er ikkje nedlegging av lag. Laget sine med-

lemer, arkiv og kapital blir berre slått saman. Samanslutning 

blir vedteke med vanleg fleirtal i årsmøtet og medlemene 

bør ha fått melding om saka på førehand. 

   Fylkeslaget ønskjer å følgje spesielt opp lag som ikkje 

fungerer. Fylkeslaget tilbyr lokallag  bistand i samband med 

ei samanslutning. Lovene plikter lokallaga til å halde årsmø-

te kvart år. 

    Lokallaga mottek kvart år kontingentrefusjon etter fastset-

te satsar for m.a. betalande medlem og prosent av innbetalt 

kontingent. Midlar til lokallag som ikkje har halde årsmøte 

siste to år vert halde tilbake i sentralleddet og overført til 

aktivitetsavhengige midlar i fylkeslaget. 

 

ÅRSMØTA I LOKALLAGA  
Fristen for å halde årsmøte i lokallaga er sett til midten av 

november. Men fylkeslaget oppmodar om å halde årsmøtet 

så tidleg som mogleg om hausten, gjerne i september og 

oktober. Sjølv om det har betra seg noko, er det framleis eit 

òproblemò at mange lokallag held ¬rsmßte alt for seint, d¬ 

det får følgjer for andre aktivitetar. 

   Liste over idear til tema og innleiarar på årsmø-

te/temamøte i lokallaga vart også i år sendt ut i september. I 

tillegg låg det ved eiga liste over aktuelle tema som Land-

bruksavdelinga og Gjensidige kan bidra med på samlingar i 

Bondelaget. Mange lag nyttar seg av andre i "landbrukssys-

temet" og rundt oss i kommunane, alliansepartnarar, som 

innleiarar. 

   Fylkeskontoret sendte også ut i september adresseetikettar 

og medlemsliste over alle medlemmene i lokallaget til bruk 

ved innkalling til årsmøtet. På førespurnad sender vi ut 

ajourført medlemsliste og etikettar for medlemene i laget 

gjennom heile året, og svært mange lokallag nyttar seg av 

dette. 

   Fylkeslaget oppmoda valnemndene i lokallaga om å prøve 

å få minst ein tredel kvinner. Vidare bør valnemnda ut frå 

laget sin økonomi drøfte godtgjersle til styret og møtegodt-

gjersle ved representasjon utanfor kommunen. Fleire lag 

nyttar maks-satsen for avløysing under sjukdom. 

   Ved årsskiftet var det nokre få lag fylkeslaget ikkje har 

høyrt ifrå m.o.t. å halde årsmøte. Fylkeslaget har delteke på 

dei årsmøta i lokallaga vi har fått forespurnad om. 

   Det vart også i år sett opp ei òfadder-ordningò for lokal-

laga. Styremedlemmer og tilsette fekk ansvar for 5  lokallag 

kvar m.o.t. å ha kontakt med lokallaget om årsmøtet, og 

eventuelt delta på årsmøtet om laget ønskte det. Men dette 

var ikkje til hinder for at lokallaget kunne ha ekstern innleia-

rar. Oppsett over styremedlemer og tilsette òsine lokallagò 

vart sendt ut før årsmøterunden. 

Oppsummering av årsmøterunden 
På styremøte 7. og 8. desember hadde styret ei oppsumme-

ring av årsmøterunden i lokallaga og gjorde slikt vedtak: 

   Styret vil be lag som ikkje har hatt årsmøte på mange år 

om å slå seg saman med nabolag, særleg med sikte på sam-

ling av lag innan ein kommune. Der det vil virke positivt å 

gå utover kommunegrensene bør dette heller ikkje vere ei 

absolutt grense for ny organisering. 

   Samanslåing kan bli teke opp som tema på neste Leiarmø-

te. 

   Fylkeslaget vil normalt ikkje lenger delta på årsmøte i 

lokallaga etter fristen for årsmøte. Dette av di fristen for 

årsmøte er naudsynt for å ha ein effektiv og samordna orga-

nisasjon slik medlemene ønskjer seg. Vidare at nye tillits-

valde kan delta på samlingar for tillitsvalde etter at valet er 

gjort.  

   Styret vil vurdere å drøfte på årsmøtet og fram til somma-

ren om fylkeslaget skal sette opp dato for årsmøte i lokallaga 

med sikte på at årsmøta blir halde innan ein evt ny frist den 

15. oktober. Fleire fylkeslag i Bondelaget og andre organisa-

sjonar som Allskog gjer dette. 

 

INNSPEL TIL FORNYINGSUTVALET  

I BONDEL AGET 
Styret i Norges Bondelag sette ned eit utval som skal gjen-

nomgå og analysere dagens arbeidsmåtar og strategiar, drøf-

te og foreslå endringar og forbetringar, vurdere korleis ein 

kan jobbe meir effektivt og gi anbefalingar for god informa-

sjonsstrategi i Bondelaget. Utvalet vart leia av 2. nestleiar 

Brita Skallerud. Organisasjonssjefane sitt medlem i utvalet 

var Gunnar Wentzel. 

   Førebels rapport frå utvalet vart presentert og drøfta på 

leiarmøtet 11. og 12. november i Molde. Fylkesstyret sendte 

denne uttalen frå styremøtet 7. og 8. desember: 

Møre og Romsdal Bondelag sluttar seg til tilrådinga med 

desse supplerande kommentarar. 

   Den nye tillitsvalde og tilsette leiinga i Norges Bondelag 

skal ha honnør for å våge og satse på nye arbeidsmåtar. 

Fornyingsutvalet har hatt stor støtte i organisasjonen for å 

tilrå fornying på fleire område. 

   Lokallaga sine svar på Quest-back-undersøkinga går til 

Norges Bondelag innan 15.12. Dersom det er synspunkt frå 

laga i fylket som vesentleg avviker frå fylkeslaget sitt vedtak 

vil styret vurdere det på ny. 

Visjoner og merkevarebygging: Fleire etterlyser at Norges 

Bondelag har ein tydeleg og kjend visjon, nokre få tydelege 

hovudmål som organisasjonen blir gjenkjend på, og at vi 

arbeider med omdßmebygging eller òmerkevarebyggingò 

både for landbruksnæringa og Bondelaget. 

   Det må framleis vere ein dugnadsånd i heile organisasjo-

nen. 

1.1 Endring av ressursbruken til meir utadretta arbeid ï 

vil krevje dagleg prioritering frå leiinga på alle plan mot til å 

seie nei til nokre tidlegare arbeidsmåtar for å kunne utføre 

nye prioriteringar. Vi har ikkje kultur i organisasjonen for 

tøff prioritering og seie nei i det daglege arbeidet. Då blir det 

krevjande å snu arbeidsmåten i retning av forslaga i punkt 5 

om kommunikasjon og omdømmebygging. 

   Dei endringar som blir gjort no bør ha som perspektiv å 

svare på utfordringane ein 5 ï 10 år framover. Då ser vi 

endringar som følgje av det store generasjonsskiftet vi er 

inne i og raskare strukturutvikling. 

   Bondelaget er ein erfaren forhandlingsorganisasjon. Dei 

fleste organisasjonar ser ut til å oppnå mest gjennom under-

handsdrøftingar og kontakt i god tid før vedtak blir gjort hos 

styresmaktene. Dei fleste verksemder når lengst gjennom å 

ha eit godt omdøme, bygge relasjonar, arbeide med saker, 

samarbeide og argumentere seg fram til løysingar. Elleve 

måneder i året bør vi vere ein forhandlingsorganisasjon. Ein 

måned skal vi vere kamporganisasjon. 

2.1  Vi god tru på at ein landsstyremodell vil vise seg å 

vere positivt for å gi organisasjonen meir dynamikk. Men 

det vil krevje at instruks og budsjett fører til at fylkesleiara-

ne delegerer aktivt i sine fylker slik at samla aktivitet blir 

som i dag. For det er viktig at fylkesleiarane kan vere aktive 

bønder. Dette kan gi større bredde, god kompetanse og brei-

are rekrutteringsgrunnlag. 

2.2  Forslaget om å skyve fram faste møter i organisasjo-

nen tidlegare på hausten er naudsynt for å kunne endre ar-

beidsmåten. Vi innser det blir ein jobb for heile organisasjo-

nen å få det til. 

3.3  Norges Bondelag bør utarbeide felles retningsliner 

med tilråding til godtgjersle i lokallaga ut frå visse krite-

ria. Det bør vere eit mål at flest muleg lag har kostnadsrefu-

sjon utan meldepliktige ytingar. Det er spesielt ein utford-

ring i f t godtgjersle for laga sin deltaking på fylkeslaget sine 

årlege møter. Dette kan også vere ved ein daggodtgjersle på 

kr 1.000 som for inntil fire dagar i året blir opp mot oppgå-

vepliktgrensa på kr 4.000. Når fylkeslaga sine rekneskap frå 

2011 blir ført i Norges Bondelag vil lønsmelding bli sendt 

frå sentralt hald. 

3.5  Møre og Romsdal Bondelag har gode erfaringar med 

nokre av dei tiltaka som er nemnt i tilrådinga: 

- Leiarmøtet i fylket med kurs m.a. for nye tillitsvalde. 

- Premiering på fylkesårsmøtet av Aktivt Lokallag. 

- Premiering på fylkesårsmøtet av lag og einskildpersonar 

som har verva minst 5 nye medlemer. 

5. Kommunikasjon og omdømmebygging. For å forsterke 

og effektivisere innsatsen er det ønskjeleg  at fylkeslaga får 

gjerne enkle maler for foredrag, innlegg eller argumentlister 

på aktuelle saker. 

   Norges Bondelag sentralt har vore dyktige til å kome med 

rammer for ulike informasjonsaktivitetar i mange år. Det er 

normalt tilstrekkjeleg med enkle idéskisser og ikkje krev-

jande dreiebøker. 

   Vi må ha fokus på at artiklar egna for regionale media må 

vere prioritert framfor heimesidene for å arbeide utadretta. 

Lokal mediekontakt i praksis er den beste skulen for nye 

sjølv om den er tøff. 

 

MEDLEMSTAL: 160 NYINNMEL DTE 
Ved årsskiftet var medlemstalet 3.434, som er 3 meir enn 

året før. Totalt vart det i kalenderåret 2010 innmeldt 160 

nye medlemmer (171 nye i 2009, 106 nye i 2008, 106 nye i 

2007, 149 nye i 2006, 167  i 2005, 145 i 2004, 155 i 2003 og 

181 i 2002). 

   Av totalt 3.434 medlemmer var det 1.745 medlemmer 

med bruk (1.770 året før) og 1.689 personlege medlem-

mer og husstandmedlemmer (1.661 året før). 

   Kvart år er det  mange som får purring, og seinare varsel 

om stopp av medlemskapen grunna ubetalt kontingent. I 

2010 var det 32 medlemmer som ikkje betalte kontingent, og 

som i henhald til Norges Bondelag sine lover vart strokne 

som medlem ved utgangen av same år. 

   Gjennom melding om opphøyr vert dei varsla om følgjer 

det kan få for medlemsfordelar som er knytt til medlemska-

pen som gruppeliv i Gjensidige og Agrol. Medlemskonting-

enten er Norges Bondelag sin viktigaste inntektskjelde, og er 

avgjerande for kva moglegheiter vi har til å løyse dei mange 

arbeidsoppgåvene som ligg foran oss. 

   Mange lokallag og enkeltpersonar gjer ein meget god jobb 

for å verve medlemmer. Men auken blir ikkje større når det 

også er mange som går ut. Vi hadde kanskje trudd at arbei-

det som vert gjort skulle gi større uttelling i medlemsopp-

slutning og arbeidet i fleire lag. Men i motsetnad til Aust-

lands-fylka har for mange i Møre og Romsdal den oppfat-

ning at når du ikkje lenger har mjølk er du ikkje lenger or-

dentleg Bondelags-medlem!! Alt for mange melder seg ut av 

Bondelaget når dei sluttar med mjølk og kjøtt, sjølv om dei 

framleis sit som grunneigarar. 
 

MEDLEMSVERVING  
Fylkesstyret meiner medlemstilslutninga i Møre og Romsdal 

er for svak også jamført med samanliknbare fylker. Sjølv om 

vi i fjor hadde 160 nyinnmeldte medlemmer, har vi ikkje 

meir enn pluss tre i netto auke. Styret registrerer at nokre lag 

arbeider godt og konstruktivt med medlemsverving, og vi 

ser gjerne at fleire lokallag følgjer opp! 

   Medlemsverving og medlemskontakt er ei prioritert sak i 

heile organisasjonen som tema på styremøter, i lokallags-

brev, møter og kurs, årsmøtet og leiarmøtet. Innmeldings-

skjema vert utsendt i ulike brev og lagt ut på møter. Med-

lemsverving er sett opp som sak på alle fylkesstyremøter. 

   Vi har stort medlemspotensiale. Berre 58 prosent av alle 

bønder i M&R er fagorganiserte som medlemmer i Bonde-

laget. Men det er store skilnader. I nokre kommunar er rundt 

90 prosent av alle bønder medlemmer i Bondelaget. Når 

fylkeslaget i snitt har som medlemmer berre halvparten av 

dei som nyt godt av Bondelaget sitt arbeid med jordbruksav-

talen, grunneigarsaker, skatt, avgift, lover m.m, er målet å 

auke medlemstalet endå meir. 

   Lokallag og einskildpersonar som har gått inn for oppgå-

va, har vist at det er lett å verve nye medlemmer. Noko av 

det viktigaste er å spørje folk om vil bli med i Bondelaget. 

   Den uhøgtideleg vervekonkurransen går fram til fylkes-

årsmøtet i mars kvart år. Der er det premiering til alle lokal-

lag som har fått minst 5 nye medlemer sidan siste årsmøte 

(Bilete og omtale av premiering på fylkesårsmøtet kap 1) 

   Medlemsoversikta (Kap 4.1) viser at fleire lokallag har 

fått mange nye medlemmer.  

Medlemsvervingsaksjon i oktober og november 
Alle lokallag fekk i september  informasjon om Norges 

Bondelags vervekampanje i perioden 1. okt til 30. nov 

   Med utgangspunkt i statistikk frå SLF frå 2009 var det eit 

potensiale for over 1400 nye medlemar i Bondelaget i fylket 

basert på registrerte aktive foretak/gardsbruk. I utsendt liste 

òPotensielle medlemarò fann lokallaga namn, adresse og tlf 

til personar i eigen kommune som er registrert med aktivt 

foretak/gardsbruk, og som var aktuelle nye medlemar.  

   Lista var òvaskaò mot Norges Bondelag sitt medlemsregis-

ter slik at det på lista kun var personar som ikkje var med-

lemar i Norges Bondelag. 

   Fylkeslaget tilrådde følgjande i samband med vervekam-

panjen 1. oktober til 30. november.: 

¶ Gå gjennom tilsendt liste og finn fram til personar 

som det er ønskjeleg å verva.  

¶ Fordeel vervearbeidet mellom styremedlemane slik 

at kvart styremedlem skal kontakta/verva minst 2 

personar. Lag frist for å bli ferdig. 

¶ La medlemsverving bli eit tema på årsmøtet og 

medlemsmøter. Lista kan gjerne sirkulere slik at 

frammøtte får kjennskap til kven som er aktuelle 

medlemar. Fordel gjerne vervearbeidet også på 

andre medlemar i tillegg til styret. 

¶ Prøv å engasjera personar som kan gjera ein ekstra 

innsats med medlemsverving og lag intern premie-

ring av gode vervarar. 

Totalt fekk Møre og Romsdal Bondelag i verveperioden 

fram til 30. november 47 nye medlemmer. Stranda Bondelag 

fekk flest med 6 nye medlemmer, som er 11,3 prosent auke. 

   Ved årsskiftet hadde fylkeslaget fått 63 nye medlemmer 

sidan vervekampanja starta 1. oktober, og mange av desse 

vart spurt og òbearbeidaò i verveperioden. 

 

ARBEIDSPLANAR  
Forutan arbeidsplan for Norges Bondelag har fylkeslaget si 

arbeidsplan vedteke av fylkesårsmøtet kvart år å  halde oss 

til. Fylkesstyret oppmoder også lokallaga om å ha arbeids-

plan, helst vedteke av årsmøtet (eller styret).  

   Fylkeslaget peikte i haust på nokre saker alle lokallag bør 

gjennomføre i løpet av året: 

   1. Eitt fagleg eller sosialt tilbod til medlemene (som 

fagmøte, utferd, bondekafé) 

   2. Studieringar eller kurs: (inkl. uttale jordbruksforhand-

lingane minst kvart andre år) 

   3. Utadretta informasjon (som Open Gard, Bygdedagar, 

kontakt politikarar el. media) 

   4. Lokale saker for medlemene i kommunen (synleg i 

lokalsamfunnet og på saker som arealplanar, forvalting av 

SMIL-midlar, samarbeid med andre organisasjonar, repre-

sentasjon) 

   5. Opplegg for medlemstilslutning (som sjå til at nye i 

næringa og grunneigarar er invitert) 

 

AKTIVT LOKALLAGSMIDLAR 2010  
Fylkeslaget sendte i september ut rapportskjema for lokal-

lagsarbeid og ved tildeling av aktivitetsmidlar 2010, der vi 

ba alle lag melde om kva dei har gjort med fem hovudsaker 

på arbeidsplanen. Rapportskjemaet var hjelp til å planlegge 

og gjennomføre prioriterte arbeidsområde, og gav grunnla-

get for å vurdere tildeling av aktivitetsmidlar, der søknads-

frist var 25. november. Dersom det var utarbeid årsmelding 

og rekneskap, ville vi gjerne ha det tilsendt. 

   På møte 7. og 8. des. fordelte styret 84.600 kroner etter 

søknad frå 23 lokale Bondelag. Føresetnad for tildeling at 

laget hadde søkt, med unnatak av Open Gard, som fekk kr. 

4.000,- pr. arrangement. Open Gard er eit prioritert arrang-

ement i Norges Bondelag og landbruket sitt store familiear-

rangement då alle kan kome på gardsbesøk for å gjere seg 

kjent med bonden, matproduksjonen og livet på garden. 

Lokallag som tek på seg den arbeidskrevjande og viktige 

oppgåva med å halde Open Gard, krev god planlegging, skal 

honorerast for ikkje å risikere å sitte att med underskot. 

   Vidare vart det utan søknad gjeve kr. 3.000 i støtte til 

lokale Bondelag som har hatt ansvar for dyre- og/eller ma-

skinutstilling på utadretta arrangement i bygda, utanom gard 

i samarbeid med andre. 

 
Inge Martin Karlsvik (t.v) takkar lokallagsleiarane Odd 

Ingvar Torvik i Gjemnes og Leif Inge Grebstad i Sykk-

ylven for innlegga på leiarmøtet om korleis dei arbeider i 

lokallaget (Foto: Arild Erlien)  
 

   Vidare fordeling var kr 400 til alle lag som har uttala seg 

om jordbruksavtala når dei også har sendt inn søknad og kr. 

300,- til anna prioritert aktivitet etter skjønn. 

   Styret var imponert og svært glad for dei mange gode 

aktivitetane som er i lokallaga på utadretta tiltak, tilbod til 

medlemene og medlemsverving. 
 

GODTGJERSLE TIL TILLITSVALDE 

I LOKALLAGA OG SKATT OG  

ARBEIDSGJEVARAVGIFT  
Norges Bondelag sendte ut melding til lokallaga om krav til 

oppgåveplikt. Møre og Romsdal Bondelag sendte i septem-

ber utgreiing om korleis fylkeslaget oppmoder lokallaga om 

å innrette seg for at organisasjonen skal oppfylle dei byrå-

kratiske krava til slike godtgjersler og utgiftsdekning. Vidare 

skjema for godtgjersle samt forslag evt reiserekning i laga. 

Fylkeslaget oppmoda laga om følgjande: 

   For å gjøre oppgåveplikta minst muleg byråkratisk, tilrår 

vi at lokallaget prøver å sikre best muleg utgiftsdekning utan 

at det blir oppgåvepliktig. Samla godtgjersle og trekkpliktige 

utgiftsgodtgjersle som ikkje overstig kr 4.000,- til ein person 

i året er friteken for skattelegging. Overstig slike utbetaling-

ar kr 4.000 blir heile beløpet oppgåvepliktig. Reiserefusjon 

innan statens satsar kr 3,65/km og kr 0,90 pr passasjerkm 

pluss evt diett er friteke 

   Møre og Romsdal Bondelag vil tilrå at lokallaget i årsmø-

tet etter innstilling frå valnemnda vurderer om det er til-

fredsstillande å gje godtgjersle som ikkje blir oppgåveplikt i-

ge. Det kan være ved at lokallaget for bestemte tillitsval-

de dekker f eks spesifisert inntil slikt beløp årlig: 

+ Heimekontor inntil kr 1.500,- 

+ Godtgjersle / honorar fast årleg inntil kr 4.000,- 

+ Avløysarutgifter etter rekning istadenfor møtegodt-

gjersle ved deltaking på årsmøte og leiarmøte i fylkeslaget. 

Er ikkje oppgåvepliktig. 
(Fylkeslaget dekker reise over kr 200 og opphald på årsmøtet og 

leiarmøtet i fylkeslaget, men gir ikkje møtegodtgjøring.)  

   Dersom årsmøtet vedtek daggodtgjersle for deltaking på 

leiarmøte og årsmøte i fylkeslaget kan vi tilrå sats for avløy-

ning under sjukdom, nå kr 1.250/dag. 

   Lokallaget foretek sjølv evt utbetalingar til personar, men 

må berekne og halde tilbake evt  skattetrekk. 

   Fylkeslaget tek seg av oppgåveplikta ved at dere fyller ut 

og sender oss vedlagte skjema på oppgåvepliktige ytingar, 

anten elektronisk eller som post. Fylkeslaget foretek så inn-

betaling og rapportering til myndigheitene på evt skatt, samt 

arb.giveravg for lokallaga. Lokallaget får så refusjonskrav 

frå oss på arb.giveravg. og evt skattetrekk vi har betalt. 

Rektor Trond Blindheim ved Norges Markedshøyskole i Oslo 

heldt opningsforedraget på leiarmøtet (Foto: Arild Erlien)  

 

LEIARMØTET  
Leiarmøtet i Møre og Romsdal Bondelag vart halde på Ho-

tell Alexandra i Molde fredag 12. og laurdag 13. november. 

Første dag var sett av til temakurs om landbrukspolitikk og 

organisasjonskurs for nye tillitsvalde i lokallaga. Laurdag 

var det meir vanlege næringspolitiske og faglege saker felles 

for alle. Som ein viktig del av Bondelaget si satsing på til-

litsvalde på alle plan i organisasjonen, var heile styret i lo-

kallaga invitert til ein eller to dagar etter ønskje. 

   Totalt deltok det 67 personar på Leiarmøtet ein eller to 

dagar. Av desse var det 49 tillitsvalde frå 31 lokale bonde-

lag, 10 tillitsvalgte/tilsette frå fylkesstyret/-kontoret og 8 

innleiarar/gjestar. 13 lokale Bondelag stilte med to eller 

fleire deltakarar. 

   Rektor Trond Blindheim ved Norges Markedshøyskole 
i Oslo heldt opningsforedraget på leiarmøtet. Han tok for seg 

kommunikasjon, omdømmebygging og rekruttering til næ-

ringa, og korleis ein kan selje landbruksnæringa og få gjen-

nomslag i marknaden. Blindheim sitt innlegg var midt i 

blinken for utadretta informasjon, og Bondelaget sitt arbeid 

med rekruttering og omdømmebygging. 

Temakurs 
Deretter deltok forsamlinga på eit av to temakurs: På kurs 

om næringspolitisk arbeid lokalt ved nestleiar i Norges 

Bondelag, Brita Skallerud, deltok det 15 personar. Dei 

øvrige i forsamlinga deltok på kurs i landbrukspolitikk ved 

seniorrådgjevar i Norges Bondelag, Anders Huus. 

Gruppevandring 
   Fredagen vart avslutta med gruppevandring der deltakara-

ne vart delt i fem grupper og vandra rundt for å bli kjend 

med innleiarane og kvarandre til samtale på desse postane:  

1. Medlemsvervingskampanje: Samtale med kampanjeleiar, 

nestleiar Brita Skallerud  

2. Norges Bondelag og konkrete næringspolitiske saker: 

Samtale med seniorrådgjevar Anders Huus  

 
Frå Norges Bondelag møtte seniorrådgjevar Anders 

Huus og nestleiar Brita Skallerud. (Foto: Arild Erlien)  
 
3. Fylkesbondelaget: Rekruttering og landbruksutdanning 

ved fylkesleiar Inge Martin Karlsvik og organisasjonssjef 

Gunnar Wentzel. 

4. Fylkesmannen si Landbruksavdeling: Erstatningsordning-

ane ï kva, korleis, kor mykje og når v/fylkesjordsjef Ottar 

Longva og fylkesagronom Kirsti Hjelme Connor 

5. Gjensidige ï eit av Bondelagets beste medlemstilbod. 

Samarbeid om førebyggjande tiltak v/ assurandør Knut Ber-

til Øygard. 

Næringspolitiske og faglege saker 
På leiarmøtet laurdag var det næringspolitiske og faglege 

saker felles for alle. Nestleiar i Norges Bondelag, Brita Skal-

lerud og seniorrådgjevar i Norges Bondelag, Anders Huus, 

drøfta med forsamlinga landbrukspolitiske utfordringar i ny 

stortingsmelding og jordbruksoppgjeret 2011. 

   Fylkesleiar Inge Martin Karlsvik gjekk gjennom fylkesla-

get sitt utkast framfor jordbruksforhandlingane 2011, som 

skal utsendast til lokallaga for tilbakemeldingar. Fylkessty-

ret gjer framlegg om ei rekkje omprioriteringar m.a. for å sjå 

framover før ein ny stortingsmelding. 

   Nestleiar i M&R Bondelag, Birgit Kjerstad, tok opp til 

drøfting korleis ein handterar spenningsforholdet mellom 

ulike produksjonar og bruksgrupper for å rekruttere alle 

bønder til organisasjonen. 

   Utvalsleiar Brita Skallerud og utvalsmedlem Gunnar 

Wentzel orienterte om fornyingsutvalet i Norges Bondelag 

om lokalt arbeid, tidlegare og tydelegare mål. 

   I ein eigen post i programmet presenterte to lokallagsleia-

rar, Odd Ingvar Torvik i Gjemnes Bondelag og Leif Inge 

Grebstad i Sykkylven Bondelag, korleis dei arbeider i det 

lokale Bondelaget. 

   Leiarmøtet vart avslutta med lokallaga sin time ï Open 

Post, der fleire aktuelle og viktige saker i Møre og Romsdal 

vart teke opp. 
 

 
Frå leiarmøtet 12. og 13. november (Foto: Arild Erlien)  

Frå leiarmøtet 11. og 12. nov. F.v: fylkesleiar Inge Mar-

tin Karlsvik, organisasjonssjef Gunnar Wentzel, rektor 

ved Markedshøyskolen, Trond Blindheim og NRK-

journalist Gunnar Sandvik (Foto: Arild E r lien) 
 

 

ÅRSMØTET I NORGES BONDELAG  
var på Lillehammer 23.-24. juni. Utsendingar frå M&R var 

forutan fylkesleiar Inge Martin Karlsvik dei årsmøtevalde 

utsendingane Anne Katrine Jensen, Birgit Oline Kjerstad, 

Hans Frafjord, Janne Mork, vara Gunnbjørg Trondsen (møt-

te for Audun Skjervøy) og vara Gunnar Wentzel (møtte for 

Arne Rekkedal). Odd Chr. Stenerud, Giske, deltok som 

ordstyrar i årsmøtet. (Sjå bilete av utsendingane side 2) 

   Odd Chr. Stenerud vart attvalt som ordstyrar i årsmøtet, og 

er dermed framleis ved styrebordet i Norges Bondelag. Nils 

T. Bjørke frå Hordaland attvalt som leiar. 

   Styret oppsummerte at årsmøtet vart svært positivt med 

offensiv leiing og vilje til fri debatt om fordeling og strategi. 

Ein godt førebudd og engasjert statsminister takka bøndene 

for innsatsen, inviterte til dialog og samarbeid basert på 

felles verdiar hos arbeidar- og bonderørsla. Og det var ein 

fagleg sterk landbruksminister som deltok på årsmøtet. 

Merke resultat i lokalpolitikken  

   - Vi tek til å merke resultat i lokalpolitikken av Norges 

Bondelag sin langvarige arbeid med kommunikasjon i sam-

funnet, sa Hans Frafjord i eit innlegg. Det har ført til større 

engasjement for næringa. Frafjord roste organisasjonen for å 

prioritere den målretta innsatsen siste året og som no kom så 

godt fram i den nye utforminga av årsmeldinga.  

   Landbruksminister Lars Peder Brekk og hans statssekretær 

Ola T Heggem, Rindal, var tilstade mykje av drøftingane. 

   Nestleiar Birgit Kjerstad sa i debatten til ny stortingsmel-

ding at vi må møte utfordringa offensivt og godt førebudde. 

Den dagen oljen ikkje lenger strøymer opp frå grunnen un-

der oss, når grunnvatn, fosfortilgang og klimaet for alvor tek 

til å utfordre kloden, skal landbruket likevel fø verda. - Det 

er stort paradoks at det mildt sagt blinkar mange raude var-

sellampar for landbruket i mange bygder, ikkje minst på 

Vestlandet. Heile bygdelag har meir eller mindre lagt ned 

drifta. Men nesten ingen bruk vert selde. Tidlegare bønder 

går fort frå jorddyrkar til eigedomsutviklar. Eg synest å 

registrere fleire tydeleg slitne bønder. Det bekymrar meg. 

   - Vi må vurdere grundig arbeidsmåtane våre i organisasjo-

nen. Politikarane utfordrar oss på å prioritere, vere tydelege 

og konkrete. Vi i Møre og Romsdal meiner vi må definere 

og prioritere mål tidlegare og tydlegare lenge før vi overle-

verer kravet til jordbruksoppgjeret, var bodskapen frå Birgit 

Oline Kjerstad. 

Fokus på fjord- og fjellbygdene 
Inge Martin Karlsvik peika i generaldebatten på at det ikkje 

blei eit einaste målretta tiltak spesielt overfor Vestlands-

landbruket, trass i slikt krav frå faglaga i jordbruksforhand-

lingane. Investeringstiltaket skulle vere målretta overfor 

område med spesielle utfordringar. 

   I andre innlegg i samband med årsmøtet tok fylkesleiaren 

også opp heile utviklingslina for landbruket på Vestlandet, 

og der landbruket på Møre har opplevd størst tilbakegong 

for ein rekke faktorar.  

   Statsminister Jens Stoltenberg sa at bøndene fortener ei 

god inntekt, og forklarte at den raudgrøne regjeringa gjen-

nom sin periode faktisk har løfta næringa i kroner meir enn 

andre grupper. Det var ein vel førebudd statsminister som 

sjarmerte årsmøtet med sine talegåver og nyvunne forståing 

for fotosyntesen. Statsministeren ønskte dialog med næringa 

også utanom jordbruksforhandlingane. Landbruket er eit 

viktig virkemiddel mot klimaendringar og utfordringar i 

sysselsettinga, sa statsministeren.  

 

TEMADAGAR EIGARSKIFTE  

SAMLA 70 DELT AKARAR  
Over 70 personar deltok på to lærerike temadagar om eigar-

skifte som M&R Bondelag hadde på Stranda Hotell laurdag 

30. oktober og på Kløverstua i Surnadal laurdag 6. novem-

ber. Begge stader med møtestart kl. 10.30 og avslutning kl. 

17.00. Temadagane vart arrangert i samarbeid med nærings-

avdelinga i Stranda kommune og Surnadal kommune ved 

næring og utvikling. Bondelagets samarbeidsadvokat Ole 

Houlder Rødstøl sto for det faglege innhaldet for dei 42 

deltakarane på Stranda og 29 deltakarane i Surnadal. Arild 

Erlien frå fylkeskontoret deltok som vertskap og møteleiar 

på Stranda, og Atle Frantzen i Surnadal. 

   Fylkeslaget har kvar haust dei siste åra halde temadag om 

eigarskifte i Molde. Dei har vore så populære at denne 

gongen heldt vi temadagar, både på Sunnmøre og på Nord-

møre. Tre nye unge bønder melde seg inn i Bondelaget i 

samband med kurset i Stranda, og to nye i Surnadal. 

   Ole Houlder Rødstøl er partnar i advokatfirmaet Øverbø 

Standal & CO i Molde og samarbeidsadvokat for M&R 

Bondelag. Han har særlege arbeidsområde knytt til genera-

sjonsskifte, forretningsjuss, odelsrett og skatt/arveavgift. 

Han har sjølv drive eigen gard med dyr i Molde. 

   Temadagen hadde ikkje som formål å setje deltakarane i 

stand til å gjennomføre eit eigarskifte på eiga hand med 

utfylling av alle skjema. Derimot var det fokus på regelverk 

for planlegging og gjennomføring av eigarskifte, og kva ein 

bør vere merksam på av økonomiske og menneskeleg om-

syn. Advokaten var oppteken av at familiane må vere flinke 

til å samtale framfor eit eigarskifte. 

   Under temadagen hadde samarbeidsadvokat Ole Houlder 

Rødstøl ein gjennomgang av sentrale tema som t.d. odels-

rett, særeige eller felleseige, uskifte bu, sambuarar, skatt og 

avgift, overdragingsformer, takst, kjøpesum, tidlegpensjon, 

m.m. Ole Rødstøl trakk fram ei rekkje døme på kva som var 

lurt og kva ein ikkje burde gjere anten det var mellom-

menneskelege eller økonomiske forhold. 

   - Målgruppe for temadagen var alle som skal inn i eller er 

inne i ein eigarskifteprosess. Sjølve prosessen kan ta lang tid 

og det er viktig å inkludere og involvere alle berørte partar, 

unge og eldre generasjon. Kurset var gratis som ein med-

lemsfordel for medlemar i Norges Bondelag. Ikkje-

medlemmer betalte kr. 400. 

 

Bondelagets 

samarbeids-

advokat  

Ole Houlder 

Rødstøl 

(Foto:  

Arild Erlien)  

Fylkesmann Lodve Solholm (foran t.h) opna konferan-

sen. Her saman med landbruksdirektør Anne Berit Løset 

og fylkesjordsjef Ottar Longva. (Foto: Arild Erlien)  
 

ÅRSMØTEKONFERANSE SAMLA  

96 DELTAK ARAR 
I framkant av fylkesårsmøtet i M&R Bondelag på Hotell 

Alexandra i Molde vart det fredag 12. mars halde ei land-

brukskonferanse om rekruttering til landbruket i Møre og 

Romsdal: Inn i nytt tiår med ny stortingsmelding om land-

bruks- og matpolitikken. Konferansen samla 96 deltakarar, 

og vart arrangert i lag med Landbruk Nordvest og Fylkes-

mannen si landbruksavdeling. 

   Deltakarar var frå lokale Bondelag, kommunar, bankar, 

M&R fylke, Innovasjon Norge. Konferansen viste at det er 

nyttig å kome saman til felles utveksling av informasjon, 

idear og gje inspirasjon. 

   På konferansen var det musikkinnslag ved fylkesagrono-

mane Åshild Melkeraaen, klaver og Kari Bjørnøy , fløyte. 

   Fylkesleiar Arne Magnus Aasen ønskte velkomen til 

konferansen, som vart opna av fylkesmann Lodve Solholm. 

Han snakka om mulegheiter i landets fremste matfylke. 

   Jordbrukssjef Rose Bergslid i Tingvoll tok føre seg næ-

ringsutvikling i kommunen. Byggtekniske løysingar og 

økonomi, var tema for planleggar ved Felleskjøpet Nordmø-

re og Romsdal, Øyvind Bolsø, sitt foredrag. 

   Møre og Romsdal ï mjølk og mykje meir, var tema for 

landbruksdirektør Anne Berit Løset sitt foredrag. 

   På konferansen orienterte rektor ved Gjermundnes land-

bruksskule, Aadne Haarr, om landbruksutdanninga. Styre-

medlem i Norges Bondelag, Svein Guldal, fortalde om 

Bondelaget sine tiltak for rekruttering og utdanning. 

   Leiar i Rindal Bondelag, Tore Simonset og leiar i Surna-

dal Bondelag, Oddvar Mikkelsen, var to yngre bønder med 

tru på framtida i landbruksnæringa som presenterte sin gard 

og matproduksjon. 

   Siste del av konferansen var sett av til òspßrjetimeò og 

samtale med stortingsrepresentant Tove-Lise Torve (Ap), 

Sunndal, fylkesvaraordførar Svein A. Roseth (KrF) og LO-

sekretær Rune Solenes Opstad. 

   I pausen 15.45-16.15 var det ost frå Othild og Asbjørn 

Tjugen frå Derinngarden i Eide. 

   Deretter var det miniseminar kl. 16.15-18.00 om rekrutte-

ring og faglege utfordringar for landbruksnæringa i fylket. 

   Her var det innleiingar ved leiar i Rauma Bondelag, An-

ders Øverbø, som såg på utfordringar for rekruttering til 

næringa lokalt. Rekruttering var teke opp som innkomen sak 

frå Rauma Bondelag, presentert for forsamlinga fredag og 

vedteke i årsmøtet laurdag. 

   Organisasjonssjef Gunnar Wentzel la fram fylkesstyret 

sine framlegg til tiltak på rekruttering. 

   Fagleg opplæring, rettleiing og avløysing vart teke opp av 

Ivar Bakken  i Landbruk Nordvest,. 

 
Fylkesvaraordførar Svein A. Roseth (t.v.), stor tingsrepr. 

Inger Lise Torve (Ap), Sunndal og LO-sekretær Rune 

Solenes Opstad. (Foto: Arild Er lien) 

 

   Leiar i Midsund Bondelag, Odd Helge Gangstad, orien-

terte om prosjektet frå kalv til ku ï fadderordning skule og 

fjøs i Midsund. 

   Landbruk Nordvest heldt parallelt miniseminar  kl. 

16.00-18.00 for påmelde med tema om Usynlege gjerde for 

beitedyr og Biogass. 

 

KURS FOR SAMARBEIDANDE 

REKNESKAPSKONTOR 
Det årlege tema- og skattekurset for Bondelaget sine samar-

beidande rekneskapskontor vart halde på Alexandra Hotell i 

Molde 25.-27. oktober. Anne Turid Myrbostad var kursvert 

Programmet gir tilsette mykje nyttig og viktig oppdatering 

på sentrale skatterettslege og rekneskapsfaglege områder. 

   Samlinga starta måndag 25. oktober med temadag med 60 

deltakarar om Merverdiavgift (MVA) ï mulegheiter og 

fallgruver, der advokat Terje Bakke, Ernst & Young, var 

forelesar. Temakurset er eit samarbeid mellom Norges Bon-

delag og Økonomiforbundet. 

   Reglane for handsaming av merverdiavgift er stadig under 

endring, og praktiseringa av regelverket er i mange tilfeller 

svært komplisert og tidkrevjande. Feil kan medføre store 

økonomiske konsekvensar for klient. 

   Målet med dette kurset var å sette deltakarane i betre stand 

til å gjennomføre avgiftsbehandlinga på ei korrekt måte, og 

samtidig bidra til ei betre planlegging med tanke på gunstige 

løysningar for seg sjølv eller sine kundar. 

Skattekurs ï Sjå bilete side 55 

Tysdag 26. og onsdag 27. okt vart det halde skattekurs med 

110 deltakarar. Det årlege kurset for samarbeidande reknes-

kapskontor vert arrangert i sin heilheit av Norges Bondelag. 

Tilsette i eller innehavarar av rekneskapskontor som har 

samarbeid med Norges Bondelag har rett til å delta på kur-

set. Skattekurset har som målsetting å gje brei gjennomgang 

av relevante skatte- og avgiftsfaglege nyheiter slik at rek-

neskapsførarar er fagleg oppdatert til komande årsoppgjer. 

   Forelesarar var advokat Jan Bangen og rådgjevar Elling 

Bjerke, som begge er tilsett ved Avdeling for regnskap og 

juridisk service (RJS) i Norges Bondelag. 

   Hovudtema for skattekursa var skatte- og avgiftsopplegget 

for 2010, ofte stilte spørsmål og aktuelle saker, endringar i 

bokføringslova, vedlikehaldsomgrepet, alderspensjon ï 

pensjonsreforma, beskatning av bolig ï skatte- og avgifts-

reglar inkl. bruk i eigars ervervsverksemd, aktuelle dommar 

og uttaler, førehandsuttaler mv, og statsbudsjettet 2011. 

Innovasjon Norge og Skattekontorets time 

I tillegg orienterte Sivert Gravem om Innovasjon Norge og 

verkemidlar i landbrukssektoren.  Svanhild Kvammen frå 

Skatt Midt-Norge kom ogs¬ i ¬r i òSkattekontorets timeò 

med aktuell informasjon. 

Kap 4.3 Org-arbeid før jordbruksforhandlingane  
 

Det 15. mai vart det semje mellom Norges Bondelag og 

staten om ny jordbruksavtale jordbruksavtale for 2010-2011. 

Småbrukarlaget braut forhandlingane 14. mai. Frå Bondela-

get vart det ikkje lagt skjul på at den økonomiske ramma for 

oppgjeret på 950 millionar kroner er for låg, men prinsippet 

om betre tollbeskyttelse for mjølk var avgjerande for at det 

vart avtale. 

   Det vart ei jordbruksavtale som betyr at ein mjølkeprodu-

sent på Vestlandet kan få ein inntektsvekst på over 20.000 

kroner pr årsverk. Mjølkepris til bonde kan aukast 13 øre, 

lam med kr 1,40 og egg 70 øre frå 1. juli. Driftstillegg mjølk 

er opp kr 11.200 og no likt i heile Sør-Norge ved at Oslo-

fjord-tillegget er utjamna! Auka tilskot til husdyr, beiting, 

avløysar og frakt, og arealtillegg grovfór høg sats opp til 250 

dekar ï alt som følgje av at avtaleposten på statsbudsjettet 

auka med 375 mill kr. Dette er meir enn vi kunne frykte slik 

stats- og finansminister har uttalt seg om budsjettmidlar 

generelt siste året. 

   Vi fikk gjennom prosenttoll for drikkemjølk slik at det kan 

bli lettare å auke mjølkeprisen framover. Prisutjamninga på 

mjølkeprodukt gjer at konsummjølka nok vil gå opp meir 

enn ost. 

    Fylkesstyret i Møre og Romsdal Bondelag hadde tele-

fonmøte 27. april då jordbrukets krav som vart lagt fram. 

Vidare var det telefonmøte med fylkesstyret 7. mai om sta-

tens tilbod, som vart lagt fram tre dagar forseinka. 

 

Politiske kontaktar om jordbruksforhandlingane  
Fylkeslaget var i kontakt med mange fylkespolitikarar og 

stortingsrepresentantar om forhandlingane, og gav mange 

innspel. 

   Eit samrøystes fylkesårsmøte i Møre og Romsdal Arbei-

derparti 20. og 21. mars ga sin tilslutning til vedtak med 

sterk støtte til landbruksnæringa og krav om skikkeleg inn-

tektsløft for bøndene på Vestlandet. Bondelaget oppfatta 

dette som ei sterkt signal til partiet sentralt med statsminister 

og finansminister i spissen. 

 

Fylkesstyret i M&R Bondelag sa i eit innspel til Møre og 

Romsdal fylke i januar at jordbruksoppgjeret må prioritere 

arbeidskrevjande produksjonar som mjølk og det grasbaserte 

husdyrhaldet i fjord- og fjellbygdene. 

   Nærings- og miljøutvalet i fylkeskommunen handsama 2. 

februar sin uttale til departementet. Det var nytt at fylkespo-

litikarane formelt var bede om å kome med uttale medan det 

tidlegare var fylkesmannen ved Landbruksavdelinga som ga 

råd til Landbruks- og matdepartementet. Fylket tok i sin 

innstilling med mange av synspunkta frå fylkesbondelaget. 

 

Fylkesleiar og organisasjonssjef hadde 23. mars møter i 

Oslo med 4 stortingsrepresentantar på Mørebenken kvar 

for seg: Jenny Klinge (Sp) og rådgjevar Maren Lunde, Rig-

mor Andersen Eide (KrF) med rådgjevar Marit Brandt Lå-

gøyr, Oskar Grimstad (Frp) og Else-May Botten (Ap) (sjå 

omtale kap 4.4 Informasjons- og utadretta aktivitetar)  

 

Fleire fylkesstyremedlemmer og lokallagsleiarar hadde 

mange gode oppslag etter kontakt med avisredaksjonar i 

dagane etter at tilbodet frå staten var lagt fram, og fekk også 

fokus på landbruket sitt krav og at jordbruksforhandlingane 

no var i gang. 

 

 

 
Frå utdeling av kundeaviser i Ålesund: F.v. fylkesstyre-

medlem Audun Skjervøy, Norddal, leiar i Ørskog Bon-

delag, Jorunn Solnørdal Myren og leiar i Hildre og Vat-

ne Bondelag, Connie Hansen Bjørnøy  

(Foto: Birgit Oline Kjerstad) . 
 

Informasjonsaksjonen onsdag 14. april ï  

Norsk landbruk meir enn berre låge prisar 
På bøndene sin årlege aksjonsdag onsdag 21. april delte 

Bondelagsmedlemmer ut si eiga kundeavis òLandbruket ï 

meir enn berre l¬ge prisarò foran daglegvarebutikkar og 

andre sentrale stader i kommunane over hele fylket. (sjå 

omtale kap 4.4 Informasjons- og utadretta aktivitetar)  
 

Bondelagets miniseminar i kantineteltet under Felles-

kjøp-veka i Molde 14. april samla eit 30-tals tilhørarar. 

Tema var òlandbruket ï meir enn berre l¬ge prisarò. Innleia-

rar : Fylkesrådmann Ottar Brage Guttelvik. Styreleiar i Fel-

leskjøpet Nordmøre og Romsdal og bonde Oddveig Gikling-

Bjørnå. Leiar i Møre og Romsdal Bondelag Inge Martin 

Karlsvik. (sjå omtale kap 4.4 Informasjons- og utadretta 

aktivit etar)  
 

Pressemeldingar på jordbruksforhandlingane: 
ü Mars/april: Uttale foran jordbruksforhandlingane 

og fylkesårsmøteuttalene. (sjå kap. 3.1 og 3.3) 

ü 9. april: PM fr¬ M&R Bondelag om òForbrukarane 

får eit fantastisk tilbodò (sjå kap. 3.11 ) 

ü 27. april: PM fr¬ M&R Bondelag om òBøndene 

krev l¬ginntektstillegg og m¬lretta Vestlandspakkeò 

(sjå kap. 3.11) 

ü 5. mai: PM fr¬ M&R Bondelag om ò18 ordførere i 

fylket ber om krafttak for landbruketò (kap. 3.11) 

ü 14. mai: Kommentar om Jordbruksforhandlingane: 

- Ikkje godt nok så langt  (sjå kap. 3.11) 

ü 15. mai: PM frå M&R Bondelag om statens tilbod: 

òJordbruksavtale viktig for Møre  (sjå kap. 3.11) 
 

29. mai sendte fylkesleiar Inge Martin Karlsvik e-post til 

dei fire stortingsrepresentantane frå Møre og Romsdal 

som sit i Næringskomiteen om den føreståande hand-

saminga av jordbruksavtala i komiteen og i Stortinget. 

   - Våre stortingsrepresentantar bør vere merksame på at det 

er behov for målretta tiltak for Vestlandslandbruket. Dette 

meiner vi Departementet har vore merksam på lenge. Fagla-

ga kravde ein ekstra investeringspakke for å sikre flest mu-

leg husdyrbruk i drift på Vestlandet. Likevel kan vi ikkje sjå 

at jordbruksavtala har eit einaste målretta tiltak for Vestlan-

det, påpeika fylkesleiaren m.a. overfor medlemene i Næ-

ringskomiteen. 

http://www.bondelaget.no/moere-og-romsdal/forbrukarane-faar-eit-fantastisk-tilbod-article53408-180.html
http://www.bondelaget.no/moere-og-romsdal/forbrukarane-faar-eit-fantastisk-tilbod-article53408-180.html
http://www.bondelaget.no/moere-og-romsdal/18-ordfoerere-i-fylket-ber-om-krafttak-for-landbruket-article54039-180.html
http://www.bondelaget.no/moere-og-romsdal/18-ordfoerere-i-fylket-ber-om-krafttak-for-landbruket-article54039-180.html

Oppsummering i fylkesstyret: 
På styremøtet 10. juni kom styret i Møre og Romsdal Bon-

delag med denne oppsummering av årets jordbruksforhand-

lingar: 

   1  Styret konstater at jordbruksavtala enno ikkje har svart 

på utfordringa med å redusere inntektsgapet. Styret er glad 

for at det vart gjennomslag for  prosenttoll med høve til å 

auke prisen på mjølk i åra framover. Vidare med naudsynt 

prioritering av auka husdyrtillegg og beitetillegg til dei låge 

inntektene for mjølk og andre grasbaserte produksjonar. 

   2  Styret slår fast at Møre og Romsdal siste tiåret: Mellom 

Vestlandsfylka har hatt størst nedgong for areal i drift, tal 

mjølkekyr, tal storfé, og har hatt flest selde mjølkekvoter. 

Fylket har hatt størst tilbakegong i tildelt produksjonstillegg. 

   3  Styret slår fast at Vestlandet ikkje har blitt prioritert 

med nokre særskilde tiltak i den vedtekne avtala. Faglaga 

fremma krav om ein eigen investeringspakke til Vestlandet 

over statsbudsjettet utanom avtala. Styret vil følgje opp 

innspel på felles saker for Vestlandet både i årsmøtet til 

Norges Bondelag og framfor forhandlingane 2011. 

   4  Styret vil oppmode Norges Bondelag om å gå ut med 

nokre prioriterte saker svært tidleg framfor forhandlingane 

og slik at fylkeslaga kan arbeide for gjennomslag heile vin-

teren. Det kan vere i samband med studieheftet slik at lokal- 

og fylkeslag kan arbeide målretta med desse sakene.  

   5  Styret vil arbeide vidare med krav i lag med dei andre 

Vestlandsfylka med sikte på å fremme det tidleg overfor 

Norges Bondelag. 

   Effektivitetsutviklinga og nye driftsmåtar er en spesiell 

utfordring for det arbeidskrevjande husdyrhaldet med klima 

og jordbotnsforhold, arealstruktur og topografi som er i 

landsdelen. Stadig større del av matproduksjonen blir kon-

sentrert i dei beste jordbruksområda i landet. Dette trugar 

viktige nasjonale mål om matproduksjon over heile landet 

og Vestlandsfylka sin spesielle verdi for nasjonal identitet 

og reiseliv.  

Det bør bli arbeidd vidare med nye målretta tiltak som: 

- Vestlandspakke med målretta investeringsmidlar for å 

oppretthalde fleire bruk i drift. 

- Vestlandet eigen sone for visse produksjonstillegg, som 

distriktstillegg, driftstillegg og beitetilskot. 

- Utvikle driftsvansketilskott som kantsone- eller teigtillegg 

for arealbaserte produksjonar. 

- Andre målretta tiltak for det arbeidskrevjande grovfôrba-

serte husdyrhaldet i fjord- og fjellbygdene i Sør-Norge. 

   6.  Styret vil setje ned ei arbeidsgruppe i fylkeslaget som 

skal sjå på korleis vi bruker midlane og om det er muleg å 

bruke midlane smartare. 

 

 

Biletglimt frå aksjonsdagen 14. april - Norsk landbruk meir enn berre låge prisar 
 

 
Aure og Tustna Bondelag delte ut aviser ved Auretorget. 

Bygdekvinnelaget steikte vafler og serverte kaffe. 
 

 
Leiar i Fræna Bondelag, Gunnbjørg Trondsen (t.v.), og 

Helge Haukås og leiar Jan Arild Stokke frå Hustad Bon-

delag delte ut aviser i Elnesvågen saman med medlem-

mer frå Eide Bondelag. 

 
Karl Inge Lilleås og Petter Melchior, Eidsdal og Norddal 

Bondelag, med kaffi, kaker, twist og informasjonsaviser. 
 

 
Rindal Bondelag delte ut aviser på Prix. Frå venstre: 

Tore Simonset, Ole G. Bjørnås, Ingunn Tørset og Wen-

che Mykkelgård.

Kap 4.4 Informasjons- og utadretta aktivitetar 
 

 
Stortingsrepresentant Rigmor Andersen Eide og organi-

sasjonssjef Gunnar Wentzel. (Foto: Arild Erlien)  

 

RIGMOR A EIDE (KRF) INVITERTE 

SEG TIL BONDELAGSSKOLEN  
Stortingsrepresentant Rigmor Andersen Eide som represen-

terer Kristelig Folkeparti og sit i Næringskomiteen, inviterte 

seg 28. januar til ein ettermiddag på Bondelaget sitt kontor 

til "Landbruksskole". Organisasjonssjef Gunnar Wentzel 

møtte ein spørrelysten og engasjert folkevald i gjennom-

gangen av jordbruksavtala og politiske dokument, og kons-

taterte at kandidaten har eit godt utgangspunkt med sin inn-

sikt i næringsliv generelt.  

   Stortingsrepresentanten var rask til å sette seg på same 

plass da ho feikk beskjed om kor Kjell Magne Bondevik 

tidlegare har sitte på Bondelagskontoret i Molde. Også den 

gongen inviterte leiinga i Kr F i fylket seg sjølv til gjennom-

gong av næringspolitiske saker. Rigmor Andersen Eide 

ønska seg ein fagleg gjennomgang av dokument og ordning-

ar. Det ble tre skoletimar utan frikvarter. 

   Bondelaget sin avtaleguide fungerte som ABC. Tema var 

også skatt og avgift. Den gjeldande stortingsmeldinga om 

landbruk og mat ble utarbeida av KrF's Kåre Gjønnes, men 

lagt fram utan endring av ein påtroppande Arbeiderparti-

regjering. 

  Møre og Romsdal har fire representantar i Næringskomite-

en. I forkant av valet 2009 fekk Arbeiderpartiets Else-May 

Botten ein liknande gjennomgang av organisasjonssjefen, 

den gangen på LO-kontoret. 

 

M& R BONDELAG LOBBET PÅ 

STORTINGET  
Vestlandspakke. Økonomien i mjølkeproduksjonen. Prosent-

toll på mjølk. Friske midlar over statsbudsjettet. Det var 

hovudsakene da Møre og Romsdal Bondelag ved fylkesleiar 

Inge Martin Karlsvik og organisasjonssjef Gunnar Wentzel 

møtte fire av stortingsrepresentantane og to rådgjevarar på 

Stortinget. Møtet fant stad 23. mars i samband med Repre-

sentantskapsmøtet i Norges Bondelag i Oslo. 

   Lobbyistane frå Møre og Romsdal Bondelag tok utgans-

punkt i synspunkta frå dei 32 lokale Bondelaga som har 

uttala seg. Dei viste også til skriv frå Norges Bondelag til 

statsministeren den 9. mars som inneheldt dei same priori-

terte sakene som fylkeslaget har gått inn for. 

   Senterpartiets Jenny Klinge møtte med rådgjevar Maren 

Lunde.  

 
Stortingsrepresentant Else-May Botten møtte fylkesleiar 

Inge Martin Karlsvik på sitt kontor på Stortinget.   

(Foto: Gunnar Wentzel). 

 

   I mßtet med KrFôs Rigmor Andersen Eide, Nærings-

komiteen, og hennar rådgjevar Marit Brandt Lågøyr, gjekk 

ein spesielt inn i forholda for mjølkeproduksjonen. 

   I eit forlenga møte med Oskar Grimstad frå Frp i Ener-

gi- og miljøkomiteen tok fylkeslaget også opp forslaget frå 

departementet om forbod mot dyrking av myr. Vidare situa-

sjonen for småkraftverk og behovet for grøne sertifikat slik 

det var forventa. Bondelaget viste også til problemstillingar 

rundt naturforvaltninga og spesielt at økonomisk riktig inn-

tak for småkraftverk i mange tilfelle ligg like innafor grensa 

for landskapsvernområde. Om rovdyrforvaltninga framheva 

fylkesbondelaget at Trollheimen snarast må ut av området 

for ynglande jerv. Oskar Grimstad vurderer å ta forholda i 

Trollheimen opp med Miljøvernministeren. 

   Siste møte var med Arbeiderpartiets Else-May Botten, 
Næringskomiteen. Det vart ei inngåande drøfting av dei 

konkrete prioriteringane til Vestlandsbøndene. Fylkeslaget 

peika særskilt på driftstillegget i mjølkeproduksjonen som 

har god strukturverknad for dei mindre bruka. Vidare dist-

riktstillegga som har garantert distriktseffekt og føl produk-

sjonsomfang. Til sist behovet for ei eiga investeringspakke 

for grasbasert husdyrhald på Vestlandet slik også Norges 

Bondelag har bede om. 

 

MØTTE ARBEIDERPARTIET TIL 

SAMRÅD OM LANDBRUKSPOL I-

TIKKEN  
Bondelaget og Arbeiderpartiet i Møre og Romsdal møttest 

til landbrukspolitisk samråd på Derinngarden i Eide onsdag 

22. september. Dei to organisasjonane har lang tradisjon for 

god kontakt og gjensidig utveksling av synspunkt om land-

bruks- og næringspolitikken. I programmet for samrådet 

var det også avsett tid til to gardsbesøk. 

   Samråda mellom Bondelaget og Arbeiderpartiet har vore 

ein årleg aktivitet, for utveksling av synspunkt til politiske 

program og drøfting av politiske strategiar på nokre saker. 

Under samrådet ga Bondelaget konkrete innspel til Arbei-

derpartiet sitt fylkestingsprogram 2011-2015, og møtet 

drøfta forhold til ei stortingsmelding om norsk landbruks-

politikk som regjeringa skal legge fram våren 2011. I til-

legg til nyttige samtaler, var det også lagt opp til besøk på 

to gardsbruk som representerer kvart sitt ytterpunkt i 

driftsmodellar. 

   Møre og Romsdal Arbeiderparti stilte med åtte framtre-

dande representantar frå sin organisasjon med leiar av fyl-

kestingsgruppa og medlem Innovasjon Norge, tidlegare 

fylkesordførar Jon Aasen frå Vanylven, i spissen. Vidare 

deltok nestleiar i fylkestingsgruppa og leiar Rovviltutvalget 

region 6, Torill Melheim Strand frå Nesset, leiar i pro-

gramkomiteen og ordførar Norddal, Bjørn Inge Ruset, 

medlem i programkomiteen og formannskapsmedlem i 

Molde, Sidsel Rykhus, lokalpolitikarane Ingunn og Jeppe 

Hjelle frå Stranda, fylkessekretær i AUF, Line Hoem frå 

Kristiansund og fylkessekretær i Arbeiderpartiet, Egil T. 

Ekhaugen frå Eide. 

   Frå Møre og Romsdal Bondelag møtte fylkesleiar Inge 

Martin Karlsvik, fylkesstyremedlem og medlem Innovasjon 

Norge, Anne Katrine Jensen frå Gjemnes, organisasjonssjef 

Gunnar Wentzel og organisasjonskonsulent Arild Erlien. 

   Samrådet starta med ettermiddagsmat med ost frå Derinn-

garden, før deltakarane fikk ei kort orientering og omvising 

på garden til Othild og Asbjørn Tjugen, som driv småskala 

økologisk mjølk, gardsmeieri, utsal og turisme. 

   Deretter heldt fylkesleiar Inge Martin Karlsvik og organi-

sasjonssjef Gunnar Wentzel ein òskoletimeò om landbruks-

næringa i Møre og Romsdal. Dei ga m.a. fleire innspel til 

landbrukspolitisk program, og samtalte om norsk nærings-

middelindustrien sine utfordringar i dagens matvaremark-

nad. 

   Leiar i Arbeiderpartiets programkomite, Bjørn Inge Ruset, 

og gruppeleiar i fylkestinget, Jon Aasen, hadde kvar sine 

orienteringar om programarbeidet om landbruk og næring. 

   Fylkessekretær i Arbeiderpartiet, Egil T. Ekhaugen, tok 

opp til drøfting arealforvaltninga og samfunnsutviklinga, og 

utfordringar for kommunale planutval. 

   Det landbrukspolitiske samrådet ble avslutta med besøk og 

omvisning på garden til fylkesleiar i Bondelaget, Inge Mar-

tin Karlsvik. Han har nybygd mjølkefjøs med robot og 60 

kyr forutan sau i gamalfjøset. 

 

 

 

REKRUTTERING TEMA FOR  

"SKULETIME" MED  

STORTINGSREPR. JENNY KLINGE  
Senterpartiets stortingsrepresentant i Møre og Romsdal, 

Jenny Klinge frå Surnadal, besøkte fylkesbondelaget mån-

dag 11. oktober. I samtaler med fylkesleiar og organisa-

sjonssjef, og på gardsbesøk hjå Trond Malmedal i Fræna, 

fekk ho med seg innspel om aktuelle næringspolitiske saker 

som ho arbeider med på Stortinget og i statsbudsjettet for 

neste år. 

   Besøket starta på Bondelagskontoret på Felleskjøp-bygget 

i Fannestrandveien i Molde med gjennomgang, orientering 

og samtale om aktuelle næringspolitiske saker. Dette vart 

ein nyttig òskuletimeò for ein spørrelysten og engasjert stor-

tingsrepresentant, der fylkesleiar Inge Martin Karlsvik og 

organisasjonssjef Gunnar Wentzel gjekk gjennom saker som 

Bondelaget er oppteken av. 

   - Regjeringa burde våge å satse på ei skikkeleg rekrutte-

ringspakke med investeringsmidlar,  fagutdanning, skatte- 

og avgiftstiltak. Dette vart ei hovudsak i oppslaget med den 

unge stortingsrepresentanten i Romsdals Budstikke. - Den 

norske landbruksmodellen er ein viktig del av den norske 

samfunnsmodellen. Den oppfyller mange samfunnsmål for 

ein utruleg rimeleg penge, meinte Bondelaget i gjennom-

gongen av jordbruksavtala, distriktstiltak og tollvernet. 

   Stortingsbesøket vart avslutta med synfaring og gardsbe-

søk hos Trond Malmedal i Fræna. Trond og hans familie er 

eit godt døme på valet ein står overfor om å utvide eller 

ikkje i eit bra båsfjøs. Trond valde å utvide produksjonen og 

bygge saman med påbygd lausdriftsfjøs og  mjølkerobot. 

 

STAND PÅ FK-VEKA I MOLDE  
Fylkesbondelaget hadde stand alle tre dagar 14. ï 16. april: 

Frå styret/kontoret deltok onsdag: Arild Erlien, Anne Turid 

Myrbostad  og Atle Frantzen, torsdag: Anne Turid Myr-

bostad , Arild Erlien og Gunnar Wentzel og fredag; Anne 

Katrine Jensen og Gunnar Wentzel. 

Samråd mellom Arbeiderpar tiet 

og Bondelaget på Derinngarden 

i Eide. Frå v: Sidsel Rykhus 

(Ap), Molde, Anne Katrine Jen-

sen (Bondelaget), Gjemnes, fyl-

kesleiar i M&R Bo ndelag, Inge 

Martin Karlsvik, Eide, Torill 

Melheim Strand (Ap), Nesset, 

Ingunn Hjelle (Ap), Stranda, 

fylkessekretær i AUF Line 

Hoem, Kristiansund, fylkessek-

retær i Ap, Egil T. Ekhaugen, 

Eide, Jeppe Hjelle (Ap), Stran-

da, Bjørn Inge Ruset, (Ap), 

Norddal, bonde Asbjørn Tjugen, 

Eide, gruppeleiar i fylkestinget, 

Jon Aasen (Ap), Vanylven og 

organisasjonssjef i Bondelaget, 

Gunnar Wentzel (Foto: Arild 

Er lien). 

Senterpartiets stortingsrepresentant Jenny Klinge frå 

Surnadal besøkte 11. oktober org.-sjef Gunnar Wentzel 

(t.v.) og fylkesleiar Inge Martin Karlsvik (Foto: Arild 

Erlien).  
 
 

INFO-AKSJON - NORSK LANDBRUK 

MEIR ENN BER RE LÅGE PRISAR 
På bøndene sin årlege aksjonsdag onsdag 14. april delte 

Bondelagsmedlemmer ut si eiga kundeavis òLandbruket ï 

meir enn berre l¬ge prisarò foran daglegvarebutikkar og 

andre sentrale stader i kommunane over hele fylket.  

   Avisa fortalde alt vi får på kjøpet når vi handlar norsk mat: 

arbeidsplassar i distrikta, vakkert kulturlandskap og grunn-

lag for titusenvis av arbeidsplassar. Sjølve aksjonen var retta 

mot forbrukarane for å fortelje historia om 50.000 bønder 

over heile landet som utnyttar lokale ressursar til å produse-

re mat i verdsklasse for eiga befolkning. Meir enn 50 pro-

sent av maten vi spis kjem frå ferske råvarer til over 2.000 

matprodukt. 

   Totalt 20 lokale bondelag bestilte aksjonsmateriell, og 

avisa vart utdelt i 17 kommunar i fylket. Aksjonsdagen gav 

god mediaomtale i papirutgåver og på nettsider. Fylkeslaget 

registrerte oppslag i Tidens Krav, Aura Avis, Driva, Troll-

heimsporten, Nordvestnytt, Romsdals Budstikke, NRK 

Møre og Romsdal radio og TV, Vestnesavisa, Bygdebladet, 

Øyavis, Møre-Nytt, Møre, Synste Møre, Nærnett-Volda.  

   Biletglimt og presseoppslag om aksjonen frå Møre og 

Romsdal vart lagt ut på heimesida.  

   I Ålesund stilte nestleiar Birgit Kjerstad og styremedlem 

Audun Skjervøy saman med lokallaga i Haram, Ørskog, 

Skodje og Giske på stand i Ålesund sentrum og på Moa. 

   Ørskog Bondelag sendte eige skriv saman med avisa til 

lokalpolitikarane i kommunen.  

   Fylkesleiar Inge Martin Karlsvik deltok på miniseminar i 

Molde og på stand på Averøy. 
 

MINISEMINAR OM LANDBRUKET ï 

MEIR ENN BERRE LÅGE PRISAR  
M&R Bondelag sitt miniseminar i kantineteltet under Fel-

leskjøp-veka i Molde 14. april samla eit 30-tals tilhørarar. 

Tema var òlandbruket ï meir enn berre låge prisarò, det 

same som for Norges Bondelags informasjonsaksjon over 

heile landet denne dagen. 

   - Mat er meir enn berre mat. I Norge dannar matproduk-

sjon grunnlaget for det landet vi er glad i, glad å reise i og 

som i fleire år er kåra til verdas beste reisemål. Det dannar 

grunnlag for infrastruktur og busetting over heile landet, og 

grunnlag for meir enn 100.000 arbeidsplassar som er avgje-

rande for økonomi og tenestetilbod i svært mange kommu-

nar, sa fylkesleiar Inge Martin Karlsvik.  

 

 
Frå Bondelaget sitt miniseminar under Felleskjøp-veka i 

Molde 14. april F.v: innleiarane; fylkesrådmann Ottar 

Brage Guttelvik, fylkesleiar i Møre og Romsdal Bonde-

lag, Inge Martin Karlsvik, Eide, styreleiar i Felleskjøpet 

Nordmøre og Romsdal og bonde i Sunndal, Oddveig 

Gikling -Bjørnå, og møteleiar og styremedlem i M&R 

Bondelag, Anne Katrine Jensen. (Foto: Arild Er lien) 

 

 

Landets største matfylke 

På seminaret slo fylkesrådmann Ottar Brage Guttelvik fast at 

Møre og Romsdal er landets største matfylke når ei tek med 

jordbruk og fiske. 

- Vi er ikkje flinke nok til å snakke om den store verdiska-

pinga innan landbruk og fiskeri, men flinke til å snakke om 

industri. Landbruket er ei næring M&R fylke er avhengig 

skal lukkast for at vi skal overleve som fylke. Det ser ut for 

at det er vanskelegare for landbruket å slå gjennom i opinion 

og media enn det er for andre næringar, sa Guttelvik. 

   Fylkesrådmannen såg det som viktig at den politiske delen 

av fylket uttalar og engasjerer seg for landbruket. - Vi må i 

fellesskap sørge for at rammevilkåra for næringa blir betre, 

sa han, og viste til at fylkesutvalet i mars ga uttale til jord-

bruksforhandlingane. 

Norsk landbruk eit kinderegg 

Styreleiar i Felleskjøpet Nordmøre og Romsdal og bonde i 

Sunndal, Oddveig Gikling-Bjørnå, tok utgangspunkt i eigen 

gard om at norsk landbruk gir så mykje, mykje meir enn 

berre kvalitetsmat til lave prisar. Norsk landbruk er som ei 

kinderegg - mist tre ting på ein gong! 

 

BONDELAGET PÅ  

MATFESTIV ALEN 
Den Norske Matfestivalen i Ålesund 2010 vart halde i daga-

ne 25. ï28. august. Møre og Romsdal Bondelag stilte med 

stand fredag 27. og laurdag 28. august. Fylkesstyremedlem-

mer og tilsette ved kontoret, Anne Katrine Jensen og Arild 

Erlien fredag, og Hans Frafjord og Gunnar Wentzel laurdag, 

fekk ein god prat med mange av dei besøkande. Konkurran-

sen med fem enkle spørsmål om kva ein veit om mat og 

landbruk ga god kontakt med forbrukarane. På standen gjer 

vi det vi kan for å prente inn riktige svar i publikum før dei 

går. 

   Overraskande mange har aldri sett på kvitteringa frå dag-

legvarebutikken. Der står det 14 prosent moms på mat, og 

25 prosent moms på vaskepulver osv. Vi fortalte at det også 

burde stått på kvitteringa at det er Norges Bondelag som har 

kjempa for lågare matmoms. Nokre kvinner har tendens til å 

tippe at det er 39 prosent fett i heilmjølk slik den kjem frå 

kua. Rett er 3,9 prosent. Dei fleste synest maten er rimeleg i 


